
കേരളത്തിലെ  
ജനകീയരായ  

രണ്ട് പ�ൊതുപ്രവര്‍ത്തകരാണ്  
അടുത്ത ദിവസങ്ങളില്‍ 
വിടവാങ്ങിയത്.  
ഇന്ത്യന്‍ നാഷണല്‍ 
ക�ോണ്‍ഗ്രസിന്റെ സമുന്നതരായ 
നേതാക്കളായിരുന്നു  
രണ്ടുപേരും. ഉമ്മന്‍ ചാണ്ടിയുടെയും  
വക്കം പുരുഷ�ോത്തമന്റെയും  
വേര്‍പാടിലൂടെ കേരളത്തിലെ  
രണ്ട് ജനകീയ നേതാക്കളെയാണ്  
നഷ്ടപ്പെട്ടത്. മുഖ്യമന്ത്രി പദത്തി 
ലിരുന്ന ഉമ്മന്‍ ചാണ്ടിയും 
നിയമസഭാ സ്പീക്കറുടെ  
പദവിയിലിരുന്ന  
വക്കം പുരുഷ�ോത്തമനും 
മാതൃകാപരമായ രീതിയിലാണ് 
തങ്ങളില്‍ അര്‍പ്പിതമായ 
ചുമതലകള്‍ നിര്‍വ്വഹിച്ചത്.
	   ഇന്ത്യന്‍ നാഷണല്‍  
ക�ോണ്‍ഗ്രസിന്റെ സമുന്നത  
നേതാവായിരുന്ന ഉമ്മന്‍ ചാണ്ടി  
ജനക്കൂട്ടത്തെ ആകര്‍ഷിക്കാന്‍  
കഴിവുള്ള നേതാക്കളില്‍ 
ഒരാളായിരുന്നു. തന്റെ സ്വതസിദ്ധ
മായ ശൈലിയിലൂടെ  
ജനങ്ങള�ോട�ൊപ്പം നില്‍ക്കാന്‍  
അദ്ദേഹത്തിന് സാധിച്ചു.  
പുതുപ്പള്ളി നിയ�ോജക മണ്ഡലത്തില്‍ 
നിന്നും തുടര്‍ച്ചയായി പന്ത്രണ്ട് 
തവണ കേരള നിയമസഭയി
ലെത്താന്‍ സാധിച്ചത് ഈ 
ജനകീയത കാരണമാണ്.
	   ക�ോട്ടയം ജില്ലയിലെ 
പുതുപ്പള്ളി നിയ�ോജകമണ്ഡലത്തെ 
അമ്പത്തിരണ്ട് ക�ൊല്ലത്തിലധികം 
പ്രതിനിധീകരിച്ചത് ഉമ്മന്‍ ചാണ്ടിക്ക് 
സ്വന്തമായുള്ള റിക്കാര്‍ഡാണ്. 
1970, 1977, 1980, 1982, 1987, 
1991, 1996, 2001, 2006, 2011, 
2016, 2021 എന്നീ വര്‍ഷങ്ങളില്‍ 
അദ്ദേഹം നിയമസഭാംഗമായി 
തെരഞ്ഞെടുക്കപ്പെടുകയുണ്ടായി. 
നിയമസഭാ സാമാജികന്‍ എന്ന 
തന്റെ സുദീര്‍ഘമായ കാലയളവില്‍ 
അദ്ദേഹം 1996 മുതല്‍ 1998 വരെ 
പബ്ലിക്ക് അക്കൗണ്ട്സ് കമ്മിറ്റിയുടെ 
ചെയര്‍മാനായും സേവനമനുഷ്ഠിച്ചു.

	 പുതുപ്പള്ളി കര�ോട്ട് വള്ളക്കാലില്‍  
കെ. ഒ. ചാണ്ടിയുടെയും ബേബി ചാണ്ടിയുടെയും  
മകനായി  1943 ഒക്ടോബര്‍ 31 ന് ക�ോട്ടയം ജില്ലയിലെ  
കുമരകത്തായിരുന്നു ഉമ്മന്‍ ചാണ്ടി ജനിച്ചത്. പുതുപ്പള്ളി സെന്റ് 
ജ�ോര്‍ജ്ജ് ഹൈസ്‌കൂളില്‍ കെ.എസ്.യു. വിന്റെ യൂണിറ്റ് 
പ്രസിഡന്റായി തുടക്കം കുറിച്ച ഉമ്മന്‍ ചാണ്ടി 1967-69 ല്‍  
സംസ്ഥാന പ്രസിഡന്റായി. 1970-71 ല്‍ അദ്ദേഹം യൂത്ത് 
ക�ോണ്‍ഗ്രസിന്റെ പ്രസിഡന്റായി. എ.ഐ.സി.സി. 
അംഗമാവുന്നതും അപ്പോഴാണ്. ത�ൊഴിലാളി സംഘടനാ 
പ്രവര്‍ത്തനത്തിന്റെ ഭാഗമായി ഐ.എന്‍.ടി.യു.സി. 
അഖിലേന്ത്യാ യൂത്ത് വിങ്ങിന്റെ വൈസ് പ്രസിഡന്റായും 
ഐ.എന്‍.ടി.യു.സി. യുമായി ബന്ധപ്പെട്ട വിവിധ ട്രേഡ് 
യൂണിയന്‍ സംഘടനകളുടെ പ്രസിഡന്റായും പ്രവര്‍ത്തിച്ചു.

	 1977 ല്‍ കെ. കരുണാകരന്‍ മന്ത്രിസഭ 
യില്‍ ത�ൊഴില്‍ വകുപ്പുമന്ത്രിയായിരുന്ന ഉമ്മന്‍ 
ചാണ്ടി തുടര്‍ന്നു വന്ന എ.കെ. ആന്റണി മന്ത്രിസഭ
യിലും അതേ വകുപ്പ് കൈകാര്യം ചെയ്തു. പിന്നീട്  
കെ. കരുണാകരന്‍ മന്ത്രിസഭയില്‍ 1981 ല്‍ 
ആഭ്യന്തര വകുപ്പ് മന്ത്രിയായി. 1991 ല്‍  
കെ. കരുണാകരന്‍ മന്ത്രിസഭയില്‍ ധനകാര്യ 
വകുപ്പ് മന്ത്രിയായി ചുമതലയേറ്റെങ്കിലും 1994 ല്‍ 
ക�ോണ്‍ഗ്രസിലെ ആഭ്യന്തര പ്രശ്നത്തെ തുടര്‍ന്ന് 
രാജിവയ്ക്കുകയായിരുന്നു. 2004 ല്‍ 11 ാം കേരള 
നിയമസഭയില്‍ മുഖ്യമന്ത്രിയായിരുന്ന  
എ.കെ ആന്റണി 2004 ല്‍ രാജി വച്ചപ്പോള്‍  
ഉമ്മന്‍ ചാണ്ടി ആദ്യമായി മുഖ്യമന്ത്രി സ്ഥാനത്തേക്ക് 
വന്നു. തുടര്‍ന്ന് 2006 ല്‍ 12 ാം കേരള 
നിയമസഭയില്‍ അദ്ദേഹം പ്രതിപക്ഷ നേതാവായി 
പ്രവര്‍ത്തിച്ചു. 2011 ല്‍ 13 ാം കേരള നിയമസഭയില്‍ 
മുഖ്യമന്ത്രിയായി. ഈ കാലയളവില�ൊക്കെ  
മികച്ച ഭരണാധികാരിയായി അദ്ദേഹത്തെ  
ചരിത്രം അടയാളപ്പെടുത്തി. 
	 തന്റെ ജീവിതം രാഷ്ട്രീയത്തിനായി  
സമര്‍പ്പിച്ചൊരു നേതാവായിരുന്നു  
ഉമ്മന്‍ ചാണ്ടി. ആദ്യമായി നിയമസഭയിലെ
ത്തിയ 1970 മുതല്‍ 2021 വരെയുള്ള എല്ലാ 
നിയമസഭാ തെരഞ്ഞെടുപ്പുകളിലും  
അദ്ദേഹം വിജയം രുചിച്ചു. മത്സരിച്ച  
തെരഞ്ഞെടുപ്പുകളിലെല്ലാം വിജയിക്കുക, 
അമ്പത്തിമൂന്ന് വര്‍ഷം തുടര്‍ച്ചയായി ഒരു 
മണ്ഡലത്തെ പ്രതിനിധാനം ചെയ്യുക, മൂന്നു 
തവണ മന്ത്രിയാവുക, രണ്ടു തവണ മുഖ്യമ
ന്ത്രിയാവുക തുടങ്ങി ചെറുതും വലുതുമായ 
നിരവധി റിക്കാര്‍ഡുകള്‍ ഉമ്മന്‍ ചാണ്ടിക്ക് 
അവകാശപ്പെട്ടതാണ്. കേരളത്തില്‍ 
ക�ോണ്‍ഗ്രസ് പാര്‍ട്ടിയെയും വലതുപക്ഷ 
മുന്നണിയെയും തളരാതെ നിര്‍ത്താന്‍ ഉമ്മന്‍ 
ചാണ്ടി വഹിച്ച പങ്ക് ചെറുതല്ല. തന്റെ കാഴ്ച
പ്പാടുകള്‍ക്ക് അനുസരിച്ച് പ്രവര്‍ത്തകരെ 
അണിനിരത്താന്‍ അദ്ദേഹത്തിന് സാധിച്ചു.
	 ക�ോണ്‍ഗ്രസിന്റെ വിദ്യാര്‍ത്ഥി 
സംഘടനയായ കെ.എസ്.യു. വിന്റെ 
'ഒരണ'സമരത്തിലൂടെയാണ് ഉമ്മന്‍ ചാണ്ടി 
നേതാവാകുന്നത്. ആ കാലഘട്ടം മുതല്‍ 
അദ്ദേഹം എ. കെ. ആന്റണിയുടെ കൂടെ 
എപ്പോഴുമുണ്ടായിരുന്നു. ക�ോണ്‍ഗ്രസ് രാഷ്ട്രീയ
ത്തിലെ എല്ലാ സ്ഥാനങ്ങളും ആന്റണിയുടെ 
പിന്‍ഗാമിയെന്നുള്ള നിലയില്‍ അദ്ദേഹത്തെ 
തേടിയെത്തി. കെ.എസ്.യു.,  
യൂത്ത് ക�ോണ്‍ഗ്രസ് പ്രസിഡന്റ് മുതല്‍ 
മുഖ്യമന്ത്രി പദം വരെയുള്ള സ്ഥാനാര�ോ
ഹണങ്ങളില്‍ അത് കാണാനാവും.
	 1980 ല്‍ ക�ോണ്‍ഗ്രസിനകത്തെ 
ഭിന്നിപ്പിനെ തുടര്‍ന്ന് എ.കെ. ആന്റണിയുടെ 
നേതൃത്വത്തില്‍ ഒരു വിഭാഗം ക�ോണ്‍ഗ്രസുകാര്‍ 
ഇടതുപക്ഷത്തേക്ക് മാറിയപ്പോള്‍, ഉമ്മന്‍ 
ചാണ്ടിയും കൂടെ ഉണ്ടായിരുന്നു. ഇടതുപക്ഷത്തു
നിന്ന് തിരികെയും അവര്‍ ഒരുമിച്ചായിരുന്നു 
മാറിയത്. ക�ോണ്‍ഗ്രസ് ഗ്രൂപ്പുകളിലെ 'എ' 
ഗ്രൂപ്പ് എ.കെ. ആന്റണിയുടെ പേരിലായിരുന്നു
വെങ്കിലും ആ ഗ്രൂപ്പിന്റെ ഓര�ോ ചലനങ്ങളും 
നിയന്ത്രിച്ചത് ഉമ്മന്‍ ചാണ്ടിയായിരുന്നു. 
ഏത് പ്രശ്നം പരിഹരിക്കുന്ന കാര്യമായാലും 
അതില്‍ തങ്ങളുടെ പക്ഷത്തിന് ആധിപത്യം 
നേടുവാനായി പടനായകനെ പ�ോലെ മുന്നി
ലുണ്ടായിരുന്നത് ഉമ്മന്‍ ചാണ്ടിയായിരുന്നു.
	 മുഖ്യധാരാ മാധ്യമങ്ങളെ 
വലതുപക്ഷ രാഷ്ട്രീയത്തിന്റെ കൂടെ 
നിലനിര്‍ത്താന്‍ ഉമ്മന്‍ ചാണ്ടിയുടെ 
ചാണക്യ നീക്കങ്ങളിലൂടെ സാധിച്ചിരുന്നു. 
മാധ്യമങ്ങള്‍ ഉമ്മന്‍ ചാണ്ടിയെ ഉപയ�ോ
ഗിക്കുകയായിരുന്നില്ല മറിച്ച് ഉമ്മന്‍ ചാണ്ടി 
മാധ്യമങ്ങളെ ഉയ�ോഗിക്കുകയായിരുന്നു.  
	 പുതുപ്പള്ളിക്കാര്‍ ഉമ്മന്‍ ചാണ്ടിയെ 
സ്നേഹത്തോടെ വിളിച്ചിരുന്നത് കുഞ്ഞൂഞ്ഞ് 
എന്നായിരുന്നു. ആ സ്നേഹം മാറ്റിവെച്ച് 
പുതുപ്പള്ളി വിട്ടുപ�ോകുന്നത് സംബന്ധിച്ച് 
ആല�ോചിക്കാന്‍ പ�ോലും അദ്ദേഹത്തിന്  
സാധിക്കുമായിരുന്നില്ല. ഉമ്മന്‍ ചാണ്ടിയുടെ 
ആദ്യ ഭാര്യയാണ് പുതുപ്പള്ളിയെന്ന് അദ്ദേ
ഹത്തിന്റെ ഭാര്യ മറിയാമ്മ തന്നെ പറഞ്ഞി
ട്ടുണ്ട്. എവിടെയായിരുന്നാലും ഞായറാ
ഴ്ചകളില്‍ പുതുപ്പള്ളിയില്‍ എത്തുന്ന ശീലം 
അദ്ദേഹത്തിനുണ്ടായിരുന്നു. അവിടേക്ക് 

ഉമ്മന്‍ ചാണ്ടിയെ കാണാനും പരാതികളും 
പരിഭവങ്ങളും പറയാനും വരുന്നവരെയെല്ലാം 
പരിഗണിക്കാന്‍ അദ്ദേഹം പരമാവധി പരിശ്രമിച്ചു.
	 ക�ോണ്‍ഗ്രസ് പാര്‍ട്ടിക്കകത്ത് അധികാര 
തര്‍ക്കങ്ങളുടെ കാലത്ത് ഉമ്മന്‍ ചാണ്ടിയുടെ രാഷ്ട്രീയ 
തന്ത്രജ്ഞത സമാനതകളില്ലാത്തതായിരുന്നു. 
അതിനാലാണ് കേരളത്തിന്റെ വലതുപക്ഷ രാഷ്ട്രീയ
ത്തിന്റെ ശക്തനായ വക്താവും പ്രയ�ോക്താവുമായി 
അദ്ദേഹത്തെ വിലയിരുത്തുന്നത്. സ്വന്തം  
പാര്‍ട്ടിയിലുള്ളവര്‍ക്ക് പ�ോലും ഒരു സാവകാശവും 
നല്‍കാത്ത തീര്‍ത്തും തന്ത്രപരമായ അപ്രതീക്ഷിത 
നീക്കങ്ങള്‍ക്ക് അദ്ദേഹം എല്ലാ കാലത്തും 
തയ്യാറായി. അതിന്റെ ഗുണഫലം വലതുപക്ഷ 
മുന്നണിക്ക് ലഭിക്കുകയും ചെയ്തു. പതിറ്റാണ്ടു
കള�ോളം കേരളത്തിലെ വലതുപക്ഷ രാഷ്ട്രീയ
ത്തിന്റെ ഗതി വിഗതികളെ നിയന്ത്രിച്ച പ്രമുഖ 
നേതാവായി ഉമ്മന്‍ ചാണ്ടി തലയുയര്‍ത്തി 
നിന്നത് ഈ രീതിശാസ്ത്രം മുന്നില്‍ വച്ചാണ്.

3 \w. 04/BKkväv 2023   Xn-cp-h-\-´-]p-cw
tIcf \nbak`bpsS HutZymKnI \yqkv seäÀ

tijw 8þmw t]PnÂ

കേരള നിയമസഭയുടെ ഒന്‍പതാം സമ്മേളനം

പതിനഞ്ചാം കേരള നിയമസഭയുടെ ഒന്‍പതാം സമ്മേളനം 
2023 ആഗസ്റ്റ് 7 മുതല്‍ 10 വരെ ചേരുകയും ആയതിന്റെ 

തുടര്‍ച്ചയായി സെപ്റ്റംബര്‍ 11 മുതല്‍ 14 വരെ ചേരുവാന്‍ തീരുമാനി
ക്കുകയും ചെയ്തു. പ്രധാനമായും നിയമനിര്‍മ്മാണത്തിനായി ചേരുന്ന 
സഭാ സമ്മേളനത്തിന്റെ ആദ്യദിനമായ ആഗസ്റ്റ് 7 ന് അന്തരിച്ച 
മുന്‍ മുഖ്യമന്ത്രി ഉമ്മന്‍ ചാണ്ടി, മുന്‍ സ്പീക്കര്‍ വക്കം പുരുഷ�ോത്തമന്‍ 
എന്നിവര്‍ക്ക് അന്തിമ�ോപചാരം അര്‍പ്പിച്ച് സഭ പിരിഞ്ഞു.  2023-24 
വര്‍ഷത്തെ ബജറ്റിലെ ഉപധനാഭ്യര്‍ത്ഥനകളിന്മേലുള്ള ചര്‍ച്ചക്കും 
വ�ോട്ടെടുപ്പിനും ധനവിനിയ�ോഗ ബില്‍ പാസ്സാക്കുന്നതിലേക്കുമായി 
സമയം നീക്കി വച്ചിട്ടുണ്ട്. ആകെ എട്ട് ദിവസങ്ങളിലാണ് സഭ സമ്മേ
ളിക്കുന്നത്.

	 ഒപ്പം നില്‍ക്കുന്നവരെ 
സംരക്ഷിക്കാനും അവര്‍ക്ക് അര്‍ഹമായ 
പദവികള്‍ ഉറപ്പിക്കാനും ഏതറ്റംവരെയും 
പ�ോകാന്‍ മടിക്കാത്ത വ്യക്തിത്വമായിരുന്നു 
ഉമ്മന്‍ ചാണ്ടിയുടേത്. 1994 ല്‍  
ഡ�ോ. എം. എ. കുട്ടപ്പന് രാജ്യസഭാ സീറ്റ്  
ക�ൊടുക്കാത്തതില്‍ പ്രതിഷേധിച്ചുള്ള 
മന്ത്രിസ്ഥാനം രാജിവയ്ക്കല�ൊക്കെ  
അത്തരം മന�ോഭാവത്തിനുള്ള 
ഉദാഹരണമാണ്. എന്ത് കാര്യവും ചെയ്യുമ്പോള്‍ 
അത് സ്വന്തം മനസാക്ഷിയെ  
ബ�ോധ്യപ്പെടുത്തണമെന്ന നിര്‍ബന്ധം  
ഉമ്മന്‍ ചാണ്ടിക്കുണ്ടായിരുന്നു.  
കുറ്റബ�ോധമില്ലാതെ മുന്നോട്ടുപ�ോകാന്‍  
ആ രീതി അദ്ദേഹത്തെ സഹായിച്ചു  
കാണണം.
	 ജനക്കൂട്ടത്തെ ആകര്‍ഷിക്കുന്ന 
വാക്ചാതുര്യമുള്ള വലിയ പ്രാസംഗികന�ൊ
ന്നുമായിരുന്നില്ല ഉമ്മന്‍ ചാണ്ടി. എന്നാല്‍, 
ജനങ്ങളെ കൈയിലെടുക്കാനുള്ള രാഷ്ട്രീയ 
ചാതുര്യങ്ങള്‍ അദ്ദേഹം നിരന്തരം പ്രയ�ോഗിച്ചു. 
ജനസമ്പര്‍ക്ക പരിപാടി പ�ോലുള്ളവയിലൂടെയും 

സാധാരണക്കാരുടെ കൂടെ ആരാധനാലയ
ത്തില്‍ സമയം ചിലവിട്ടും സഹപ്രവര്‍ത്തക
ര�ോട�ൊപ്പം ആള്‍ക്കൂട്ട യാത്രകള്‍ നടത്തിയും 
ജനങ്ങളിലാണ് താന്‍ ജീവിക്കുന്നതെന്ന് 
അദ്ദേഹം പ�ൊതുസമൂഹത്തെ ബ�ോധ്യപ്പെ 
ടുത്തി. ജനങ്ങള്‍ തങ്ങളുടെ കൂടെയുള്ള  
ഉമ്മന്‍ ചാണ്ടിയെ ഹൃദയത്തിലേറ്റി. അദ്ദേഹം 
വിടപറഞ്ഞപ്പോള്‍ ജനസഹസ്രങ്ങള്‍ 
വിലാപയാത്രയില്‍ പങ്കാളികളായി. ഉമ്മന്‍ 
ചാണ്ടിയുടെ വേര്‍പാട�ോടെ കേരള രാഷ്ട്രീയ
ത്തിലെ   ഒരു സുപ്രധാന ഏടാണ്  
അവസാനിക്കുന്നത്.
	 വക്കം പുരുഷ�ോത്തമന്‍ കേരള 
നിയമസഭാ സ്പീക്കര്‍ എന്ന നിലയില്‍ 
വ്യക്തിമുദ്ര പതിപ്പിച്ചതിന�ൊപ്പം ഗവര്‍ണര്‍ 
പദവിയിലും വിവിധ വകുപ്പുകള്‍ കൈകാര്യം 
ചെയ്ത മന്ത്രി എന്നുള്ള നിലയിലും മികച്ച 
പാര്‍ലമെന്റേറിയനെന്ന നിലയിലുമ�ൊക്കെ 

h¡w ]p-cp-tjm¯a³
ap³ kv-]o¡À (1928þ2023)

സാമാജികരുടെ നിയ�ോജക മണ്ഡലങ്ങളിലൂടെ..... 

വാഴൂരില്‍ കുട്ടികള്‍ക്കായി പുതിയ ലൈബ്രറി
ഡ�ോ.എന്‍.ജയരാജ്് 
കാഞ്ഞിരപ്പള്ളി

കാഞ്ഞിരപ്പള്ളി നിയ�ോജക മണ്ഡലത്തിലെ വാഴൂര്‍ പുളിക്കല്‍ കവലയില്‍ 
സജ്ജീകരിച്ച കുട്ടികള്‍ക്കായുള്ള ലൈബ്രറിയുടെ ഉദ്ഘാടനം 

ഗവ.ചീഫ് വിപ്പ് ഡ�ോ.എന്‍.ജയരാജ് നിര്‍വ്വഹിച്ചു. ഉദ്ഘാടനത്തില്‍ വിശി
ഷ്ടവ്യക്തികള�ോട�ൊപ്പം സ്‌കൂള്‍ വിദ്യാര്‍ത്ഥികളും മണ്‍ചിരാത് തെളിയിച്ചത് 
നവ്യാനുഭവമായി. എം. എല്‍. എ. ഫണ്ട് ഉപയ�ോഗിച്ച് ഇത്തരത്തില്‍ ഒരു 
പദ്ധതി കേരളത്തില്‍ ആദ്യമായാണ് നടപ്പാക്കുന്നത്. എം. എല്‍. എ. ഫണ്ടില്‍ 
നിന്ന് അനുവദിച്ച മൂന്ന് ലക്ഷം രൂപ ഉപയ�ോഗിച്ചാണ് ഏകദേശം നാലര ലക്ഷം 
രൂപ മുഖവില വരുന്ന പുസ്തകങ്ങള്‍ പ്രത്യേക വിലക്കിഴിവില്‍ കേരള നിയമസഭ 
യുടെ അന്താരാഷ്ട്ര പുസ്തക�ോത്സവത്തില്‍ നിന്ന് വാങ്ങിയത്. കാഞ്ഞിര 
പ്പള്ളി നിയ�ോജക മണ്ഡലത്തില്‍ താമസിക്കുന്ന ഏത�ൊരു വിദ്യാര്‍ത്ഥിക്കും  
ലൈബ്രറിയില്‍ അംഗത്വം എടുക്കുന്നതിന് സൗകര്യമുണ്ട്.
	ക ാഞ്ഞിരപ്പള്ളി നിയ�ോജക മണ്ഡലത്തിലെ സമഗ്രവിദ്യാഭ്യാസ 
പദ്ധതിയായ 'പുറപ്പാട് ' മുഖേന നടത്തിവരുന്ന വിവിധ പ്രവര്‍ത്തനങ്ങളുടെ 
തുടര്‍ച്ചയായിട്ടാണ് കുട്ടികളുടെ വായനശാല വിഭാവനം ചെയ്തിരിക്കുന്നത്. 
പദ്ധതിയുടെ ന�ോഡല്‍ സെന്ററായ പുളിക്കല്‍ കവല ന�ോവല്‍റ്റി ക്ലബ് 
ലൈബ്രറിയുടെ പ്ലാറ്റിനം ജൂബിലി ആഘ�ോഷങ്ങളുടെ സമാപന സമ്മേളനവും 
ഇത�ൊട�ൊപ്പം ചീഫ് വിപ്പ് ഉദ്ഘാടനം ചെയ്തു. ആഘ�ോഷങ്ങളുടെ ഭാഗമായി 
നിയ�ോജക മണ്ഡലത്തിലെ ഏറ്റവും മികച്ച ലൈബ്രറിക്കും ലൈബ്രേറിയനു 

മുള്ള അവാര്‍ഡുകളും വിതരണം ചെയ്തു. ലൈബ്രറി അങ്കണത്തില്‍ നടന്ന 
ചടങ്ങില്‍ വാഴൂര്‍ ബ്ലോക്ക് പഞ്ചായത്ത,്  ഗ്രാമപഞ്ചായത്ത് പ്രസിഡന്റുമാര്‍, 
ലൈബ്രറി പ്രസിഡന്റ്, ഗ്രന്ഥശാലാസംഘം ഭാരവാഹികള്‍,  മറ്റ് ജനപ്രതിനി
ധികള്‍, ലൈബ്രറി പ്രവര്‍ത്തകര്‍, സാംസ്‌കാരിക പ്രവര്‍ത്തകര്‍ എന്നിവര്‍ 
പങ്കെടുത്തു. വിവിധ സ്‌കൂളുകളില്‍ നിന്നുള്ള അധ്യാപകരും കുട്ടികളും ചടങ്ങില്‍ 
സന്നിഹിതരായിരുന്നു.

ഔഷധ ഗ്രാമം കല്ല്യാശ്ശേരി 
എം. വിജിന്‍ 
കല്ല്യാശ്ശേരി

കല്ല്യാശ്ശേരി മണ്ഡലത്തില്‍ ഔഷധ ഗ്രാമം പദ്ധതിയുടെ ഭാഗമായി 
വിത്തിടലിന്റെ ഉദ്ഘാടനം എം. വിജിന്‍ എം.എല്‍.എ. നിര്‍വ്വഹിച്ചു. 

കടന്നപ്പള്ളി പാണപ്പുഴ പഞ്ചായത്തില്‍ പിലാത്തറ ഹ�ോപ്പിന് സമീപം നടന്ന 
ചടങ്ങില്‍ പഞ്ചായത്ത് പ്രസിഡന്റ് ടി. സുലജ അധ്യക്ഷത വഹിച്ചു. ആദ്യ 
ഘട്ടത്തില്‍ പ്രത്യേകം തയ്യാറാക്കിയ രണ്ടര ഏക്കറിലാണ് കുറുന്തോട്ടിയുടെ 
വിത്തിടല്‍ നടത്തിയത്. പ്രാഥമിക ഘട്ടത്തില്‍ ഇരുപത്തിയഞ്ച് ഏക്കറിലാണ് 
ഔഷധ സസ്യകൃഷി ആരംഭിക്കുന്നത്.
	ക ടന്നപ്പള്ളി- പാണപ്പുഴ പഞ്ചായത്തില്‍ പത്ത് ഏക്കറിലും, കണ്ണപുരം, 
ഏഴ�ോം പഞ്ചായത്തുകളില്‍ ഏഴര ഏക്കറിലുമാണ് ആദ്യ ഘട്ടത്തില്‍ ഔഷധ 
സസ്യ കൃഷി ആരംഭിക്കുക. ഘട്ടം ഘട്ടമായി മണ്ഡലത്തിലെ മറ്റ് പഞ്ചായത്തുക
ളില്‍  നൂറ് ഏക്കറില്‍ ഔഷധ കൃഷി വ്യാപിപ്പിക്കുകയാണ് പദ്ധതിയുടെ ലക്ഷ്യം. 
16.75 ലക്ഷം രൂപയാണ് സംസ്ഥാന സര്‍ക്കാര്‍ ഇതിനായി അനുവദിച്ചത്. 
	 നിലം ഒരുക്കലിനും മറ്റുമായി ത�ൊഴിലുറപ്പ് ത�ൊഴിലാളികളുടെ സേവനം 
പ്രയ�ോജനപ്പെടുത്തിയും പഞ്ചായത്തടിസ്ഥാനത്തില്‍ കര്‍ഷകരുടെ ഗ്രൂപ്പുകള്‍ 
രൂപീകരിച്ചും നടപ്പാക്കുന്ന പദ്ധതി നിരവധി പേര്‍ക്ക് ത�ൊഴില്‍ സാധ്യത ഉറ
പ്പാക്കുന്നു. കര്‍ഷകര്‍ക്ക് വിപണനത്തിലുള്ള സഹായം ഉറപ്പുവരുത്തുന്നതിന് 
സ�ൊസൈറ്റിയും രൂപീകരിക്കും. കൃഷി വകുപ്പ്, ഔഷധി, മെഡിസിനല്‍ പ്ലാന്റ് 
ബ�ോര്‍ഡ്, തദ്ദേശ സ്വയംഭരണ വകുപ്പ്, കര്‍ഷകര്‍ എന്നിവരുടെ സഹകരണ
ത്തോടെയാകും പദ്ധതി നടപ്പിലാക്കുന്നത്. 
	 ചടങ്ങില്‍ കൃഷി വകുപ്പ്  ഉദ്യോഗസ്ഥരും ത്രിതല പഞ്ചായത്ത്  
പ്രതിനിധികളും പങ്കെടുത്തു. വിളയാങ്കോട് സെന്റ് മേരീസ് എല്‍. പി. സ്‌കൂളില്‍ 

സംഘടിപ്പിച്ച കര്‍ഷകര്‍ക്കുള്ള  പരിശീലനത്തിന്  തൃശൂര്‍ മറ്റത്തൂര്‍ ലേബര്‍ 
ക�ോണ്‍ട്രാക്ട് ക�ോ ഓപ്പറേറ്റീവ് സ�ൊസൈറ്റി  നേതൃത്വം നല്‍കി.

ക�ൊട്ടില ഗവ. ഹയര്‍ സെക്കന്ററി സ്‌കൂളിന് പുതിയ 
കെട്ടിടം

ക�ൊട്ടില ഗവ. ഹയര്‍ സെക്കന്ററി സ്‌കൂള്‍ കെട്ടിടത്തിന്റെ  ഉദ്ഘാ 
ടനം  നിയമസഭാ സ്പീക്കര്‍ എ. എന്‍. ഷംസീര്‍ നിര്‍വ്വഹിച്ചു.  

പ�ൊതുവിദ്യാഭ്യാസ സംരക്ഷണ യജ്ഞത്തിന്റെ ഭാഗമായി സംസ്ഥാന 
സര്‍ക്കാര്‍ തനത് ഫണ്ടില്‍ ഉള്‍പ്പെടുത്തി രണ്ട് ക�ോടി രൂപയാണ് പുതിയ 
കെട്ടിടം നിര്‍മ്മിക്കുന്നതിന് അനുവദിച്ചത്. ഗ്രൗണ്ട് ഫ്‌ള�ോറില്‍ രണ്ട് ക്ലാസ് 
മുറിയും വിശാലമായ ലാബും, ട�ോയ്‌ലറ്റ് സൗകര്യങ്ങളും ഒന്നാം നിലയില്‍ നാല് 
ക്ലാസ് മുറികളും ട�ോയ്‌ലറ്റ് ബ്ലോക്കും നിര്‍മ്മിച്ചിട്ടുണ്ട്.
	 എം.വിജിന്‍ എം.എല്‍.എ. അധ്യക്ഷത വഹിച്ച ചടങ്ങില്‍ സ്‌കൂള്‍ 
പ്രിന്‍സിപ്പല്‍, അധ്യാപകര്‍, പ�ൊതുമരാമത്ത് വകുപ്പ് ഉദ്യോഗസ്ഥര്‍, ത്രിതല 
പഞ്ചായത്ത് പ്രതിനിധികള്‍, പി.ടി.എ. ഭാരവാഹികള്‍ തുടങ്ങിയവര്‍ പങ്കെടുത്തു.

തലപ്പാറ വെജിറ്റബിള്‍ ആന്റ് ഫ്രൂട്‌സ് പ്രൊമ�ോഷന്‍ 
കൗണ്‍സില്‍ കേരളയ്ക്ക് പുതിയ കെട്ടിടം
പി.അബ്ദുല്‍ ഹമീദ് 
വള്ളിക്കുന്ന്

തലപ്പാറ വെജിറ്റബിള്‍ ആന്റ് ഫ്രൂട്‌സ് പ്രൊമ�ോഷന്‍ കൗണ്‍സില്‍ കേരള   
(വി.എഫ്.പി.സി.കെ.) യ്ക്കായി നിര്‍മ്മിച്ച പുതിയ കെട്ടിടത്തിന്റെ ഉദ്ഘാടനം 

കൃഷി വകുപ്പ് മന്ത്രി പി.പ്രസാദ് ഓണ്‍ലൈനായി നിര്‍വ്വഹിച്ചു. വള്ളിക്കുന്ന് 
മണ്ഡലത്തിൽ കൃഷിയുടെ അഭിവൃദ്ധിക്കായി പ്രത്യേക കാര്‍ഷിക പാക്കേജ് നട
പ്പിലാക്കുമെന്ന് ഉദ്ഘാടന പ്രസംഗത്തില്‍ മന്ത്രി പറഞ്ഞു. വി.എഫ്.പി.സി.കെ. 
യുടെ കീഴില്‍ പ്രവര്‍ത്തിക്കുന്ന തലപ്പാറ സ്വാശ്രയ കര്‍ഷക സമിതി പെരുവള്ളൂര്‍ 
പഞ്ചായത്തിലെ കുമണ്ണയില്‍  വാങ്ങി നല്‍കിയ സ്ഥലത്ത് വെജിറ്റബിള്‍ 
ആന്റ് ഫ്രൂട്‌സ് പ്രൊമ�ോഷന്‍ കൗണ്‍സില്‍ കേരളയുടെ ഫണ്ടില്‍ നിന്നും ഇരു
പത്തിരണ്ട് ലക്ഷം രൂപ വകയിരുത്തിയാണ് പുതിയ കെട്ടിടം നിര്‍മ്മിച്ചത്.
പെരുവള്ളൂര്‍, മൂന്നിയൂര്‍, എ.ആര്‍ നഗര്‍, തേഞ്ഞിപ്പലം എന്നീ പഞ്ചായത്തുകളിലെ 
കര്‍ഷകരുടെ കാര്‍ഷിക വിപണന കേന്ദ്രം, വിത്തുകളുടെ വിതരണ കേന്ദ്രം, 
കര്‍ഷകരുടെ ന്യായവില കേന്ദ്രം എന്നിവയ്ക്കായാണ് കെട്ടിടം നിര്‍മ്മിച്ചത്. 
പി.അബ്ദുല്‍ ഹമീദ് എം.എല്‍.എ. അധ്യക്ഷനായിരുന്ന ചടങ്ങില്‍ വി.എഫ്.
പി.സി.കെ. ഉദ്യോഗസ്ഥര്‍, ത്രിതല പഞ്ചായത്ത് പ്രതിനിധികള്‍ തുടങ്ങിയവര്‍ 
പങ്കെടുത്തു.

പമ്പാവാലി, എയ്ഞ്ചല്‍വാലി പട്ടയ വിതരണം
സെബാസ്റ്റ്യന്‍ കുളത്തുങ്കല്‍
പൂഞ്ഞാര്‍

പമ്പാവാലി, എയ്ഞ്ചല്‍വാലി പ്രദേശത്തെ മുഴുവന്‍ കൈവശ കൃഷി 
ക്കാര്‍ക്കും അവരുടെ കൈവശഭൂമിക്ക് നിയമസാധുതയുള്ള  

ഉപാധിരഹിത പട്ടയം നല്‍കുന്നതിനായി ചേര്‍ന്ന  സമ്മേളനം  മുഖ്യമന്ത്രി 
പിണറായി വിജയന്‍ ഓണ്‍ലൈനായി ഉദ്ഘാടനം ചെയ്തു.  റവന്യൂ-ഭവന 
നിര്‍മ്മാണ വകുപ്പ് മന്ത്രി കെ. രാജന്‍ അധ്യക്ഷത വഹിച്ച ചടങ്ങില്‍ 
സഹകരണ, രജിസ്‌ട്രേഷന്‍ വകുപ്പ് മന്ത്രി വി. എന്‍. വാസവന്‍ വിശിഷ്ടാതി
ഥിയായിരുന്നു. ചടങ്ങില്‍ പൂഞ്ഞാര്‍ എം.എല്‍.എ. സെബാസ്റ്റ്യന്‍ കുളത്തുങ്കല്‍, 
പട്ടയ വിതരണ നടപടികള്‍ക്ക് നേതൃത്വം നല്‍കിയ ക�ോട്ടയം ജില്ലാ കളക്ടര്‍ 
ഡ�ോ. പി. കെ. ജയശ്രീ, റവന്യൂ ഉദ്യോഗസ്ഥര്‍, ജില്ലാ പഞ്ചായത്ത് പ്രസിഡന്റ്  
ബിന്ദു. കെ.വി., മറ്റ് ജനപ്രതിനിധികള്‍,  വിവിധ രാഷ്ട്രീയ, സാമൂഹ്യ നേതാക്കളും 
സന്നിഹിതരായിരുന്നു.

പൂഞ്ഞാര്‍ തെക്കേക്കര ഇനി സ്മാര്‍ട്ട് വില്ലേജ് 
ഓഫീസ് 

വര്‍ഷങ്ങളായി ഒറ്റമുറിയില്‍ പ്രവര്‍ത്തിച്ചു വന്നിരുന്ന  പൂഞ്ഞാര്‍ തെക്കേക്കര 
വില്ലേജ് ഓഫീസിന് സ്വന്തമായി രണ്ടു നില കെട്ടിടത്തില്‍ സ്മാര്‍ട്ട് 

ഓഫീസ് യാഥാര്‍ത്ഥ്യമായി. എഴുപത്തിരണ്ട് ലക്ഷം രൂപ വിനിയ�ോഗിച്ചാണ് 
എല്ലാവിധ സൗകര്യങ്ങള�ോടും കൂടിയ വില്ലേജ് ഓഫീസ് നിര്‍മ്മാണം പൂര്‍ത്തീ
കരിച്ചത്. രണ്ട് നിലകളിലായി 2057 സ്‌ക്വയര്‍ ഫീറ്റില്‍ ഫ്രണ്ട് ഓഫീസ്, 
വില്ലേജ് ഓഫീസറുടെ റൂം, ഓഫീസ് ഏരിയ, റിക്കാര്‍ഡ് റൂം, ഡൈനിങ് റൂം,  
ട�ോയ്‌ലറ്റുകള്‍,  സ്റ്റെയര്‍കെയ്‌സ് റൂം, പാര്‍ക്കിംഗ് ഏരിയ,  വെയിറ്റിംഗ് ഏരിയ 
എന്നിവ ഉള്‍പ്പെടെ  എല്ലാവിധ ആധുനിക സൗകര്യങ്ങളും ഓഫീസില്‍ സജ്ജീ
കരിച്ചിട്ടുണ്ട്. കഴിഞ്ഞ രണ്ട് വര്‍ഷത്തിനുള്ളില്‍ പൂഞ്ഞാര്‍ നിയ�ോജകമണ്ഡ
ലത്തില്‍ കൂട്ടിക്കല്‍, മുണ്ടക്കയം, കൂവപ്പള്ളി എന്നീ വില്ലേജ് ഓഫീസുകള്‍ക്ക് 
പുതിയ കെട്ടിടം നിര്‍മ്മിച്ചതിന് ശേഷം നാലാമത് പൂര്‍ത്തിയാക്കിയ  വില്ലേജ് 
ഓഫീസാണ് ഇത്. 
	കെട്ടി ടത്തിന്റെ ഉദ്ഘാടനം റവന്യൂ വകുപ്പ് മന്ത്രി കെ. രാജന്‍ 
നിര്‍വ്വഹിച്ചു. പൂഞ്ഞാര്‍ എം.എല്‍.എ. സെബാസ്റ്റ്യന്‍ കുളത്തുങ്കല്‍ അധ്യ 

ക്ഷത വഹിച്ച യ�ോഗത്തില്‍ ക�ോട്ടയം ജില്ലാ കളക്ടര്‍ ഡ�ോ. പി. കെ. ജയശ്രീ, 
വിവിധ തദ്ദേശ സ്വയംഭരണ സ്ഥാപന ജനപ്രതിനിധികള്‍, ബന്ധപ്പെട്ട വകുപ്പ് 
ഉദ്യോഗസ്ഥര്‍, സാമൂഹ്യരാഷ്ട്രീയ പ്രവര്‍ത്തകര്‍ തുടങ്ങിയവരും സന്നിഹി 
തരായിരുന്നു.

വൈല�ോപ്പിള്ളി സംസ്‌കൃതി ഭവന്‍ ക്യാമ്പസില്‍ 
നവീകരിച്ച റ�ോഡുകള്‍
വി.കെ.പ്രശാന്ത് 
വട്ടിയൂര്‍ക്കാവ് 

എം.എല്‍.എ.  യുടെ പ്രത്യേക വികസന നിധിയില്‍ നിന്നും 19 ലക്ഷം 
രൂപ ചെലവഴിച്ച് നവീകരിച്ച വൈല�ോപ്പിള്ളി സംസ്‌കൃതി ഭവന്‍ 

ക്യാമ്പസിനുള്ളിലെ റ�ോഡുകളുടെ ഉദ്ഘാടനം  വി.കെ പ്രശാന്ത് എം.എല്‍.എ. 
നിര്‍വ്വഹിച്ചു. നഗരസഭ വിദ്യാഭ്യാസ സ്റ്റാന്റിംഗ് കമ്മിറ്റി ചെയര്‍പേഴ്‌സണ്‍  
ഡ�ോ. റീന കെ.എസ്. അധ്യക്ഷത വഹിച്ച ചടങ്ങില്‍ വൈല�ോപ്പിള്ളി 
സംസ്‌കൃതി ഭവന്‍ വൈസ് ചെയര്‍മാന്‍ ജി. എസ.് പ്രദീപ്, കേരള ഭാഷ 
ഇന്‍സ്റ്റിറ്റ്യൂട്ട് ഡയറക്ടര്‍ ഡ�ോ. എന്‍. സത്യന്‍, വൈല�ോപ്പിള്ളി സംസ്‌കൃതി 
ഭവന്‍ സെക്രട്ടറി മനേക്ഷ് പി. എസ.്, പ�ൊതുമരാമത്ത് കെട്ടിട വിഭാഗം 
എക്‌സിക്യൂട്ടീവ് എഞ്ചിനീയര്‍ ഷൈല യു. എസ.്, അസിസ്റ്റന്റ് എക്‌സിക്യൂട്ടീവ് 
എഞ്ചിനീയര്‍ അജയകുമാര്‍ എന്നിവര്‍ പങ്കെടുത്തു. 

അറപ്പുര സ്വാഗത് ലെയിന്‍ റ�ോഡ് 

വട്ടിയൂര്‍ക്കാവ് എം.എല്‍.എ.യുടെ മണ്ഡല ആസ്തി വികസന ഫണ്ടില്‍ 
നിന്നും ഇരുപത്‌ ലക്ഷം  രൂപ വിനിയ�ോഗിച്ച് നവീകരിച്ച അറപ്പുര 

സ്വാഗത് ലെയിന്‍ റ�ോഡ് വി.കെ പ്രശാന്ത് എം.എല്‍.എ. ഉദ്ഘാടനം 
ചെയ്തു. തിരുവനന്തപുരം നഗരസഭ പ�ൊതുമരാമത്ത് സ്റ്റാന്റിംഗ് കമ്മിറ്റി 
ചെയര്‍മാന്‍ മേടയില്‍ വിക്രമന്‍ അധ്യക്ഷനായിരുന്നു. നഗരസഭ പദ്ധതിയില്‍ 
ഉള്‍പ്പെടുത്തി ലേക്ക് വ്യൂ ലെയിന്‍, മുളമൂട് ലെയിന്‍, കൃഷ്ണപിള്ള നഗര്‍, ഈശ്വരി 
അമ്മന്‍ ക�ോവില്‍ റ�ോഡ് എന്നീ റ�ോഡുകളുടെ നവീകരണവും പൂര്‍ത്തിയാ
ക്കിയതായി എം.എല്‍.എ. അറിയിച്ചു. ട്രിഡ ചെയര്‍മാന്‍ കെ.സി. വിക്രമന്‍ 
മുഖ്യാതിഥിയായ ചടങ്ങില്‍ വാര്‍ഡ് കൗണ്‍സിലര്‍ ഐ.എം. പാര്‍വ്വതി, 
റസിഡന്‍സ് അസ�ോസിയേഷന്‍ ഭാരവാഹികള്‍ തുടങ്ങിയവര്‍ പങ്കെടുത്തു. 

എ.എന്‍.ഷംസീര്‍
തലശ്ശേരി

2023 ജൂണ്‍ 26 ന് കതിരൂരില്‍ ഇരുപത്തിയഞ്ച് ലൈഫ് 
വീടുകളുടെ താക്കോല്‍ ദാനം സ്പീക്കര്‍ എ.എന്‍.ഷംസീര്‍  
നിര്‍വ്വഹിച്ചു.

ചിറ്റയം ഗ�ോപകുമാര്‍
അടൂര്‍

ശുചീകരണ 
പ്രവര്‍ത്തനം വീട്ടില്‍ 
നിന്നാരംഭിക്കണം

ശുചീകരണ പ്രവര്‍ത്തനം 
വീട്ടില്‍ നിന്നാരംഭിക്ക

ണമെന്ന് ഡെപ്യൂട്ടി സ്പീക്കര്‍ 
ചിറ്റയം ഗ�ോപകുമാര്‍. മഴക്കാല  
പൂര്‍വ ശുചീകരണ പ്രവര്‍ത്ത 
നത്തിന്റെ ഭാഗമായി അടൂര്‍  
അനന്തരാമപുരം മാര്‍ക്കറ്റിലെ  
ശുചീകരണ പ്രവൃത്തി ഉദ്ഘാ 
ടനം ചെയ്തുസംസാരിക്കുക 
യായിരുന്നു അദ്ദേഹം. ഒരു മാസം നീണ്ട് നില്‍ക്കുന്ന ശുചീകരണ പ്രവര്‍ത്തന 
ങ്ങളാണ് അടൂര്‍ മണ്ഡലത്തില്‍ സംഘടിപ്പിക്കുന്നത്.

സാമാജികരുടെ നിയ�ോജക മണ്ഡലങ്ങളിലൂടെ..... 

കേരള  
നിയമസഭ  
അന്താരാഷ്ട്ര 
പുസ്തക�ോത്സവം  
രണ്ടാം പതിപ്പ് 
2023 നവംബര്‍  
01  മുതല്‍ 07 വരെ

കേരള നിയമസഭ അന്താരാഷ്ട്ര പുസ്തക�ോത്സവത്തിന്റെ 
രണ്ടാം പതിപ്പ് 2023 നവംബര്‍ 01  മുതല്‍ 07 വരെ 

നിയമസഭാ സമുച്ചയത്തില്‍ സംഘടിപ്പിക്കും. സംസ്ഥാന സര്‍ക്കാര്‍ 
നടത്തുന്ന കേരളീയം 2023 പരിപാടിയുടെ ഭാഗമായിട്ടാണ് ഇത്തവണ 
പുസ്തക�ോത്സവം സംഘടിപ്പിക്കുന്നത്. എല്ലാ പ്രസാധകര്‍ക്കും തുല്യ 
പ്രാധാന്യം നല്‍കിക്കൊണ്ട് നിയമസഭാ സാമാജികരുടെ ഫണ്ട് 
ഉപയ�ോഗപ്പെടുത്തിയും സൗജന്യ പുസ്തക കൂപ്പണ്‍ നല്‍കിയും  
സംസ്ഥാനത്തെ വിവിധ സ്‌കൂളുകളിലെ ലൈബ്രറികള്‍ വിപുലീക
രിക്കുന്നതിന് സഹായകമാകുന്ന വിധത്തില്‍ സംഘടിപ്പിക്കുന്ന പുസ്ത
ക�ോത്സവത്തില്‍ പുസ്തക പ്രകാശനങ്ങള്‍, സാഹിത്യ സാംസ്‌കാരിക 
രംഗത്തെ പ്രമുഖരുടെ പ്രഭാഷണങ്ങള്‍, പാനല്‍ ചര്‍ച്ചകള്‍, വിഷന്‍ 
ട�ോക്ക് തുടങ്ങിയ പരിപാടികളും  സാഹിത്യ, സാമൂഹിക, കലാ- 
സാംസ്‌കാരിക രംഗങ്ങളിലെ ല�ോക പ്രശസ്തരായ വ്യക്തികളുടെ  
സാന്നിദ്ധ്യവുമുണ്ടാവും. കലാ സാഹിത്യ സാംസ്‌കാരിക മേഖല 
യിലെ സമഗ്ര സംഭാവനയ്ക്കുള്ള നിയമസഭാ പുരസ്‌കാരം, പുസ്തക�ോ 
ത്സവം മികച്ച രീതിയില്‍ റിപ്പോര്‍ട്ട് ചെയ്യുന്ന മാധ്യമങ്ങള്‍ക്കുള്ള 
മാധ്യമ അവാര്‍ഡുകള്‍ എന്നിവ നല്‍കുന്നതിനും തീരുമാനിച്ചിട്ടുണ്ട്.

വെതര്‍ സ്റ്റേഷന്‍ ഉദ്ഘാടനം
സി.സി.മുകുന്ദന്‍
നാട്ടിക

ചേര്‍പ്പ് ഗവണ്‍മെന്റ് ഹയര്‍ സെക്കന്ററി സ്‌കൂളില്‍ സമഗ്ര ശിക്ഷാ 
കേരള ഫണ്ട്് ഉപയ�ോഗിച്ച് നിര്‍മ്മിച്ച വെതര്‍ സ്റ്റേഷന്റെ ഉദ്ഘാടനം 

സി.സി. മുകുന്ദന്‍ എം.എല്‍.എ. നിര്‍വ്വഹിച്ചു. വിദ്യാര്‍ത്ഥികള്‍ക്ക് മഴ, അന്തരീക്ഷ 
ഊഷ്മാവ്, കാറ്റിന്റെ വേഗതയും ദിശയും എന്നിവ  മനസ്സിലാക്കുന്നതിനുള്ള 
ഉപകരണങ്ങള്‍ ഈ വെതര്‍ സ്റ്റേഷനില്‍ സ്ഥാപിച്ചിട്ടുണ്ട്. 
	 ചടങ്ങില്‍ സ്‌കൂള്‍ പ്രിന്‍സിപ്പല്‍, വിദ്യാഭ്യാസ വകുപ്പ് ഉദ്യോഗസ്ഥര്‍, 
പഞ്ചായത്ത് പ്രതിനിധികള്‍, പി.ടി.എ. ഭാരവാഹികള്‍ തുടങ്ങിയവര്‍ പങ്കെടുത്തു. 
മണ്ഡലത്തിലെ മുഴുവന്‍ ഗവണ്‍മെന്റ് ഹയര്‍ സെക്കന്ററി സ്‌കൂളുകളിലും സമഗ്ര 
ശിക്ഷ കേരള ഫണ്ട് ഉപയ�ോഗപ്പെടുത്തി വെതര്‍ സ്റ്റേഷനുകള്‍ സ്ഥാപിച്ചിട്ടുണ്ട്.

സാമാജികരുടെ നിയ�ോജകമണ്ഡലങ്ങളിലൂടെ..... 

കൂളിമാട് പാലം ഉദ്ഘാടനം ചെയ്തു
പി.ടി.എ റഹീം 
കുന്ദമംഗലം

കുന്ദമംഗലം മണ്ഡലത്തില്‍ ചാലിയാറിന്റെ ഇരുകരകളെയും ബന്ധിപ്പിച്ച് 
കൂളിമാട് കടവില്‍ നിര്‍മ്മിച്ച പാലത്തിന്റെ ഉദ്ഘാടനം പി.ടി.എ.റഹീം 

എം.എല്‍.എ. അധ്യക്ഷത വഹിച്ച ചടങ്ങില്‍  പ�ൊതുമരാമത്ത് വകുപ്പ് മന്ത്രി 
പി.എ. മുഹമ്മദ് റിയാസ് നിര്‍വ്വഹിച്ചു. അഞ്ച് പ്രധാന റ�ോഡുകളുടെ സംഗമ 
കേന്ദ്രമായ ഇവിടെ നിന്ന് മലപ്പുറം ജില്ലയിലേക്ക് ഒരു പാലം പണിയണമെന്ന 
ഇരുകരകളിലെയും ജനങ്ങളുടെ പതിറ്റാണ്ടുകളായുള്ള ആവശ്യമാണ് ഇത�ോടെ 
യാഥാര്‍ത്ഥ്യമായത്.  സംസ്ഥാന സര്‍ക്കാരിന്റെ ബജറ്റ് പ്രസംഗത്തില്‍ കിഫ്ബി 
പദ്ധതിയില്‍ ഉള്‍പ്പെടുത്തി കൂളിമാട് കടവില്‍ പാലം നിര്‍മ്മിക്കുന്നതിന് 
സംസ്ഥാന സര്‍ക്കാര്‍ ഇരുപത്തിയഞ്ച് ക�ോടി രൂപ  അനുവദിച്ചിരുന്നു. ഭൂമി 
ഏറ്റെടുക്കല്‍ നടപടികള്‍ പൂര്‍ത്തീകരിച്ച് പാലം പ്രവൃത്തി ഊരാളുങ്കല്‍ ലേബര്‍ 
ക�ോണ്‍ട്രാക്ട് സ�ൊസൈറ്റി ഏറ്റെടുത്ത്  ആരംഭിച്ചെങ്കിലും 2019 ലെ പ്രളയത്തില്‍ 
നിര്‍മ്മാണ സാമഗ്രികള്‍ ഒലിച്ചുപ�ോവുകയും പാലത്തിന്റെ ഡിസൈനില്‍ മാറ്റം 
വരുത്തണമെന്ന നിര്‍ദ്ദേശമുയരുകയും ചെയ്തതിനെ തുടര്‍ന്ന്  ഡിസൈനും 
എസ്റ്റിമേറ്റും പുതുക്കുകയും കിഫ്ബിയുടെ അംഗീകാരത്തോടെ പ്രവൃത്തി പുനരാ
രംഭിക്കുകയും ചെയ്തു. ഇരുകരകളെയും തമ്മില്‍ ബന്ധിപ്പിക്കുന്നതിന് പുറമേ 

ടൂറിസ്റ്റുകളെ ആകര്‍ഷിക്കുന്ന തരത്തിലുള്ള ഹൃദ്യമായ കാഴ്ചകളുമായാണ് പാലം 
യാഥാര്‍ത്ഥ്യമായിരിക്കുന്നത്.

കാനാമ്പുഴയെ പുനരുജ്ജീവിപ്പിക്കുന്നതിനായി 
പുഴനടത്തം
രാമചന്ദ്രന്‍ കടന്നപ്പള്ളി
കണ്ണൂര്‍

അയ്യപ്പന്‍ മലയില്‍ നിന്നും ഉറവയായി തുടങ്ങി ഒമ്പത് കില�ോമീറ്റര്‍ ഒഴുകി 
അറബിക്കടലില്‍ ചേരുന്ന കാനാമ്പുഴ വീണ്ടെടുക്കല്‍ പ്രവര്‍ത്ത 

നങ്ങളുടെ പുര�ോഗതി കണ്ടറിയാനും തുടര്‍ പ്രവര്‍ത്തനങ്ങള്‍ക്ക് രൂപം നല്കാനുമായി 
സംഘടിപ്പിച്ച പുഴ നടത്തത്തില്‍ നൂറുകണക്കിന് നാട്ടുകാരും ചേല�ോറ ഹയര്‍ 
സെക്കണ്ടറി സ്‌ക്കൂളിലെ വിദ്യാര്‍ത്ഥികളും പങ്കെടുത്തു.  2018 ലാണ്  കണ്ണൂര്‍ 
എം.എല്‍.എ. രാമചന്ദ്രന്‍ കടന്നപ്പള്ളി ചെയര്‍മാനും എന്‍. ചന്ദ്രന്‍ കണ്‍വീനറുമായി  
കാനാമ്പുഴ പുനരുജ്ജീവന  പ്രവര്‍ത്തനങ്ങള്‍ക്ക് തുടക്കം കുറിച്ചത്.
	 പുനരുജ്ജീവനത്തിന്റെ ഭാഗമായി മൂന്ന് പദ്ധതികളിലായി എട്ട് ക�ോടി 
ഇരുപത് ലക്ഷം രൂപയുടെ പുഴ സംരക്ഷണ പ്രവൃത്തികളാണ് നടക്കുന്നത്. 
പുനരുജ്ജീവന ജനകീയ സമിതി കണ്‍വീനര്‍ എന്‍.ചന്ദ്രന്‍ സ്വാഗതം ആശംസിച്ച 
ചടങ്ങില്‍ എം. എല്‍. എ. രാമചന്ദ്രന്‍ കടന്നപ്പള്ളി യാത്ര ഫ്‌ളാഗ് ഓഫ് ചെയ്തു. 
ഹരിത കേരള മിഷന്‍ പ്രതിനിധികള്‍, പാടശേഖര സമിതി അംഗങ്ങള്‍, കാനാമ്പുഴ 
പുനരുജ്ജീവന ജനകീയ സമിതി അംഗങ്ങള്‍, പ്രദേശവാസികള്‍ തുടങ്ങിയവരും 
പുഴനടത്തത്തില്‍ ഭാഗഭാക്കായി.

അക്ഷര�ോത്സവം 2023
ഡി.കെ.മുരളി 
വാമനപുരം

കേരള ഇന്‍സ്റ്റിറ്റ്യൂട്ട് ഓഫ് ലേബര്‍ 
ആന്‍ഡ് എംപ്ലോയ്‌മെന്റു് (കിലെ) യും   

വാമനപുരം എം.എല്‍.എ. യും ചേര്‍ന്ന് സംഘടി 
പ്പിച്ച അക്ഷര�ോല്‍സവം 2023 പരിപാടിയില്‍ 
വാമനപുരം മണ്ഡലത്തില്‍ എസ്.എസ്. എല്‍.സി.,  
പ്ലസ് ടു പരീക്ഷകളില്‍ എല്ലാ വിഷയങ്ങള്‍ക്കും  
എ പ്ലസ് നേടിയ വിദ്യാര്‍ത്ഥികളെ അനു 
മ�ോദിച്ചു. 2023 ജൂണ്‍ 16 നു വെഞ്ഞാ 
റമൂട് കീഴായിക�ോണം സ്മിത ഓഡിറ്റോറിയ 
ത്തില്‍ ഡി.കെ. മുരളി, എം.എല്‍.എ.  അധ്യ 
ക്ഷനായ ചടങ്ങ്  പ�ൊതു വിദ്യാഭ്യാസ വകുപ്പ് 
മന്ത്രി വി. ശിവന്‍ കുട്ടി ഉദ്ഘാടനം ചെയ്തു. 
	   എംപ്ലോയ്‌മെന്റ് ആന്റ്  ട്രെയിനിംഗ് 
വകുപ്പ് ഡയറക്ടര്‍ വീണ എന്‍. മാധവന്‍ മുഖ്യ 
പ്രഭാഷണം നടത്തി. ത്രിതല പഞ്ചായത്ത് 
അംഗങ്ങള്‍, വിദ്യാര്‍ത്ഥികള്‍, രക്ഷാകര്‍ത്താ
ക്കള്‍ തുടങ്ങിയവര്‍ പങ്കെടുത്തു.

സാമാജികരുടെ നിയ�ോജക മണ്ഡലങ്ങളിലൂടെ..... 

വികസന പാതയില്‍ ആലപ്പുഴ
പി.പി.ചിത്തരഞ്ജന്‍ 
ആലപ്പുഴ

ആലപ്പുഴ മണ്ഡലത്തെ പ്രതിനിധാനം ചെയ്തിരുന്ന മുന്‍ എം.എല്‍.എ. 
ഡ�ോ.ടി.എം.ത�ോമസ് ഐസക്ക് ആവിഷ്‌കരിച്ച് നടപ്പിലാക്കിയ 

പദ്ധതികള�ോട�ൊപ്പം രണ്ടാം പിണറായി സര്‍ക്കാര്‍ പ്രഖ്യാപിച്ച വികസന  
പ്രവര്‍ത്തനങ്ങളാകെ ആലപ്പുഴയുടെ മുഖച്ഛായ മാറ്റുന്നവയാണ്.  ബി.എം. 
ബി.സി. സാങ്കേതിക വിദ്യയില്‍ നിര്‍മ്മിക്കുന്ന റ�ോഡുകള്‍ ആലപ്പുഴ മണ്ഡ
ലത്തിന്റെ വിവിധ പ്രദേശങ്ങളില്‍ പൂര്‍ത്തിയായി വരുന്നു. ഇരുപത്തിയഞ്ച് 
ക�ോടി രൂപ ചെലവഴിച്ചുള്ള ശവക്കോട്ട, ക�ൊമ്മാടി പാലങ്ങളുടെ നിര്‍മ്മാണം 
രണ്ടുമാസത്തിനുള്ളില്‍ പൂര്‍ത്തിയാകും. ആലപ്പുഴ, അമ്പലപ്പുഴ മണ്ഡലങ്ങളെ 
ബന്ധിപ്പിക്കുന്ന നഗരത്തിന്റെ ഹൃദയഭാഗത്തുള്ള ജില്ലാ ക�ോടതി പാലം നൂറ്റി 
മുപ്പത് ക�ോടി രൂപ ചെലവില്‍ നവീകരിക്കുകയാണ്. പാലം നിര്‍മ്മാണത്തിനാ
യുള്ള സ്ഥലമെടുപ്പ് പൂര്‍ത്തിയായി.  ഇരുപത് ക�ോടി രൂപ ചെലവഴിച്ച് മുപ്പാലം, 
നാല്‍പ്പാലങ്ങളായി നിര്‍മ്മിക്കുന്ന പ്രവര്‍ത്തനവും വേഗത്തില്‍ പുര�ോഗമിക്കുന്നു. 
നെഹ്‌റുട്രോഫി വാര്‍ഡ് പ്രദേശത്തെ നഗരവുമായി ബന്ധിപ്പിക്കുന്നതിനായി 
അറുപത് ക�ോടി രൂപ ചെലവഴിച്ച് നിര്‍മ്മിക്കുന്ന പുന്നമട പാലത്തിന്റെ സ്ഥല 
മെടുപ്പിനായി എട്ട് ക�ോടി രൂപ ലഭിച്ചതിനെ തുടര്‍ന്ന് പാലത്തിന്റെ ടെണ്ടര്‍ 
നടപടികള്‍ ആരംഭിച്ചു.
         കുടിവെള്ള പ്രശ്‌നത്തിന് ശാശ്വത പരിഹാരമുണ്ടാക്കുവാന്‍ കിഫ്ബി പദ്ധതി 
പ്രകാരം  ഇരുന്നൂറ്റി പതിനാല് ക�ോടി രൂപയുടെ പ്രവര്‍ത്തനം ആരംഭിച്ചു. 
വാട്ടര്‍ ടാങ്കുകളുടെ നിര്‍മ്മാണത്തോട�ൊപ്പം പഴയ പൈപ്പ് ലൈനുകള്‍ മാറ്റി 
പുതിയത് സ്ഥാപിച്ച് വരികയാണ്. ചെത്തി ഹാര്‍ബര്‍ നിര്‍മ്മാണത്തിനായി 
നൂറ് ക�ോടി രൂപയുടെ പദ്ധതികളാണ് നടപ്പാക്കിവരുന്നത്.	
	ക ായികരംഗത്ത് വന്‍ കുതിപ്പ് ലക്ഷ്യമിട്ട് കണിച്ചുകുളങ്ങര, ആര്യാട് 
സ്റ്റേഡിയങ്ങള്‍ക്കായി പത്ത് ക�ോടി രൂപയുടെ നിര്‍മ്മാണ പ്രവര്‍ത്തനങ്ങള്‍ 
ആരംഭിച്ചു.  ചെത്തി ബീച്ചില്‍ ഫുട്‌ബ�ോള്‍, വ�ോളിബ�ോള്‍, ക്രിക്കറ്റ് സ്റ്റേഡിയ
ങ്ങള്‍ പതിമൂന്ന് ക�ോടി രൂപ ചെലവഴിച്ച് നിര്‍മ്മിക്കുന്നു.
	 ടൂറിസം രംഗത്ത് പ്രത്യേക പാക്കേജുകള്‍ നടപ്പിലാക്കുന്നതിന്റെ 
ഒന്നാംഘട്ടമായി 'മാരാരി ബീച്ചിനെ' ഉത്തരവാദിത്വടൂറിസത്തിന്റെ ഹബ്ബാക്കി 
മാറ്റുന്നതിന് അഞ്ച്  ക�ോടി രൂപ ബജറ്റിൽ അനുവദിച്ചിട്ടുണ്ട്. ആലപ്പുഴയുടെ 
ഭാവിസാധ്യതകളെ വിലയിരുത്തി വിന�ോദസഞ്ചാര മേഖലയില്‍ കടല്‍, 
കായല്‍ ടൂറിസത്തിന് പ്രാമുഖ്യമുള്ള വിവിധ പദ്ധതികളും ആവിഷ്‌കരിച്ചിട്ടുണ്ട്.
	 വിദ്യാഭ്യാസ മേഖലയില്‍ പതിനഞ്ച് ക�ോടി രൂപ ചെലവഴിച്ച് 
പന്ത്രണ്ട് സ്‌കൂള്‍ കെട്ടിടങ്ങളുടെ നിര്‍മ്മാണം നടന്നുവരുന്നു. നടപ്പു വര്‍ഷം 
മൂന്ന് സ്‌കൂളുകള്‍ക്കായി അഞ്ചര ക�ോടി രൂപ സംസ്ഥാന സര്‍ക്കാര്‍ അനു

വദിച്ചിട്ടുണ്ട്. ത�ൊഴില്‍ നൈപുണ്യ വികസനത്തിനായി ഇരുപത് ക�ോടി 
രൂപ ചെലവില്‍ അസാപ്പിന്റെ പുതിയ കെട്ടിടനിര്‍മ്മാണം പൂര്‍ത്തിയായി 
വരുന്നു. ആര�ോഗ്യമേഖലയില്‍ നൂറ്  ക�ോടി രൂപ ചെലവഴിച്ച് ചെട്ടികാട് 
താലൂക്ക് ആശുപത്രി നിര്‍മ്മാണം പുര�ോഗമിക്കുകയാണ്. കലവൂര്‍, ആര്യാട്, 
മണ്ണഞ്ചേരി, നെഹ്‌റുട്രോഫി ഹെല്‍ത്ത് സെന്ററുകള്‍ക്ക് പുതിയ കെട്ടിടം, 
മറ്റ് നവീകരണ പ്രവര്‍ത്തനങ്ങള്‍ എന്നിവയ്ക്ക് ആവശ്യമായ ഫണ്ട് ലഭ്യമായി 
കഴിഞ്ഞു. എം.എല്‍.എ. ഫണ്ടില്‍നിന്നുള്ള പന്ത്രണ്ട് ക�ോടി രൂപ ചെലവഴിച്ചുള്ള 
വിവിധ പദ്ധതികള്‍ നടന്നുവരികയാണ്. മണ്ഡലത്തിലാകെ അറുനൂറ്റിയമ്പത് 
ക�ോടിയ�ോളം രൂപയുടെ വികസനപ്രവര്‍ത്തനങ്ങളാണ് നടന്നുവരുന്നത്.
ആലപ്പുഴ ആദ്യ സമ്പൂര്‍ണ ശുചിത്വ മണ്ഡലം

കേരളത്തിലെ ആദ്യത്തെ സമ്പൂര്‍ണ ശുചിത്വ മണ്ഡലമായി ആലപ്പുഴ. 
പാതിരപ്പള്ളി പാട്ടുകളം ക്ഷേത്ര മൈതാനിയില്‍ നടന്ന സമ്മേള

നത്തില്‍  സംസ്ഥാനത്തെ ആദ്യ ശുചിത്വമണ്ഡലമായി ആലപ്പുഴയെ തദ്ദേശ 
സ്വയം ഭരണം, എക്‌സൈസ് വകുപ്പുമന്ത്രി എം.ബി. രാജേഷ് പ്രഖ്യാപിച്ചു.  
പി. പി. ചിത്തരഞ്ജന്‍ എം.എല്‍.എ.യുടെ നേതൃത്വത്തില്‍ മാസങ്ങള�ോളം 
നടത്തിയ പ്രവര്‍ത്തന ഫലമായാണ് ആലപ്പുഴയെ സമ്പൂര്‍ണ ശുചിത്വ 
മണ്ഡലമായി മാറ്റാന്‍ കഴിഞ്ഞത്. 
        സംസ്ഥാന സര്‍ക്കാരിന്റെ ‘നവകേരളം വൃത്തിയുള്ള കേരളം', 
‘വലിച്ചെറിയല്‍ മുക്തകേരളം' പദ്ധതികളുടെ ഭാഗമായി ആലപ്പുഴ നിയ�ോജക 
മണ്ഡലത്തില്‍ നടപ്പാക്കിയ ‘വൃത്തി ആലപ്പുഴയുടെ അഭിവൃദ്ധി' സമ്പൂര്‍ണ 
ശുചിത്വമണ്ഡലം പദ്ധതിയുടെ ആദ്യഘട്ട പൂര്‍ത്തീകരണ പ്രഖ്യാപനമാണ് 
നടത്തിയത്.

          ജനങ്ങളെ പങ്കെടുപ്പിച്ച് ശുചിത്വ സദസുകളും ബ�ോധവല്‍ക്കരണത്തിന്റെ  
ഭാഗമായി ഹരിതകര്‍മ്മസേന പ്രവര്‍ത്തകര്‍, കുടുംബശ്രീ അംഗങ്ങള്‍, 
ത�ൊഴിലുറപ്പ്  ത�ൊഴിലാളികള്‍ എന്നിവരെ ഉള്‍പ്പെടുത്തി മണ്ഡലത്തിലെ 
മുഴുവന്‍ വീടുകളിലും ലഘുരേഖ സന്ദേശം എത്തിച്ചുമാണ് മണ്ഡലം നേട്ടം 
കൈവരിച്ചത്. തെരുവ് നാടകങ്ങള്‍, ഫ്‌ളാഷ്‌മ�ോബ്, ഷ�ോര്‍ട്ട് ഫിലിം മത്സരം 
തുടങ്ങിയവയും ഇതിന്റെ ഭാഗമായി സംഘടിപ്പിച്ചിരുന്നു.
	 ശുചിത്വം പ്രമേയമാക്കി തയ്യാറാക്കിയ ഷ�ോര്‍ട്ട് ഫിലിം എന്‍ട്രികളില്‍ 
നിന്ന് തെരഞ്ഞെടുക്കപ്പെട്ടവ ഉള്‍പ്പെടുത്തി ഫിലിം ഫെസ്റ്റ് സംഘടിപ്പിച്ചു. ജില്ലാ 
കളക്ടര്‍ ഹരിതാ വി. കുമാര്‍ ഫെസ്റ്റ് ഉദ്ഘാടനം ചെയ്തു. കൂടാതെ ശുചിത്വ 
ബ�ോധവല്‍ക്കരണമുയര്‍ത്തി സംഘടിപ്പിച്ച ‘ശുചിത്വ വര്‍ണ്ണങ്ങള്‍' ചിത്രരചനാ 
മത്സരവും പ്രശസ്ത ചിത്രകാരന്മാരുടെ ചിത്ര പ്രദര്‍ശനവും മുന്‍ ധനകാര്യ 
മന്ത്രി ത�ോമസ് ഐസക്ക് ഉദ്ഘാടനം ചെയ്തു. ആലപ്പുഴ വിജയി പാര്‍ക്കില്‍ 
സംഘടിപ്പിച്ച ചടങ്ങില്‍ അമ്പത�ോളം മത്സരാര്‍ത്ഥികള്‍ പങ്കെടുത്തു.

ഡെപ്യൂട്ടി സ്പീക്കറുടെ പ�ൊതുപരിപാടികള്‍

ലഹരിക്കെതിരെ ബ�ോധവല്‍ക്കരണവും നിയമ 
നടപടികളും ശക്തമാക്കണം 

ലഹരി മാഫിയകളുടെ പ്രവര്‍ത്തനമില്ലാതാക്കാനായി സമൂഹത്തില്‍ 
ബ�ോധവല്‍ക്കരണവും നിയമനടപടികളും ശക്തമാക്കണമെന്ന് 

ഡെപ്യൂട്ടി സ്പീക്കര്‍ ചിറ്റയം ഗ�ോപകുമാര്‍. ലഹരിവിരുദ്ധ ദിനാചരണത്തിന്റെ 
ഭാഗമായി എക്‌സൈസ് വിമുക്തി മിഷന്‍ അടൂരില്‍ സംഘടിപ്പിച്ച ലഹരി 
മ�ോചന സ്‌നേഹ സന്ദേശ യാത്രാ സമ്മേളനം ഉദ്ഘാടനം ചെയ്യുകയാ
യിരുന്നു അദ്ദേഹം.

സ്പീക്കറുടെ പ�ൊതു പരിപാടികള്‍

വൈക്കം മുഹമ്മദ് ബഷീര്‍ അനുസ്മരണം 

മലയാളത്തിന് സ്വന്തമായ�ൊരു സാഹിത്യ ശാഖ സംഭാവന ചെയ്ത 
ബേപ്പൂരിന്റെ ഇമ്മിണി ബല്യ സുല്‍ത്താന്‍ വൈക്കം മുഹമ്മദ് 

ബഷീറിന്റെ അനുസ്മരണ യ�ോഗം ബേപ്പൂര്‍ വയലാലില്‍ സ്പീക്കര്‍ 
എ.എന്‍.ഷംസീര്‍ നിര്‍വ്വഹിച്ചു. ബഷീറിയനിസം എന്ന് വിശേഷിപ്പിക്കുന്ന 
എഴുത്തിലൂടെ സൃഷ്ടിക്കപ്പെട്ട പാത്തുമ്മയും പാത്തുമ്മാന്റെ ആടും മജീദും 
സുഹറയും മലയാളിയുടെ മനസ്സില്‍  മായാതെ കിടക്കുന്ന കഥാപാത്ര
ങ്ങളാണ്. അവയെല്ലാം ബേപ്പൂരിലെ കുട്ടികള്‍ പുനരാവിഷ്‌കരിച്ചപ്പോള്‍ 
അത് കൗതുകം ഉളവാക്കുന്ന കാഴ്ചയായിരുന്നുവെന്ന് സ്പീക്കര്‍ പറഞ്ഞു.

നിയമസഭാ ലൈബ്രറിയിലെ  പുതിയ പുസ്തകങ്ങളിലൂടെ...  

പി.  
കുഞ്ഞിരാമന്‍ നായര്‍  
ഡ�ോ. മുഞ്ഞിനാട് പത്മകുമാര്‍ 
റ�ൊമാന്‍സണ്‍ പബ്ലിഷിംഗ് :  
തിരുവനന്തപുരം, 2022 
O32, 1wKUN     R2
(മഹാകവി പി. കുഞ്ഞിരാമന്‍ 
നായരുടെ ജീവചരിത്രം)

Approaches to Media 
A Reader 
Oliver Boyd-Barrett and Chris 
Newbold, Ed.
Bloomsbury Academic : New 
Delhi, 2022. 
4x           R2
(This book is a collection 
of essays, which help to 
understand the variety of ways 
in which the study of media and 
mass communication has been 
approached during this century)

സല്യൂട്ട് (2ാം പതിപ്പ്) 
ഡ�ോ. ബി. സന്ധ്യ ഐ.പി.എസ്., 
എഡി.
ജി.വി. ബുക്‌സ് : തലശ്ശേരി, 2020. 
O32,3x	  R0
(20 പ�ോലീസ് സേനാംഗങ്ങള്‍ 
എഴുതിയ കഥകള്‍)

സ�ോദരത്വേന...... 
സുനില്‍ പി. ഇളയിടം 
പുസ്തക പ്രസാധക സംഘം : 
ക�ോഴിക്കോട്, 2022. 
O32,5SU     R2
(ഇന്ത്യയിലെ ഫാസിസ്റ്റ് വിരുദ്ധ 
സമരങ്ങളും രാഷ്ട്രീയവും വിശകലനം 
ചെയ്യുന്ന ലേഖനങ്ങള്‍)

Catholics and 
Communists in 
Twentieth-Century 
Italy 
Between Conflict 
and Dialogue 
Daniela Saresella
Bloomsbury Academic : New 
Delhi, 2021. 
Q62(W691).52'N00-99     R1
(This work explores the critical 
moments in the relationship 
between the Catholic world 
and the Italian Left in the last 
hundred years)

ശാസ്ത്രീയ ഭൗതികവാദ 
രേഖ
രാഹുല്‍ സംകൃത്യായന്‍ 
വിവ.: കെ.വി. മണലിക്കര  
ഫേബിയൻ ബുക്സ്  
മാവേലിക്കര, 2021  
R6	  32 R1
(ആധുനിക തത്ത്വശാസ്ത്രം)

വിദ്യാഭ്യാസ ചിന്തകള്‍ 
(4ാം പതിപ്പ്)
ഡ�ോ. അസീസ് തരുവണ, എഡി.
ഒലിവ് പബ്ലിക്കേഷന്‍സ്് : 
ക�ോഴിക്കോട്, 2022. 
T 32 R2
(വ്യത്യസ്ത കാലഘട്ടങ്ങളിലും ചരിത്ര 
സന്ദര്‍ഭങ്ങളിലും ജീവിച്ചിരുന്നവരും 
ജീവിക്കുന്നവരുമായ 
ദാര്‍ശനികന്മാരുടെ 
വിദ്യാഭ്യാസത്തെക്കുറിച്ചുള്ള 
നിര്‍വ്വചനങ്ങളും ചിന്തകളും 
അവയുടെ കാലിക പ്രസക്തിയും 
വിശദീകരിക്കുന്ന ഗ്രന്ഥം) 

നൂറു നൂറു യാത്രകള്‍
ശൈലന്‍ 
ഒലിവ് പബ്ലിക്കേഷന്‍സ് : 
ക�ോഴിക്കോട്, 2022. 
U8.2    32 R2 
(യാത്രാവിവരണം)

Federalism and  
Decentralization: 
Constitutional Problems of 
Territorial Decentralization 
in Federal and Centralized 
States
Thomas Fleiner-Gerster and 
Silvan Hutter, Ed. 
Routledge : London, 2018. 
V1,6:12x    Q8
( This book is an outcome of 
the round table conference 
held in 1984 in Switzerland. 
It deals with decision of 
decentralization, structure of 
decentralized units, external 
power of decentralized 
unit, financial autonomy and 
protection of basic rights)

പൗരത്വ 
നിയമഭേദഗതിയും 
ഭരണഘടനയും 
കെ.എം. ഷാജഹാന്‍ 
ഒലിവ് പബ്ലിക്കേഷന്‍സ് : 
ക�ോഴിക്കോട്, 2020. 
V2:2	  32 R0
(ഇന്ത്യന്‍ ഭരണഘടനയുടെ 
ശ്രേഷ്ഠതയ്ക്കും ഇന്ത്യന്‍ 
ജനാധിപത്യത്തിന്റെ ധാര്‍മ്മി 
കതയ്ക്കും എതിരായി സമൂഹം 
നേരിടുന്ന വിഭജനാത്മകവും 
വൈകാരികവുമായ പ്രശ്‌നങ്ങള്‍ 
വിശദീകരിക്കുന്ന പുസ്തകം) 

ഇന്ത്യയും 
ഇന്ത്യന്‍ നാഷണല്‍ 
ക�ോണ്‍ഗ്രസും 
ഡി. സുഗതന്‍ 
ജി.വി. ബുക്‌സ് : തലശ്ശേരി, 2021.
V2,4'M85	  32 R1-1
(ഇന്ത്യയുടെയും ഇന്ത്യന്‍ 
നാഷണല്‍ ക�ോണ്‍ഗ്രസിന്റെയും 
ചരിത്രം വിശകലനം ചെയ്യുന്ന 
ഗ്രന്ഥം. മുന്‍ സാമാജികനാണ് 
ഗ്രന്ഥകര്‍ത്താവ്)

TO KILL A 
DEMOCRACY
India's Passage to 
Despotism
Debasish Roy Chowdhury  
and John Keane 
Macmillan :NewDelhi, 2021. 
W6.2    R1
(This book deals with the 
growing alarm about India's 
democratic health)

ശ്രദ്ധേയനായ വ്യക്തിയാണ്. ആര്‍.എസ്.പി. യിലാണ് അദ്ദേഹം 
രാഷ്ട്രീയ പ്രവര്‍ത്തനം ആരംഭിച്ചത്. പിന്നീട് ക�ോണ്‍ഗ്രസ് നേതൃത്വ
ത്തിലേക്ക് വക്കം അടിവച്ചുകയറി. അലിഗഡ് സര്‍വ്വകലാശാലയില്‍ 
നിന്നും എല്‍.എല്‍.ബി.യും എം.എ.യും പാസായതിന്  ശേഷം തിരുവന
ന്തപുരത്ത് അഭിഭാഷക ജീവിതം ആരംഭിച്ച വക്കത്തിന്റെ പിന്നീടുള്ള 
പ�ൊതുജീവിതം കേരള രാഷ്ട്രീയ ചരിത്രത്തിന്റെ ഭാഗമായിരുന്നു.  
	 ഏത് പദവിയിലിരുന്നാലും മികവാര്‍ന്ന ഭരണപാടവം അദ്ദേഹം 
കാഴ്ച വച്ചു. കണിശക്കാരനെന്നുള്ള നിലയില്‍ അദ്ദേഹം തനിക്ക് 
ശരിയെന്നു ത�ോന്നുന്ന നിലപാടുകള്‍ ഉയര്‍ത്തിപ്പിടിച്ചു. കാര്‍ക്കശ്യ 
ഭാവത്തോടെ കൃത്യനിഷ്ഠ പാലിക്കാന്‍ ഏവരേയും സജ്ജരാക്കി. 
വിവാദങ്ങളെ വകവെയ്ക്കാതെ തന്റെ തീരുമാനങ്ങളില്‍ ഉറച്ചുനിന്ന അദ്ദേ
ഹത്തിന്റെ ശൈലിയും നിശ്ചയദാര്‍ഢ്യവും ഏറെ ചര്‍ച്ച ചെയ്യപ്പെട്ടു.
	 കേരളത്തിലെ ക�ോണ്‍ഗ്രസ് പാര്‍ട്ടി പ്രതിസന്ധിയിലായ 
ഘട്ടങ്ങളില്‍ വക്കം പുരുഷ�ോത്തമന്റെ രാഷ്ട്രീയതന്ത്രജ്ഞത ഉപയ�ോഗപ്പെട്ട 

നിരവധി അവസരങ്ങളുണ്ട്. മന്ത്രിപദത്തിലിരുന്ന വേളയില്‍ സംസ്ഥാന 
ത്തിന്റെ വികസനത്തിനു വേണ്ടിയുള്ള വീക്ഷണമാണ് അദ്ദേഹം  
ഉയര്‍ത്തിപ്പിടിച്ചത്. പാര്‍ലമെന്റിലേക്ക് തെരഞ്ഞെടുക്കപ്പെട്ട വേളയില്‍ 
കേരളത്തിന്റെ പ�ൊതുവായ ആവശ്യങ്ങള്‍ കേന്ദ്ര ശ്രദ്ധയിലേക്ക് 
ക�ൊണ്ടു വരുന്നതിനും വക്കത്തിന് സാധിച്ചു എന്നത് ശ്രദ്ധേയമാണ്.
	 ഏറ്റവും കൂടുതല്‍ കാലം കേരള നിയമസഭാ സ്പീക്കര്‍ പദ
വിയിലിരുന്നത് വക്കമാണ്. 1982-84, 2001-2004 കാലത്താണ് 
സ്പീക്കറായിരുന്നത്. 1984 ല്‍ സ്പീക്കര്‍ സ്ഥാനം രാജിവെച്ചാണ് 
ല�ോക് സഭയിലേക്ക് മത്സരിച്ചത്. 1970 ല്‍ ആറ്റിങ്ങലില്‍ നിന്നാണ് 
ആദ്യമായി നിയമസഭയിലേക്ക് വിജയിച്ചത്. ക�ോണ്‍ഗ്രസ് 
പാര്‍ട്ടിയിലെ ഉരുക്കുമനുഷ്യനെന്ന് അറിയപ്പെട്ടിരുന്ന വക്കം 
പുരുഷ�ോത്തമന്‍ തലയെടുപ്പോടെയാണ് വിടവാങ്ങുന്നത്.
	 ഉമ്മന്‍ ചാണ്ടിയുടെയും വക്കം പുരുഷ�ോത്തമന്റെയും 
നിര്യാണത്തില്‍ ദു:ഖമനുഭവിക്കുന്ന കുടുംബാംഗങ്ങളെയും പാര്‍ട്ടി  
പ്രവര്‍ത്തകരേയും മറ്റുള്ള എല്ലാവരേയും അനുശ�ോചനം അറിയിക്കുന്നു.

ഭാരതത്തിന്റെ വടക്ക് കിഴക്കന്‍ അതിര്‍ത്തി 
സംസ്ഥാനമായ മണിപ്പൂരില്‍ 2023 മേയ് 

മാസം 3 ന് ആരംഭിച്ച വംശീയകലാപം ഇപ്പോഴും 
തുടരുകയാണ്. ഏകദേശം 168 പേര്‍ മരണപ്പെട്ടു
വെന്നും നൂറുകണക്കിനാളുകള്‍ക്ക് പരിക്കേറ്റുവെന്നും 
60,000 ല്‍ അധികം പേര്‍ ഭവനരഹിതരായിമാറി
യെന്നും ക�ോടിക്കണക്കിന് രൂപയുടെ നാശനഷ്ട 
ങ്ങള്‍ ഉണ്ടായിട്ടുണ്ടെന്നുമുള്ള കണക്കുകളാണ് 
മണിപ്പൂര്‍ സര്‍ക്കാര്‍ പുറത്തുവിട്ടിട്ടുള്ളത്. എന്നാല്‍, 
ഇപ്പോഴും തുടരുന്ന കലാപത്തിലെ നാശനഷ്ടങ്ങള്‍  
സംബന്ധിച്ചും മരണം സംബന്ധിച്ചും കൃത്യമായ 
യാത�ൊരു കണക്കും ആരുടേയും പക്കലില്ല എന്ന 
താണ് യാഥാര്‍ത്ഥ്യം. 
	 മണിപ്പൂരിലെ ഭൂരിപക്ഷ വിഭാഗമായ 
മെയ്‌തെയ് വംശജരും ന്യൂനപക്ഷവിഭാഗമായ കുക്കി 
വംശജരും തമ്മിലുള്ള ഏറ്റുമുട്ടല്‍ വര്‍ഗ്ഗീയ ലഹളയാ
കാനുള്ള പ്രക�ോപനം, മെയ്‌തെയ് വിഭാഗത്തിന് 
പട്ടികവര്‍ഗ്ഗപദവി നല്‍കാനുള്ള ബീരേന്‍സിങ് 
സര്‍ക്കാരിന്റെ തീരുമാനവും ഒപ്പം ഇക്കാര്യത്തില്‍ 
മണിപ്പൂര്‍ ഹൈക്കോടതിയുടെ സമയബന്ധിതമായി തീ
രുമാനമെടുക്കാന്‍ സര്‍ക്കാര്‍ തയ്യാറാകണമെന്നുമുള്ള 
നിര്‍ദ്ദേശവുമാണ് എന്ന രീതിയിലാണ് ദേശീയ മാധ്യമ
ങ്ങളില്‍ വാര്‍ത്തകള്‍ വന്നത്. എന്നാല്‍, സംഘര്‍ഷം 
ഒരു ഘട്ടത്തില്‍ കുക്കി, മെയ്‌തെയ് വിഭാഗങ്ങളുടെ 
കീഴിലുള്ള ക്രൈസ്തവ ദേവാലയങ്ങളും, മതസ്ഥാപ
നങ്ങളും ആക്രമിച്ചു നശിപ്പിക്കുക എന്നതായി മാറി. 
ക്രൈസ്തവരെയും അവരുടെ ആരാധാനാലയങ്ങളെ
യും ലക്ഷ്യമിട്ടു നടക്കുന്ന കലാപം കേന്ദ്ര-സംസ്ഥാന 
സര്‍ക്കാരുകളുടെ പിന്തുണയ�ോടെയായി പരിണമിച്ചു. 
	 ഇംഫാലിനടുത്തുള്ള ചുരാചന്ദ്പൂര്‍ ജില്ലയില്‍ 
ആരംഭിച്ച സംഘര്‍ഷത്തിന്റ ആദ്യ ദിനങ്ങളില്‍ 
സംസ്ഥാന ഭരണകൂടം കാണിച്ച നിസ്സംഗതയും 
സംഘര്‍ഷം ആളിക്കത്തുന്നതിനും അത് വംശീയ 
കലാപമെന്ന നിലയിലേക്ക് മാറ്റുന്നതിനുമിടയാക്കി. 
ഇംഫാലിനടുത്തുള്ള പാങായ് പ�ോലീസ്  ട്രെയിനിംഗ് 
ക�ോളേജ് ക�ൊള്ളയടിച്ച് 4000 ത�ോക്കുകളും 
വെടിയുണ്ടകളും കൈവശപ്പെടുത്തിയ മെയ്‌തെയ് 
ജനത, ആയുധമുപയ�ോഗിച്ചുള്ള സായുധ സംഘട്ടന
ത്തിലേക്കും അതിതീവ്ര ആക്രമണത്തിലേക്കും അതുവഴി 
വംശീയകലാപത്തിലേക്കും വഴിമാറുകയായിരുന്നു. 
തങ്ങള്‍ക്ക് സ്വാധീനമുള്ള മേഖലകളില്‍ തമ്പടിച്ച 
അക്രമികള്‍ ചേരിതിരിഞ്ഞ് വീടുകളും വിദ്യാഭ്യാസ 
കച്ചവടസ്ഥാപനങ്ങളും പള്ളികളും മറ്റ് ആരാധാനാ
ലയങ്ങളും തകര്‍ക്കുകയും തീവയ്ക്കുകയും പട്ടാപ്പകല്‍ 
ക�ൊള്ളയും ക�ൊലപാതകങ്ങളും നടത്തുകയും 
ചെയ്തു. അതിപ്പോഴും തുടരുകയുമാണ്. സര്‍ക്കാരിന്റെ 
അറിവ�ോടുകൂടിയാണ് കലാപകാരികള്‍ സര്‍ക്കാര്‍ 
അധീനതയിലുള്ള ആയുധങ്ങള്‍ കയ്യടക്കിയതെന്ന 
വിവരം പിന്നീട് പുറത്തുവന്നു. 
	 സംസ്ഥാന സര്‍ക്കാരിന് നിയന്ത്രിക്കാനാവാ
ത്തവിധം യുദ്ധസമാന സാഹചര്യത്തിലേക്ക് കലാപം 
വഴുതി വീണപ്പോള്‍ കേന്ദ്രസര്‍ക്കാര്‍ തങ്ങളുടെ 
കുറ്റകരമായ നിസ്സംഗതയുമായി മുന്നോട്ടു പ�ോകുക
യായിരുന്നു.  ഇന്റര്‍നെറ്റ് സേവനം അവസാനിപ്പിച്ചും 
സൈന്യത്തേയും പാരാമിലിട്ടറിയെയും വിന്യസിച്ചും 
കര്‍ഫ്യു പ്രഖ്യാപിച്ചുമ�ൊക്കെ സമരത്തെ നേരിടാന്‍ 
തയ്യാറായെങ്കിലും സായുധരായ അക്രമിസംഘങ്ങ
ളുടെ ക�ൊള്ളയും ക�ൊലപാതകവും നിര്‍ബാധം 
തുടരുകയും വംശീയമായ ചേരിതിരിവുകള്‍ അപ
രിഹാര്യമായ നിലയിലേക്ക് എത്തുകയുമുണ്ടായി. 
ശത്രുരാജ്യങ്ങള്‍ തമ്മില്‍ യുദ്ധം ചെയ്യുന്നതുപ�ോലെ
യാണ് മണിപ്പൂരിനകത്ത് ഇരുവിഭാഗവും തമ്മില്‍ 

സര്‍വ്വസന്നാഹവുമായി പ�ോരാടുന്നത്. ഇക്കാര്യ
ത്തില്‍ വിവേകപൂര്‍ണ്ണമായ അടിയന്തര ഇടപെടല്‍ 
നടത്തി സമാധാനവും പരസ്പരവിശ്വാസവും തിരികെ 
ക�ൊണ്ടുവരാന്‍ ഇനിയും കേന്ദ്ര-സംസ്ഥാന സര്‍ക്കാ
രുകള്‍ക്ക് കഴിയാത്തത് ഭാരതചരിത്രത്തില്‍  
തന്നെ കേട്ടുകേള്‍വിയില്ലാത്ത സംഭവമാണ്. 
മ്യാന്‍മാറുമായി അതിര്‍ത്തിപങ്കിടുന്ന മണിപ്പൂരിലെ 
വംശീയ കലാപം ക്രമേണ രാജ്യസുരക്ഷയെക്കൂടി 
ബാധിക്കുന്ന തലത്തിലേക്ക് വളരാതിരിക്കുവാ
നുള്ള തീവ്രശ്രമം നടത്താന്‍ കേന്ദ്ര-സംസ്ഥാന 
സര്‍ക്കാരുകള്‍ തയ്യാറാകണം.  
	 മണിപ്പൂര്‍ ജനതയെ ഒന്നായി കാണാനും 
സംഘര്‍ഷാവസ്ഥ ലഘൂകരിക്കാനുമുള്ള ആത്മാര്‍ത്ഥ 
ശ്രമങ്ങള്‍ നടത്താന്‍ ഇപ്പോഴും കേന്ദ്ര-സംസ്ഥാന 
സര്‍ക്കാരുകള്‍ക്ക് കഴിയുന്നില്ല. ജനങ്ങള്‍ തമ്മിലും 
ജനങ്ങളും സര്‍ക്കാരുകളും തമ്മിലുമുള്ള അവിശ്വാസം 
ഇപ്പോഴും കുറഞ്ഞിട്ടില്ല. മണിപ്പൂര്‍ കലാപമുണ്ടായ മേയ് 
3 ന് ശേഷം അമേരിക്കയും ഈജിപ്റ്റും  സന്ദര്‍ശിക്കു
കയും റഷ്യ നടത്തിയ ഉക്രൈന്‍ അധിനിവേശത്തില്‍ 
റഷ്യയെ പിന്തുണക്കുകയും ചെയ്യുന്ന പ്രധാനമന്ത്രി 
ഇതുവരെയും മണിപ്പൂര്‍ വിഷയത്തില്‍ ക്രിയാത്മക 
മായി പ്രതികരിക്കാതെ മൗനം തുടരുകയാണ്. 
മണിപ്പൂര്‍ കത്തിയാളുമ്പോള്‍ കര്‍ണ്ണാടക നിയമസഭാ 
തെരഞ്ഞെടുപ്പുമായി ബന്ധപ്പെട്ട് പ്രചാരണത്തിലാ
യിരുന്നു പ്രധാനമന്ത്രിയും ആഭ്യന്തരമന്ത്രിയും. ഈ 
നിശബ്ദത മതേതര ഭാരതത്തെ ഭയപ്പെടുത്തുന്നു 
വെന്നതാണ് യാഥാര്‍ത്ഥ്യം.
	 ഈ സാഹചര്യത്തിലാണ് രാഹുല്‍ ഗാന്ധി  
ജൂണ്‍ മാസം 29,30 തീയതികളില്‍ മണിപ്പൂരിലെ 
വംശീയകലാപമേഖലകള്‍ സന്ദര്‍ശിച്ചത്. വളരെ 
യധികം പ്രതീക്ഷയ�ോടെ ഭിന്നതകള്‍ മാറ്റിവച്ചാണ് 
മണിപ്പൂര്‍ ജനത ഒന്നാകെ രാഹുലിനെ സ്വീകരിച്ചത്. 
സമാധാനം തിരികെ ക�ൊണ്ടുവരാനുള്ള യത്‌ന 
ത്തിന്റെ ഭാഗമായി പിറന്ന മണ്ണില്‍ അഭയാര്‍ത്ഥി 
കളായി കഴിയുന്ന ഇരുവിഭാഗം ജനങ്ങളെയും അവ 
രുടെ ക്യാമ്പുകള്‍ സന്ദര്‍ശിച്ച് അദ്ദേഹം സമാശ്വ 
സിപ്പിച്ചു. വെറുപ്പിന്റെയും വംശഹത്യയുടേയും ചന്ത 
യില്‍ സ്‌നേഹത്തിന്റെയും പരസ്പരവിശ്വാസത്തി
ന്റെയും കട തുറക്കാനാണ് അദ്ദേഹം ആഹ്വാനം 
ചെയ്തത്. എല്ലാ പ്രതിസന്ധികളേയും ഭിന്നതകളേയും 
തരണം ചെയ്ത് മുന്നേറാനുള്ള ആഹ്വാനം നല്‍കിയ 
രാഹുല്‍ഗാന്ധി മണിപ്പൂര്‍ ജനതയ്ക്ക് പകര്‍ന്നു നല്‍കിയ 
ആത്മവിശ്വാസവും പ്രതീക്ഷയും പ്രത്യാശാനിര്‍ഭര 
മാണ്. സ്വന്തം ജനതയെ സൈന്യത്തെയും പ�ോലീസി 
നെയുമുപയ�ോഗിച്ച് വേട്ടയാടുന്നതിന് പകരം സമന്വ
യത്തിന്റെയും സഹവര്‍ത്തിത്വത്തിന്റെയും ഭാഷയില്‍ 
പ്രശ്‌നങ്ങള്‍ പരിഹരിച്ച് ശാശ്വത സമാധാനവും സഹ 
വര്‍ത്തിത്വവും പുന:സ്ഥാപിക്കുവാനുള്ള വഴികള്‍ 
തേടുകയാണ് കേന്ദ്ര-സംസ്ഥാന  സര്‍ക്കാരുകള്‍ 
ചെയ്യേണ്ടത്. വെടിയ�ൊച്ചകള്‍ മുഴങ്ങുന്ന, കലാപ 
കാരികള്‍ ആയുധങ്ങളുമായി അഴിഞ്ഞാടുന്ന  
തെരുവുകളിലൂടെയാണ് സമാധാന ദൂതുമായി  
രാഹുല്‍ ഗാന്ധി കടന്നുചെന്നത്. 
	 എല്ലാ വിഭാഗം ജനങ്ങളെയും വിശ്വാസ
ത്തിലെടുക്കാനും മണിപ്പൂരിന് സാന്ത്വനം പകരുന്ന 
സമാധാന ചര്‍ച്ചകളില്‍ കക്ഷിരാഷ്ട്രീയഭേദമെന്യേ  
എല്ലാവരെയും പങ്കെടുപ്പിച്ച് ഇനിയും മണിപ്പൂര്‍ ജനത 
യുടെ കണ്ണീര്‍ ച�ൊരിയാതെ ശാന്തിയും സമാധാ 
നവും സഹവര്‍ത്തിത്വവും ഉറപ്പാക്കാനുമുള്ള ശ്രമ 
ങ്ങള്‍ക്ക് മഹാഭൂരിപക്ഷം വരുന്ന മതേതര വിശ്വാസി 
കളായ മുഴുവന്‍ ഭാരതീയരുടേയും പൂര്‍ണ്ണമായ പിന്തു
ണയുമുണ്ടാകുമെന്ന് എനിക്ക് വിശ്വാസമുണ്ട്.

പ്രതിപക്ഷ നേതാവിന്റെ പേജ്‌

വി.ഡി.സതീശന്‍ 
പ്രതിപക്ഷ നേതാവ്

നിയമസഭാ സമുച്ചയത്തിലെ പരിപാടികള്‍

എഫ്.എം.എസ്. മ�ൊഡ്യൂള്‍ കൈകാര്യം 
ചെയ്യുന്നതിന് പരിശീലനം

വിവരസാങ്കേതിക വിദ്യാ വിഭാഗത്തിന്റെ ആഭിമുഖ്യത്തില്‍ നിയമസഭാ 
വെബ്‌സൈറ്റ്, ഗൂഗിള്‍ മീറ്റ്, അസറ്റ് മാനേജ്‌മെന്റ് സിസ്റ്റം, ഇ-മെയില്‍ 

തുടങ്ങിയ സേവനങ്ങളും ഇ-നിയമസഭാ പദ്ധതിയുടെ ഭാഗമായ File 
Management System മ�ൊഡ്യൂളും കൈകാര്യം ചെയ്യുന്നതിനായുള്ള ഒരു 
പരിശീലന പരിപാടി 2023 ജൂണ്‍ 16 മുതല്‍ 27 വരെ 5 C ട്രെയിനിംഗ് ഹാളില്‍ 
സംഘടിപ്പിച്ചു. പരിപാടിയില്‍ അസിസ്റ്റന്റ് തലം മുതല്‍ സ്‌പെഷ്യല്‍ സെക്രട്ടറി 
വരെയുള്ള ഉദ്യോഗസ്ഥര്‍ പങ്കെടുത്തു.

ഉത്തര്‍പ്രദേശ് നിയമസഭാ റൂള്‍സ് 
കമ്മിറ്റിയുടെ കേരള നിയമസഭാ 
സന്ദര്‍ശനം

ഉത്തര്‍പ്രദേശ് നിയമസഭയുടെ റൂള്‍സ് കമ്മിറ്റിയംഗ 
ങ്ങള്‍ 2023 ജൂലൈ 7 ന് കേരള നിയമസഭ സന്ദര്‍ശിച്ചു. 

കമ്മിറ്റി കണ്‍വീനര്‍ സുരേശ്വര്‍ സിംഗ്, രാംപാല്‍ വര്‍മ്മ, 
വിനയ് ദ്വിവേദി, രമേഷ് ചന്ദ്ര മിശ്ര എന്നിവരടങ്ങിയ സംഘം 
കേരള നിയമസഭ റൂള്‍സ് കമ്മിറ്റിയുമായി സംയുക്ത യ�ോഗം 
ചേര്‍ന്നു. നിയമസഭാ സ്പീക്കര്‍ എ.എന്‍.ഷംസീര്‍ അധ്യക്ഷത 
വഹിച്ച യ�ോഗത്തില്‍  സമിതിയംഗം ജി.സ്റ്റീഫന്‍ എം.എല്‍.എ., 
നിയമസഭാ സെക്രട്ടറി എ.എം.ബഷീര്‍, ഇരു സഭകളുടെയും 
ഉദ്യോഗസ്ഥര്‍ എന്നിവര്‍ പങ്കെടുത്തു. സന്ദര്‍ശക സംഘം 
നിയമസഭാ ചേംബറും സന്ദര്‍ശിച്ചു.

കേന്ദ്രീകൃത സ്റ്റോറേജ് സംവിധാനം

നിയമസഭാ സെക്രട്ടേറിയറ്റിലെ ഡാറ്റാ സെന്ററില്‍  സജ്ജീകരിച്ചിട്ടു
ള്ള കേന്ദ്രീകൃത സ്റ്റോറേജ് സംവിധാനം  നിയമസഭയിലെ വിവിധ 

വിഭാഗങ്ങള്‍ക്ക് ഉപയ�ോഗിക്കുന്നതിനായി  'Alfresco'  സ�ോഫ്റ്റ് വെയര്‍ 
സംബന്ധിച്ച പരിശീലനം നിയമസഭാ സമുച്ചയത്തിലെ 5 C ട്രെയിനിംഗ് 
ഹാളില്‍  സംഘടിപ്പിച്ചു. ഈ വിഷയത്തിലെ ഡ�ൊമൈന്‍ എക്‌സ്‌പെര്‍ട്ട്  
രഞ്ജിത്ത് കുമാര്‍ പി.എസ്. ആണ് പരിശീലനം നല്‍കിയത്. നിയമസഭാ സെക്ര
ട്ടേറിയറ്റിലെ വിവിധ വിഭാഗങ്ങളിലെ  ഉദ്യോഗസ്ഥര്‍ പരിശീലന പരിപാടിയില്‍ 
പങ്കെടുത്തു.
	  നിയമസഭാ സെക്രട്ടറിയേറ്റിലെ വിവിധ വിഭാഗങ്ങള്‍ക്കും ഉദ്യോഗ 
സ്ഥര്‍ക്കും  ആവശ്യാനുസരണം സ്വതന്ത്രമായി ഡാറ്റ കൈകാര്യം ചെയ്യുന്ന 
തിനും പ്രത്യേകം സ്റ്റോറേജ് ഏരിയ ക്രമീകരിച്ചു നല്‍കാനും അതിനുവേണ്ടുന്ന 
സുരക്ഷാ മുന്‍കരുതലുകളും ഡാറ്റ ഉപയ�ോഗിക്കുന്നതിനും ഷെയര്‍ ചെയ്യാനുമുള്ള 
അനുവാദം (username, password etc) ക്രമീകരിക്കാനും ഈ സംവിധാ

മേഘാലയ നിയമസഭ പബ്ലിക് അക്കൗണ്ട്‌സ് 
കമ്മിറ്റിയുടെ കേരള സന്ദര്‍ശനം	

മേഘാലയ നിയമസഭയുടെ പബ്ലിക് അക്കൗണ്ട്‌സ് കമ്മിറ്റി കേരളം 
സന്ദര്‍ശിച്ചു. 2023 ജൂലൈ 14 ന്  ക�ൊച്ചിയിലെത്തിയ സംഘത്തെ കേരള 

നിയമസഭ പബ്ലിക് അക്കൗണ്ട്‌സ് കമ്മിറ്റിക്ക് വേണ്ടി കെ.എന്‍.ഉണ്ണികൃഷ്ണന്‍ 
എം.എല്‍.എ. സ്വീകരിച്ചു. മേഘാലയിലെ നിയമസഭാ സാമാജികരായ 
ലെക്‌മെന്‍ റിംബൂയി, റൂപര്‍ട്ട് എം. മ�ോമിന്‍, സ്‌പെഷ്യല്‍ ഓഫീസര്‍ സഞ്ജയ് 
കെ.ദബ എന്നിവര്‍ സംഘത്തില്‍ അംഗങ്ങളായിരുന്നു. സന്ദര്‍ശനം പൂര്‍ത്തി
യാക്കിയ സമിതി ജൂലൈ 15 ന് ഗുവാഹതിയിലേക്ക് യാത്രയായി.

കാലാവസ്ഥാ വ്യതിയാനത്തെക്കുറിച്ച് അവബ�ോധം 
വളര്‍ത്താന്‍ നാമ്പ് 2

ല�ോക പരിസ്ഥിതി ദിനത്തോടനുബന്ധിച്ച് കേരള ലെജിസ്ലേറ്റീവ് 
അസംബ്ലി മീഡിയ ആന്റ് പാര്‍ലമെന്ററി സ്റ്റഡി സെന്റര്‍  

വിഭാഗവും യൂണിസെഫും സംയുക്തമായി കാലാവസ്ഥ വ്യതിയാനം മൂല 
മുണ്ടാകുന്ന പാരിസ്ഥിതിക പ്രശ്‌നങ്ങളെ സംബന്ധിച്ച് കുട്ടികളിലും മുതിര്‍ന്ന 
വരിലും അവബ�ോധം വളര്‍ത്തുന്നതിനായി 2023 ജൂണ്‍ 5 ന് നിയമസഭാ  
സമുച്ചയത്തിലെ ബാങ്ക്വറ്റ് ഹാളില്‍ നാമ്പ് 2 എന്ന പരിപാടി സംഘടിപ്പിച്ചു.  
ഇതേ ആശയം മുന്‍നിര്‍ത്തി 2022 ജൂണ്‍ 6 ന് നടത്തിയ 'നാമ്പ് ' പരിപാടിയുടെ 
തുടര്‍ച്ചയായിട്ടാണ് 'നാമ്പ് 2' നടത്തിയത്. നിയമസഭാ പരിസ്ഥിതി സമിതി  
ചെയര്‍മാന്‍ ഇ.കെ. വിജയന്‍ എം.എല്‍.എ. അദ്ധ്യക്ഷത വഹിച്ച പരിപാടി 
സ്പീക്കര്‍ എ.എന്‍. ഷംസീര്‍ ഉദ്ഘാടനം ചെയ്തു. കേരളത്തിലെ യുവാക്കളെയും 
കുട്ടികളെയും കാലാവസ്ഥ വ്യതിയാനത്തിന്റെ കെടുതികള്‍ ചെറുക്കാന്‍ 
സജ്ജരാക്കുന്നതിന് വേണ്ടിയാണ്  കാലാവസ്ഥ അസംബ്ലി നടത്തുന്നതെന്ന് 
ഉദ്ഘാടന പ്രസംഗത്തില്‍ സ്പീക്കര്‍ അഭിപ്രായപ്പെട്ടു. നിയമസഭാ സെക്രട്ടറി  
എ. എം. ബഷീര്‍, കെ-ലാംപ്‌സ് എക്‌സിക്യൂട്ടിവ് ഡയറക്ടര്‍ എം. എസ്. വിജയന്‍, 
കൈല ഡയറക്ടര്‍ അര്‍ജുന്‍ പാണ്ഡ്യന്‍, യൂണിസെഫ് കേരള തമിഴ്‌നാട് 
മേധാവി കെ. എല്‍. റാവു എന്നിവര്‍ പരിപാടിയില്‍ സംസാരിച്ചു.
	 വിവിധ സെഷനുകളായി നടന്ന പരിപാടിയില്‍ ശാസ്ത്രജ്ഞര്‍ അടക്ക 

മുള്ള വിദഗ്ധര്‍ ക്ലാസുകള്‍ നയിക്കുകയും  തെരഞ്ഞെടുക്കപ്പെട്ട സ്‌കൂളുകളില്‍ 
നിന്നുള്ള കുട്ടികളും സാമൂഹിക സന്നദ്ധ സേന, ഭൂമിത്ര സേന, എന്‍.എസ്.എസ്. 
എന്നിവയില്‍ നിന്നുമുള്ള യുവജനങ്ങളും ഉള്‍പ്പെടെ  മുന്നൂറ�ോളം പ്രതിനിധി 
കള്‍ പങ്കെടുത്തു. സുനില്‍ പാമിതി, ഡ�ോ.ശേഖര്‍ എല്‍. കുര്യാക്കോസ്,  
ഡ�ോ. അനു ഗ�ോപിനാഥ്, ഡ�ോ.ജൂഡ് ഇമ്മാനുവല്‍ തുടങ്ങിയവര്‍ കാലാവസ്ഥ 
വ്യതിയാനവുമായി ബന്ധപ്പെട്ട വിവിധ വിഷയങ്ങളില്‍ നടന്ന ക്ലാസുകള്‍ക്ക് 
നേതൃത്വം നല്‍കി. സമാപന സമ്മേളനത്തില്‍ കെ-ലാംപ്‌സ് ഡയറക്ടര്‍  
ജി.പി. ഉണ്ണികൃഷ്ണന്‍, യൂണിസെഫ് ഡി.ആര്‍.ആര്‍. ഓഫിസര്‍ ഫ�ോര്‍ സൗത്ത്  
മഹേന്ദ്ര രാജാറാം, ലൂക്കോസ് പി.ലൂക്ക് എന്നിവര്‍ സംസാരിച്ചു.
	ക ാലാവസ്ഥാ വ്യതിയാനം സൃഷ്ടിക്കുന്ന പാരിസ്ഥിതിക പ്രശ്‌നങ്ങള്‍ 
ചര്‍ച്ച ചെയ്യുന്നതിനായി രൂപീകരിച്ച സംസ്ഥാനതല കാലാവസ്ഥ വേദിയുടെ 
രണ്ടാമത് സമ്മേളനം സ്പീക്കറുടെ അധ്യക്ഷതയില്‍  അന്നേ ദിവസം   12.00 മണി 
മുതല്‍ നിയമസഭാ മന്ദിരത്തിലെ 5 D ക�ോണ്‍ഫറസ് ഹാളില്‍ സംഘടിപ്പിച്ചു.  
യ�ോഗത്തില്‍   പരിസ്ഥിതി സംബന്ധിച്ച സമിതി ചെയര്‍മാന്‍ ഇ. കെ. വിജയന്‍ 
എം.എല്‍.എ. ഉപാധ്യക്ഷനും നിയമസഭാ സെക്രട്ടറി  എ.എം.ബഷീര്‍ കണ്‍വീ
നറുമായിരുന്നു. കാലാവസ്ഥ വ്യതിയാനം മൂലം കേരളം നേരിടുന്ന വിവിധ 
പാരിസ്ഥിതിക പ്രശ്‌നങ്ങളെക്കുറിച്ച് സമിതി അധ്യക്ഷന്‍ വിശദീകരിക്കുകയും 
കാലാവസ്ഥ വ്യതിയാനവുമായി ബന്ധപ്പെട്ട് ഭാവിയില്‍ ഉണ്ടാകാന്‍ പ�ോകുന്ന 
പ്രത്യാഘാതങ്ങള്‍ മുന്‍കൂട്ടി മനസ്സിലാക്കി ക്രിയാത്മകമായ ഇടപെടല്‍ നടത്ത
ണമെന്ന് നിര്‍ദ്ദേശിക്കുകയും ചെയ്തു. യുണിസെഫ് കേരള തമിഴ്‌നാട് ചീഫ് 
കെ.എല്‍.റാവു ചടങ്ങില്‍ സംസാരിച്ചു. 
	 2023 ഫെബ്രുവരി 19 മുതല്‍ 21  വരെ ന്യൂഡല്‍ഹിയില്‍ സംഘടിപ്പിച്ച 
യൂത്ത് ക്ലൈമറ്റ് ക�ോണ്‍ക്ലേവില്‍ പങ്കെടുത്ത വിദ്യാര്‍ത്ഥികളായ അനഘ 
എസ്.കുമാര്‍, മുഹമ്മദ് ആസിഫ്, ആഖില്‍ സലീം എന്നിവര്‍ ക�ോണ്‍ക്ലേവില്‍ 
പങ്കെടുത്ത്  ലഭിച്ച അറിവുകള്‍ പങ്ക് വച്ചു. 
	  നിയമസഭാ സ്പീക്കര്‍ അധ്യക്ഷനും ഇ.കെ. വിജയന്‍ എം.എല്‍.എ. 
ഉപാധ്യക്ഷനും നിയമസഭാ സെക്രട്ടറി കണ്‍വീനറും കെ-ലാംപ്‌സ് എക്‌സി 
ക്യൂട്ടീവ് ഡയറക്ടര്‍ ജ�ോയിന്റ് കണ്‍വീനറും യൂണിസെഫ് പ്രതിനിധി ക�ോ-കണ്‍വീ
നറുമായ നാല്‍പത്തിനാല് അംഗ സമിതിയാണ് ഈ വര്‍ഷവും തുടരുന്ന 
തെന്ന് നിയമസഭാ സെക്രട്ടറി അറിയിച്ചു. പതിനാല് ജില്ലകളില്‍ നിന്നു 
മുള്ള വിദ്യാര്‍ത്ഥി, യുവജന പ്രതിനിധികള്‍ക്ക് പുറമേ പരിസ്ഥിതി വകുപ്പ്, ഇന്‍സ്റ്റി
റ്റ്യൂട്ട് ഓഫ് ക്ലൈമറ്റ് ചെയ്ഞ്ച് സ്റ്റഡീസ്, കേരള യൂത്ത് ലീഡര്‍ഷിപ്പ് അക്കാഡമി, 
യൂത്ത് വെല്‍ഫെയര്‍ ബ�ോര്‍ഡ്, സ്റ്റുഡന്റ്‌സ് പ�ോലീസ് കേഡറ്റ്,  സാമൂഹിക 
സന്നദ്ധ സേന, എന്‍.ജി.ഒ. പ്രതിനിധി എന്നിവരെ കൂടി സമിതിയില്‍ ഉള്‍പ്പെ
ടുത്തിയിട്ടുണ്ട്.  തുടര്‍ന്ന് ചടങ്ങില്‍ പങ്കെടുത്ത പ്രതിനിധികള്‍ സമിതിയുടെ 
പ്രവര്‍ത്തനം കൂടുതല്‍ മേഖലകളിലേക്ക് വ്യാപിപ്പിക്കണമെന്ന് നിര്‍ദേശി 
ക്കുകയും വിഷയാധിഷ്ഠിതമായി ചര്‍ച്ച നടത്തുകയും ചെയ്തു.
	കെ -ലാംപ്‌സ് (പി.എസ്.) എക്‌സിക്യൂട്ടീവ് ഡയറക്ടര്‍  
എം.എസ്. വിജയന്‍ ചടങ്ങില്‍ നന്ദി രേഖപ്പെടുത്തി.

നത്തിലൂടെ സാധിക്കും. ഓര�ോ വിഭാഗവും പ്രത്യേകമായി വേര്‍തിരിക്കപ്പെ
ടുന്നത് ക�ൊണ്ട് നിയമസഭാ സെക്രട്ടറിയേറ്റിലെ അതാത് വിഭാഗങ്ങളിലെ 
ഡാറ്റകള്‍ക്ക് രഹസ്യ സ്വഭാവം ഉറപ്പുവരുത്താനും ഈ സംവിധാനത്തിലൂടെ 
സാധിക്കും.

വായനാദിനം സമുചിതമായി ആഘ�ോഷിച്ച് 
നിയമസഭാ സെക്രട്ടേറിയറ്റ്

നിയമസഭാ സമുച്ചയത്തിലെ പരിപാടികള്‍

'വായിച്ച് വളരുക ചിന്തിച്ച് വിവേകം നേടുക’ എന്ന സന്ദേശവുമായി 
കേരളമെങ്ങും സഞ്ചരിച്ച് പുസ്‌കങ്ങളുടെ വിശാലല�ോകത്തെ 

മലയാളിക്ക് പരിചയപ്പെടുത്തിയ കേരള ഗ്രന്ഥശാല സംഘത്തിന്റെ 
ഉപജ്ഞാതാവും പ്രചാരകനുമായിരുന്ന പുതുവയില്‍ നാരായണപ്പണിക്കര്‍ 
എന്ന പി.എന്‍.പണിക്കരുടെ സ്മരണ പുതുക്കി ഈ വര്‍ഷത്തെ വായനാ ദിനം 
നിയമസഭാ ലൈബ്രറിയുടെയും ഔദ്യോഗിക ഭാഷാ വകുപ്പുതല സമിതിയുടെയും 
സംയുക്താഭിമുഖ്യത്തില്‍ നിയമസഭാ സെക്രട്ടേറിയറ്റില്‍ ആചരിച്ചു. വായനാ 

ദിനത്തോടനുബന്ധിച്ച് 2023 ജൂണ്‍ 19 ന് നിയമസഭാ ലൈബ്രറിയുടെ  
നവീകരിച്ച കൗണ്ടര്‍, പ്രശസ്ത എഴുത്തുകാരുടെ കയ്യൊപ്പിട്ട പുസ്തക ശേഖരം, 
വായനാദിനവുമായി ബന്ധപ്പെട്ട പുസ്തകങ്ങളുടെ പ്രദര്‍ശനം എന്നിവയുടെ 
ഉദ്ഘാടനം ലൈബ്രറി ഉപദേശക സമിതി അംഗം കെ. ആന്‍സലന്‍ എം.എല്‍.എ.  
നിര്‍വ്വഹിച്ചു. തുടര്‍ന്ന് ബാങ്ക്വറ്റ് ഹാളില്‍ നിയമസഭാ സെക്രട്ടേറിയറ്റ് ജീവന
ക്കാര്‍ക്കായി വായനാ കുറിപ്പ്  മത്സരം, പ്രശ്‌ന�ോത്തരി, കവിതാ പാരായണ 
മത്സരം തുടങ്ങിയവയും സംഘടിപ്പിച്ചു. നിയമസഭാ സെക്രട്ടേറിയറ്റിലെ 
ജ�ോയിന്റ് സെക്രട്ടറിയും ഫിനാന്‍സ് ഓഫീസറുമായ എസ്.ശാന്തകുമാര്‍ നയിച്ച  
പ്രശ്നോത്തരിയില്‍ എട്ട് ടീമുകള്‍ പങ്കെടുത്തു. ഉച്ചയ്ക്കുശേഷം തിരുവനന്ത 
പുരം മലയാളം പള്ളിക്കൂടം അദ്ധ്യാപികയും മുന്‍ പത്രപ്രവര്‍ത്തകയുമായ  
ഡ�ോ. ജെസ്സി നാരായണന്റെ പ്രഭാഷണവും സംഘടിപ്പിച്ചിരുന്നു. നിയമസഭാ 
സെക്രട്ടറി എ.എം.ബഷീര്‍, നിയമസഭാ സ്‌പെഷ്യല്‍ സെക്രട്ടറി ഷാജി സി. 
ബേബി തുടങ്ങിയവര്‍ പങ്കെടുത്ത ചടങ്ങില്‍ വിവിധ മത്സര വിജയികള്‍ക്കുള്ള  
സമ്മാന വിതരണം നിയമസഭാ സെക്രട്ടറി നിര്‍വ്വഹിച്ചു. ഔദ്യോഗിക ഭാഷ  
സംബന്ധിച്ച സമിതി വിഭാഗം ജ�ോയിന്റ് സെക്രട്ടറി ദീപ ആര്‍. കൃഷ്ണന്‍ 
കൃതജ്ഞത രേഖപ്പെടുത്തി.

കെ-ലാംപ്‌സ്(പി.എസ്.) വിഭാഗത്തിന്റെ 
ആഭിമുഖ്യത്തില്‍ വിവിധ വിഷയങ്ങളില്‍  
പരിശീലന പരിപാടികള്‍	

കേരള ലെജിസ്ലേറ്റീവ് അസംബ്ലി മീഡിയ ആന്റ് പാര്‍ലമെന്ററി സ്റ്റഡി 
സെന്റര്‍ (പി.എസ്.) ന്റെ ആഭിമുഖ്യത്തില്‍ നിയമസഭാ സെക്രട്ടേ

റിയറ്റിലെ വിവിധ വിഭാഗം ജീവനക്കാര്‍ക്കായി പരിശീലന പരിപാടികള്‍ 
സംഘടിപ്പിച്ചു. 2023 മേയ് 30 ന് നിയമസഭാ ചരിത്രവും നടപടിക്രമങ്ങളും 
സംബന്ധിച്ച് ഇന്‍ഫര്‍മേഷന്‍ അസിസ്റ്റന്റുമാര്‍ക്കായി സംഘടിപ്പിച്ച പരിശീലന 
പരിപാടിയില്‍ അന്നത്തെ കെ- ലാംപ്‌സ് എക്‌സിക്യൂട്ടീവ് ഡയറക്ടര്‍  
ഷാജി സി. ബേബി ഉദ്യോഗസ്ഥരെ സ്വാഗതം ചെയ്യുകയും പരിശീലനത്തെ 
സംബന്ധിച്ച് ആമുഖമായി സംസാരിക്കുകയും ചെയ്തു. ആദ്യ സെഷനില്‍ 
നിയമസഭാ ചരിത്രത്തെ സംബന്ധിച്ച്  അണ്ടര്‍ സെക്രട്ടറി ബി. അനില്‍കുമാര്‍ 
ക്ലാസ്സ് നയിച്ചു. രണ്ടാമത്തെ സെഷനില്‍ കെ-ലാംപ്‌സ് (പി. എസ്) ഡയറക്ടര്‍ 
ജി. പി. ഉണ്ണികൃഷ്ണന്‍, നിയമസഭയുടെ നടപടിക്രമങ്ങള്‍ സംബന്ധിച്ച് ക്ലാസ്സ് 
എടുക്കുകയും സംശയങ്ങള്‍ക്ക് മറുപടി നല്‍കുകയും ചെയ്തു. നിയമസഭാ 
സെക്രട്ടേറിയറ്റിലെ ഒമ്പത് ഇന്‍ഫര്‍മേഷന്‍ അസിസ്റ്റന്റുമാര്‍ പരിശീലന 
പരിപാടിയില്‍ പങ്കെടുത്തു.
	  കേരള ലെജിസ്ലേറ്റീവ് അസംബ്ലി മീഡിയ ആന്റ് പാര്‍ലമെന്ററി 
സ്റ്റഡി സെന്റര്‍ (പി.എസ്.) ന്റെ ആഭിമുഖ്യത്തില്‍ നടത്തിവരുന്ന സര്‍ട്ടി
ഫിക്കറ്റ് ക�ോഴ്‌സ് ഇന്‍ പാര്‍ലമെന്ററി പ്രാക്ടീസ് ആന്റ് പ്രൊസീജ്യറിന്റെ 
ഭാഗമായി പഠിതാക്കള്‍ സമര്‍പ്പിക്കുന്ന അസൈന്‍മെന്റുകള്‍ മൂല്യനിര്‍ണ്ണയം  
നടത്തുന്നത് സംബന്ധിച്ച് സെക്ഷന്‍ ഓഫീസര്‍മാര്‍ക്ക് 2023 ജൂണ്‍ 15 ന്  
കെ-ലാംപ്‌സ് പാര്‍ലമെന്ററി പഠന ഹാളില്‍ പരിശീലന പരിപാടി സംഘടിപ്പിച്ചു. 
കെ-ലാംപ്‌സ് എക്‌സിക്യൂട്ടീവ് ഡയറക്ടറും അഡീഷണല്‍ സെക്രട്ടറിയു
മായ എം.എസ്.വിജയന്‍ സ്വാഗതം ആശംസിച്ച ചടങ്ങില്‍ കെ-ലാംപ്‌സ് 
ഡയറക്ടറും ജ�ോയിന്റ് സെക്രട്ടറിയുമായ ജി.പി.ഉണ്ണികൃഷ്ണന്‍ മൂല്യനിര്‍ണ്ണയത്തെ 
സംബന്ധിച്ച് വിശദമായ മാര്‍ഗ്ഗനിര്‍ദ്ദേശങ്ങള്‍ നല്‍കുകയും ഓഫീസര്‍മാര്‍ 
ഉന്നയിച്ച സംശയങ്ങള്‍ക്ക് മറുപടി നല്‍കുകയും ചെയ്തു. 51 സെക്ഷന്‍ 
ഓഫീസര്‍മാര്‍ പങ്കെടുത്ത പരിശീലന പരിപാടിയില്‍ കെ-ലാംപ്‌സ് ‘ബി’ 
വിഭാഗം സെക്ഷന്‍ ഓഫീസര്‍ ശ്രീപ്രിയ എസ.് നന്ദി അറിയിച്ചു. 
	 നിയമസഭാ സെക്രട്ടേറിയറ്റിലെ സുരക്ഷാ വിഭാഗം ജീവനക്കാരായ 
വാച്ച് ആന്റ് വാര്‍ഡ്  ഉദ്യോഗസ്ഥര്‍ക്കായുള്ള പരിശീലന പരിപാടി 2023 ജൂണ്‍ 
30, ജൂലൈ 07 തീയതികളില്‍ രണ്ട് ഘട്ടങ്ങളിലായി സംഘടിപ്പിച്ചു. പരിശീലന 
ക്ലാസിന്റെ പ്രസക്തിയെക്കുറിച്ചും ഉദ്യോഗസ്ഥരുടെ ഡ്യൂട്ടി സംബന്ധിച്ചും 
ആമുഖമായി സംസാരിച്ചു ക�ൊണ്ട് കെ-ലാംപ്‌സ് എക്‌സിക്യൂട്ടീവ് ഡയറക്ടര്‍ 
എം.എസ്.വിജയന്‍ പരിശീലകരെ പരിപാടിയിലേക്ക് സ്വാഗതം ചെയ്തു.  
നിയമസഭാ നടപടിക്രമങ്ങള്‍, നിയമസഭാ സാമാജികരുടെ പ്രത്യേക 
അവകാശങ്ങള്‍, സഭയില്‍ അംഗങ്ങളുടെ പെരുമാറ്റം, അടിയന്തര പ്രമേയം, 
സബ്ജക്ട് കമ്മിറ്റികളുടെ പ്രവര്‍ത്തനം തുടങ്ങിയ വിഷയങ്ങളെ സംബന്ധിച്ച് 
വിശദമായ ക്ലാസ്സ് നയിച്ച  കെ-ലാംപ്‌സ് ഡയറക്ടര്‍ ജി. പി. ഉണ്ണികൃഷ്ണന്‍ 
പരിശീലകര്‍ ഉന്നയിച്ച സംശങ്ങള്‍ക്കും മറുപടി നല്‍കി. കെ-ലാംപ്‌സ് 
ഡെപ്യൂട്ടി ഡയറക്ടര്‍ പ�ോളി പി.ആന്റണി പരിശീലനത്തില്‍ പങ്കെടുത്തവര്‍ക്ക്  
നന്ദി രേഖപ്പെടുത്തുകയും ഭാവിയില്‍ പരിശീലനത്തില്‍ ഉള്‍പ്പെടുത്തേണ്ട  
നിര്‍ദ്ദേശങ്ങള്‍ അവരില്‍ നിന്നും ആരായുകയും ചെയ്തു.  ആദ്യ ഘട്ട പരി 
ശീലന പരിപാടിയില്‍ അന്‍പത്തി രണ്ടു പേരും രണ്ടാം ഘട്ടത്തില്‍ നാല്‍പ്പത്തി 
നാല്  പേരും  പങ്കെടുത്തു. രണ്ടാം ഘട്ട പരിശീലന പരിപാടിയില്‍ സെക്ഷന്‍ 
ഓഫീസര്‍  ശ്രീവിദ്യ എസ്. നന്ദി രേഖപ്പെടുത്തി.

സമൂഹത്തില്‍ അനുദിനം വര്‍ദ്ധിച്ചു വരുന്ന കുറ്റകൃത്യങ്ങള്‍ തടയുന്നതിനും മറ്റ് 
അസാന്മാര്‍ഗ്ഗിക പ്രവണതകള്‍ അവസാനിപ്പിക്കുന്നതിനുമായി കേരള 

നിയമസഭ അതിന്റെ പ്രാരംഭം മുതല്‍ തന്നെ നിരവധി പുതിയ നിയമനിര്‍മ്മാണങ്ങള്‍ 
നടത്തുകയും നിലവിലുള്ള നിയമങ്ങളില്‍ ആവശ്യമായ ഭേദഗതികള്‍ വരുത്തുകയും 
ചെയ്തിരുന്നു. എന്നാല്‍ പ�ൊതുപ്രവര്‍ത്തകര്‍ക്കിടയിലെ അഴിമതി തടയുവാന്‍ വേണ്ടത്ര 
ഫലപ്രദമായ നിയമങ്ങള്‍ ഒന്നും തന്നെ കേരള സംസ്ഥാനം രൂപീകൃതമായതിന് 
ശേഷമുള്ള ആദ്യ രണ്ട് പതിറ്റാണ്ടുകളില്‍ ഉണ്ടായിട്ടില്ല. വയലാര്‍ രവി ആഭ്യന്തര വകു
പ്പുമന്ത്രിയായിരിക്കുമ്പോഴാണ് 1983 ല്‍ ഇത്തരത്തിലുള്ള നിയമനിര്‍മ്മാണത്തിനായി 
ഒരു ബില്‍ സഭയില്‍ അവതരിപ്പിക്കപ്പെട്ടത്.
1983 ലെ കേരള പബ്ലിക് മെന്‍സ് (പ്രിവന്‍ഷന്‍ ഓഫ് 
കറപ്ഷന്‍) ആക്ട് (1984 ലെ 6 ാമത് നിയമം)
	പ �ൊതുപ്രവര്‍ത്തകരുടെ അഴിമതി സംബന്ധിച്ച പരാതികള്‍ സ്വീകരിച്ച് 
അന്വേഷണം നടത്തി അഴിമതിക്കാര്‍ക്കെതിരെ ഉചിതമായ നടപടി സ്വീകരിക്കാനും 
സമൂഹത്തില്‍ പ�ൊതുപ്രവര്‍ത്തനത്തിന്റെയും പ്രവര്‍ത്തകരുടെയും മാന്യത 
ഉയര്‍ത്തുവാനും ഉദ്ദേശിച്ചുക�ൊണ്ട് ഒരു സ്വതന്ത്ര സംവിധാനം സ്ഥാപിക്കുവാന്‍ 
ലക്ഷ്യമിട്ടുക�ൊണ്ടുള്ളതായിരുന്നു ഈ നിയമം. മറ്റ് അധികാര കേന്ദ്രങ്ങളുടെയ�ോ 
പുറത്തുനിന്നുള്ളവരുടെയ�ോ ഇടപെടലുകളില്ലാതെ സ്വതന്ത്രമായി അന്വേഷണം 
നടത്തുവാനുള്ള അധികാരം ഈ സംവിധാനത്തില്‍ നിക്ഷിപ്തമായിരുന്നു. കഴമ്പുള്ള 
ആര�ോപണം ഉന്നയിക്കുന്നവര്‍ക്കോ സത്യസന്ധമായ പ�ൊതുപ്രവര്‍ത്തനം നയിക്കു
ന്നവര്‍ക്കോ അനാവശ്യ ബുദ്ധിമുട്ടുകള്‍ ഉണ്ടാകാത്ത വിധത്തിലുള്ള നടപടിക്രമങ്ങള്‍ 
പാലിക്കുവാനാണ് നിയമത്തില്‍ ഉദ്ദേശിച്ചിരുന്നത്.
	പ �ൊതുപ്രവര്‍ത്തകര്‍ക്കിടയിലെ അഴിമതി ആര�ോപണങ്ങള്‍ കാര്യക്ഷമ 
മായി അന്വേഷിക്കുന്നതിനായി മുഖ്യമന്ത്രിയ�ോടും ഹൈക്കോടതി ചീഫ് ജസ്റ്റീസിന�ോടും 
കൂടിയാല�ോചിച്ച് ഗവര്‍ണ്ണര്‍ ഒരു മൂന്നംഗ കമ്മീഷനെ നിയമിക്കണമെന്നും അതില്‍ 
സുപ്രീം ക�ോടതിയിലെയ�ോ ഹൈക്കോടതിയിലെയ�ോ നിലവിലുള്ളത�ോ വിരമിച്ചത�ോ 
ആയ രണ്ട് ന്യായാധിപന്മാരും ഗവണ്മെന്റ് സെക്രട്ടറി തലത്തില്‍ കുറയാതെയുള്ള 
ഒരു ഉദ്യോഗസ്ഥ അംഗവും ഉള്‍പ്പെടുമെന്നും കമ്മീഷനിലുള്ള ജുഡീഷ്യല്‍ അംഗത്തെ 
കമ്മീഷന്റെ ചെയര്‍മാനായി നിയമിക്കണമെന്നും വ്യവസ്ഥ ചെയ്തിരുന്നു.
	 ഒരു പ�ൊതുപ്രവര്‍ത്തകനെതിരെയുള്ള പരാതിയില്‍ കഴമ്പുണ്ടെന്നും 
അയാള്‍ ആ പദവിയില്‍ തുടരുവാന്‍ പാടില്ലെന്നും കമ്മീഷന്‍ കണ്ടെത്തിയാല്‍ 
അത് സംബന്ധിച്ച ഒരു പ്രഖ്യാപനം കമ്മീഷന്റെ റിപ്പോര്‍ട്ടില്‍ ഉള്‍പ്പെടുത്തേണ്ട
താണെന്നും റിപ്പോര്‍ട്ട് ഗവണ്മെന്റ് അംഗീകരിച്ചാല്‍ ആര�ോപണ വിധേയനായ 
പ�ൊതുപ്രവര്‍ത്തകന്‍ തന്റെ പദവി വിട്ടൊഴിയേണ്ടതാണെന്നുമാണ് നിയമത്തിലെ 
സുപ്രധാന വ്യവസ്ഥകള്‍. എന്നാല്‍ ആര�ോപണത്തില്‍ കഴമ്പില്ലെന്ന് തെളിഞ്ഞാല്‍ 
ആര�ോപണവിധേയനായ വ്യക്തിക്ക് പരാതിക്കാരനില്‍ ‍നിന്ന് കമ്മീഷന്റെ ഉത്തരവില്‍ 
പറഞ്ഞിരിക്കുന്ന തുക ഈടാക്കാമെന്നും നിയമത്തില്‍ വ്യവസ്ഥയുണ്ടായിരുന്നു.
	 1983 ആഗസ്റ്റ് 4 ാം തീയതി സഭയില്‍ അവതരിപ്പിച്ച ബില്‍ അന്നുതന്നെ ഒരു 
സെലക്ട് കമ്മിറ്റിയുടെ പരിഗണനയ്ക്ക് അയയ്ക്കുകയും തുടര്‍ന്ന് സെലക്ട് കമ്മിറ്റി റിപ്പോര്‍ട്ട് 
ചെയ്ത പ്രകാരമുള്ള ബില്‍ 1983 ഡിസംബര്‍ 15 ാം തീയതി സഭ പാസ്സാക്കുകയും 
ചെയ്തു. സഭ പാസ്സാക്കിയ ബില്‍ ഗവര്‍ണ്ണര്‍ രാഷ്ട്രപതിയുടെ അംഗീകാരത്തിനായി 
റഫര്‍ ചെയ്യുകയും 1984 ഫെബ്രുവരി 29 ാം തീയതി രാഷ്ട്രപതി ബില്ലിന് അന്തിമാനുമതി 
നല്‍കുകയും ചെയ്യുകയുണ്ടായി.
	 1987 ല്‍ സഭ പാസ്സാക്കിയ കേരള പബ്ലിക് മെന്‍സ് കറപ്ഷന്‍ (ഇന്‍വെ
സ്റ്റിഗേഷന്‍സ് ആന്റ് ഇന്‍ക്വയറീസ്) ആക്ട് (1988 ലെ 24 ാമത് നിയമം) നിലവില്‍ 
വന്നത�ോടെ 1984 ലെ നിയമം റദ്ദാക്കപ്പെടുകയാണുണ്ടായത്.

1987 ലെ കേരള പബ്ലിക് മെന്‍സ് കറപ്ഷന്‍ 
(ഇന്‍വെസ്റ്റിഗേഷന്‍സ് ആന്റ് ഇന്‍ക്വയറീസ് ) ആക്ട് 
(1988 ലെ 24 ാമത് നിയമം)
	 1983 ല്‍ സഭ പാസ്സാക്കി, രാഷ്ട്രപതി അംഗീകാരം നല്‍കിയ കേരള പബ്ലിക്  
മെന്‍സ് (പ്രിവന്‍ഷന്‍ ഓഫ് കറപ്ഷന്‍) ആക്ട് നിലവില്‍ വന്നതിന് ശേഷമുള്ള 
കാര്യങ്ങള്‍ വിശദമായി പരിശ�ോധിച്ചതില്‍ ഈ നിയമത്തിലെ നിരവധി വൈകല്യ 
ങ്ങളും അപര്യാപ്തതകളും വെളിവാകുകയും അതിന്റെ അടിസ്ഥാനത്തില്‍ ഒരു പുതിയ 
നിയമത്തെക്കുറിച്ച് സര്‍ക്കാര്‍ ആല�ോചന നടത്തുകയും ചെയ്തു. ആയതിന്റെ അടി
സ്ഥാനത്തില്‍ നിലവിലെ നിയമം അപ്പാടെ റദ്ദാക്കിക്കൊണ്ട് 1987 ല്‍ നിയമസഭ  
പാസ്സാക്കിയതാണ് കേരള പബ്ലിക് മെന്‍സ് കറപ്ഷന്‍ (ഇന്‍വസ്റ്റിഗേഷന്‍സ് ആന്റ് 
ഇന്‍ക്വയറീസ്) ആക്ട്.
	 1987 ഡിസംബര്‍ 1 ാം തീയതി വ്യവസായവും സാമൂഹ്യക്ഷേമവും വകുപ്പുമന്ത്രി 
കെ.ആര്‍. ഗൗരിയമ്മയാണ് ഇത് സംബന്ധിച്ച ബില്‍ സഭയില്‍ അവതരിപ്പിച്ചത്.  ഈ 
നിയമത്തില്‍ 1984 ലെ നിയമത്തിലുണ്ടായിരുന്ന ചില വ്യവസ്ഥകള്‍ ഒഴിവാക്കുകയും 
ചിലതില്‍  ഭേദഗതി വരുത്തുകയും ചില പുതിയ വ്യവസ്ഥകള്‍ ചേര്‍ക്കുകയുമുണ്ടായിട്ടു
ണ്ട്. നിയമത്തിന്റെ പരിധിയില്‍ വരുന്ന പ�ൊതുപ്രവര്‍ത്തകര്‍, അഴിമതി കമ്മീഷന്റെ 
നിയമനവും യ�ോഗ്യതയും, പ�ൊതുപ്രവര്‍ത്തകന്റെ സ്വത്തുവിവരം നല്‍കല്‍, കമ്മീഷന് 
പരാതി നല്‍കുന്നത്, പ�ൊതുപ്രവര്‍ത്തകര്‍ പദവി ഒഴിയുന്നത് തുടങ്ങിയ വ്യവസ്ഥക 
ളില്‍ പുതിയ നിയമത്തിലൂടെ  മാറ്റങ്ങള്‍ വരുത്തുകയുണ്ടായി. 1984 ലെ നിയമത്തിലുള്ള 

പ�ൊതുപ്രവര്‍ത്തകര്‍ എന്ന നിര്‍വ്വചനത്തില്‍ ഉള്‍പ്പെടുത്തിയിരുന്നവരെ കൂടാതെ 
തദ്ദേശഭരണവുമായി ബന്ധപ്പെട്ട മേയര്‍, ഡെപ്യൂട്ടി മേയര്‍, കമ്മീഷണര്‍/സെക്രട്ടറി, 
എം.ഡി., സര്‍ക്കാര്‍ സഹായം സ്വീകരിക്കുന്ന സ്വകാര്യ സ്ഥാപനങ്ങളിലെ ഭരണം 
നിയന്ത്രിക്കുന്ന ഭാരവാഹികള്‍ എന്നിവരെക്കൂടി ഈ നിയമത്തിന്റെ പരിധിയില്‍ 
ഉള്‍പ്പെടുത്തിയിരിക്കുന്നു.
	 അഴിമതിയുടെ നിര്‍വ്വചനത്തില്‍ തനിക്കോ തന്റെ കുടുംബാംഗങ്ങള്‍ക്കോ 
സാമ്പത്തിക നേട്ടമുണ്ടാക്കാനായി തന്റെ ഔദ്യോഗിക കൃത്യനിര്‍വ്വഹണത്തില്‍ 
പക്ഷപാതപരമായി പ്രവര്‍ത്തിക്കുകയാണെങ്കില്‍ ആ നടപടികൂടി അഴിമതിയുടെ 
നിര്‍വ്വചനത്തില്‍ വരുന്നതായി വ്യക്തമാക്കിയിരിക്കുന്നു. 1984 ലെ നിയമത്തില്‍ നിന്ന്  
വ്യത്യസ്തമായി കേരള ഹൈക്കോടതിയിലെ ചീഫ് ജസ്റ്റിസ്, നിയമസഭയിലെ പ്രതിപക്ഷ 
നേതാവ് എന്നിവരുമായി കൂടിയാല�ോചിച്ചശേഷം മുഖ്യമന്ത്രി നല്‍കുന്ന ഉപദേശപ്രകാരം 
ഗവര്‍ണ്ണര്‍ കമ്മീഷനെ നിയമിക്കുമെന്നും സുപ്രീം ക�ോടതിയില�ോ ഹൈക്കോടതിയില�ോ 
നിലവിലുള്ളത�ോ വിരമിച്ചത�ോ ആയ ന്യായാധിപരെ രണ്ടംഗങ്ങളായും ഹൈക്കോടതി 
ജഡ്ജിയായിരിക്കാന്‍ യ�ോഗ്യതയുള്ള ആളെ മൂന്നാമത്തെ അംഗമായും ന്യായാധിപ
രായിട്ടുള്ള രണ്ടംഗങ്ങളില�ൊരാളെ കമ്മീഷന്റെ ചെയര്‍മാനായും നിയമിക്കുമെന്നും 
വിശദീകരിച്ചിരിക്കുന്നു.  
	 ഏതെങ്കിലും പ�ൊതുപ്രവര്‍ത്തകനെതിരെയുള്ള അഴിമതി ആര�ോപണം 
സര്‍ക്കാരിന്റെ ശ്രദ്ധയില്‍പ്പെട്ടാല്‍, പ�ൊതുതാല്പര്യം മുന്‍നിര്‍ത്തി കമ്മീഷന�ോട് 
അന്വേഷണം നടത്തുവാനായി രേഖാമൂലം ആവശ്യപ്പെടാവുന്നതും കമ്മീഷന് 
അതിന്മേല്‍ അന്വേഷണം നടത്താവുന്നതുമാണ്. കേസ് വിചാരണ ചെയ്യുമ്പോള്‍ 
സിവില്‍ ക�ോടതിക്കുള്ള എല്ലാ അധികാരങ്ങളും കമ്മീഷനില്‍ നിക്ഷിപ്തമായിരിക്കു 
മെന്നും കമ്മീഷന്  മുമ്പില്‍ വ്യാജ തെളിവ് നല്‍കുന്നവര്‍ക്ക് ക്രിമിനല്‍ പ്രൊസീജിയര്‍ 
ക�ോഡില്‍ വ്യാജ തെളിവ് നല്‍കുന്നവര്‍ക്കെതിരെയുള്ള നിയമം പ്രയ�ോഗിക്കാമെന്നും 
നിയമത്തില്‍ വ്യവസ്ഥ ചെയ്യുന്നു. അന്വേഷണത്തിനുശേഷം പരാതിയിലെ ആര�ോ 
പണങ്ങള്‍ക്ക് തെളിവുണ്ടെന്ന് കണ്ടാല്‍ ആ കണ്ടെത്തലുകളും ശിപാര്‍ശകളും ഉള്‍പ്പെ
ടുത്തിയ റിപ്പോര്‍ട്ടും അത് സംബന്ധിച്ച രേഖകളും ഉത്തരവാദപ്പെട്ട അത�ോറിറ്റിക്കും 
സര്‍ക്കാരിനും നല്‍കേണ്ടതാണെന്നും റിപ്പോര്‍ട്ട് സംബന്ധിച്ച് എന്ത് നടപടി എടുത്തു  
എന്നോ എടുക്കാന്‍ ഉദ്ദേശിക്കുന്നു എന്നോ മൂന്ന് മാസത്തിനകം ഉത്തരവാദപ്പെട്ട  
അത�ോറിറ്റി കമ്മീഷനെ അറിയിക്കണമെന്നും നടപടി തൃപ്തികരമെങ്കില്‍ കമ്മീഷന് 
അത് സംബന്ധിച്ച കേസ് അവസാനിപ്പിക്കാവുന്നതാണെന്നും അല്ലാത്തപക്ഷം 
അത് സംബന്ധിച്ച ഒരു സ്‌പെഷ്യല്‍ റിപ്പോര്‍ട്ട് ഗവര്‍ണ്ണര്‍ക്ക് സമര്‍പ്പിക്കാവുന്നതാ 
ണെന്നും നിയമത്തില്‍ വ്യവസ്ഥ ചെയ്തിരുന്നു.
	പ �ൊതുപ്രവര്‍ത്തകന്‍ തന്റെയും കുടുബാംഗങ്ങളുടെയും സ്വത്തും ബാധ്യതയും 
സംബന്ധിച്ച പട്ടിക ഈ നിയമം നിലവില്‍ വന്ന് ആറ് മാസത്തിനകവും പിന്നീട് രണ്ട് 
വര്‍ഷത്തില�ൊരിക്കലും ഉത്തരവാദപ്പെട്ട അത�ോറിറ്റിക്ക് സമര്‍പ്പിക്കേണ്ടതാണെന്നും 
അല്ലാത്തപക്ഷം കമ്മീഷന് അത് സംബന്ധിച്ച് നടപടി സ്വീകരിക്കാമെന്നും വ്യവസ്ഥ
യുണ്ട്. കമ്മീഷന്‍ അന്വേഷണം നടത്തി തെളിവില്ലെന്ന് കണ്ടെത്തിയ പരാതിയിലെ 
ആര�ോപണങ്ങള്‍ സംബന്ധിച്ച് ഒരു ക�ോടതിയും നിയമനടപടി സ്വീകരിക്കുവാന്‍ 
പാടുള്ളതല്ലെന്ന് ഈ നിയമത്തില്‍ വ്യവസ്ഥ ചെയ്തിരിക്കുന്നു.ഇത്തരത്തില്‍ പ�ൊതുരം
ഗത്തുള്ള അഴിമതി തടയുന്നതിനായി ഒട്ടേറെ വിപ്ലവകരമായ വ്യവസ്ഥകള്‍ ഉള്‍ക്കൊ
ള്ളിച്ചുക�ൊണ്ട് നിര്‍മ്മിക്കപ്പെട്ട ഈ നിയമം 1987 ഡിസംബര്‍ 11, 12, 13 തീയതികളില്‍ 
തുടര്‍ച്ചയായി സഭ സമ്മേളിച്ചുക�ൊണ്ടാണ് പാസ്സാക്കിയത്. ത�ൊട്ടടുത്ത വര്‍ഷം 1998 
നവംബര്‍ 15 ാംതീയതി ഈ ബില്ലിന് രാഷ്ട്രപതിയുടെ അംഗീകാരവും ലഭ്യമായി.

ചരിത്രത്തില്‍ ഇടം നേടിയ നിയമം	
	 "എലിപ്പത്തായം വച്ചാല്‍ ആ പത്തായത്തില്‍ പ്രതിപക്ഷം മാത്രമേ 
ഓടിക്കയറാവൂ എന്ന് അവര്‍ക്ക് നിര്‍ബന്ധമുണ്ടെങ്കില്‍ എനിക്ക് അത് അംഗീകരിക്കാന്‍ 
പറ്റില്ല. എലിപ്പത്തായം വച്ചിരിക്കുന്നത് ധാന്യം തിന്നാന്‍ വരുന്ന എല്ലാ എലികളേയും 
പിടിക്കാനാണ്. പ്രത്യേകതരം എലി മാത്രമേ അവിടെ വീഴാവൂ എന്നൊന്നുമില്ല. നമ്മുടെ 
രാഷ്ട്രീയത്തില്‍ വളര്‍ന്നു വന്നിരിക്കുന്ന അഴിമതി നിര്‍മ്മാര്‍ജ്ജനം ചെയ്യാന്‍ കഴിഞ്ഞി
ല്ലെങ്കില്‍പ്പോലും കുറച്ച് സംശുദ്ധമാക്കുന്നതിന് വേണ്ടിയുള്ള നടപടിക്രമം കുറെക്കൂടി 
ഫലപ്രദമാക്കുന്നതിന് കഴിയണം. ആ വിധത്തില്‍ അനേകം പുതിയ വകുപ്പുകള്‍ ഈ 
ബില്ലിലുണ്ട്."
	 സബ്ജക്ട് കമ്മിറ്റി റിപ്പോര്‍ട്ട് ചെയ്ത പ്രകാരമുള്ള 1987 ലെ കേരള പ�ൊതു  
പ്രവര്‍ത്തകരുടെ അഴിമതി (അന്വേഷണവും അന്വേഷണ വിചാരണയും) ബില്ലിന്റെ 
പ�ൊതുചര്‍ച്ചയ്ക്ക് മറുപടി പറയുന്ന വേളയില്‍ ബില്ലിന്റെ ചുമതലയുണ്ടായിരുന്ന 
വ്യവസായവും സാമൂഹ്യക്ഷേമവും വകുപ്പുമന്ത്രി കെ.ആര്‍. ഗൗരിയമ്മ സഭയില്‍ പറഞ്ഞ 
വാക്കുകളാണ് മേല്‍ ഉദ്ധരിച്ചത്.
	 സബ്ജക്ട് കമ്മിറ്റി റിപ്പോര്‍ട്ട് ചെയ്ത പ്രകാരമുള്ള 1987 ലെ കേരള പ�ൊതു 
പ്രവര്‍ത്തകരുടെ അഴിമതി (അന്വേഷണവും അന്വേഷണ വിചാരണയും) ബില്‍ പരി
ഗണനയ്ക്ക് എടുക്കണമെന്ന പ്രമേയത്തിന്മേലുള്ള ചര്‍ച്ച ആരംഭിച്ചത് 1987 ഡിസംബര്‍ 
10 ാം തീയതി വ്യാഴാഴ്ചയാണ്. ത�ൊട്ടടുത്ത ദിവസമായ 11 ാം തീയതി വെള്ളിയാഴ്ച 
ച�ോദ്യോത്തരവേളയും അനൗദ്യോഗികാംഗങ്ങളുടെ കാര്യവും ഒഴിവാക്കി ബില്ലിന്മേ
ലുള്ള ചര്‍ച്ച തുടരുകയും അന്ന് ഉച്ചയ്ക്കുശേഷം 12.30 ന് സഭ പിരിയുകയും ചെയ്തു. 
തുടര്‍ന്ന് ശനി, ഞായര്‍ എന്നീ ദിവസങ്ങളിലും മറ്റ് പ�ൊതു അവധി ദിവസങ്ങളിലും സഭ 
സമ്മേളിക്കുന്നതല്ലെന്ന ചട്ടം 11 (2) താല്‍ക്കാലികമായി സസ്‌പെന്റ് ചെയ്തുക�ൊണ്ട് 
ഡിസംബര്‍ 12 ാം തീയതി ശനിയാഴ്ച സഭ സമ്മേളിക്കുകയും രാവിലെ 8.30 മുതല്‍ തന്നെ 

റ്റി. മന�ോഹരന്‍ നായര്‍  
സ്പീക്കറുടെ പ്രൈവറ്റ് സെക്രട്ടറി

ബില്ലിന്റെ ചര്‍ച്ച പുന:രാരംഭിക്കുകയും അത് അടുത്ത ദിവസം (ഞായറാഴ്ച) പുലര്‍ച്ചെ 
4.37 വരെ വിരാമമില്ലാതെ തുടരുകയും ചെയ്തു.  ഇത്രയും നീണ്ട സമ്മേളനം കേരള 
നിയമസഭയുടെ ചരിത്രത്തില്‍ ഒരിക്കൽ ‍മാത്രം സംഭവിച്ച ഒരു കാര്യമായിരുന്നു. 
ബില്‍ അന്തിമമായി പാസ്സാക്കിയതിനുശേഷം ഡിസംബര്‍ 13 ാം തീയതി പുലര്‍ച്ചെ സഭ 
അനിശ്ചിതകാലത്തേക്ക് പിരിയുന്നതിനു മുന്നോടിയായി സ്പീക്കറായിരുന്ന വര്‍ക്കല 
രാധാകൃഷ്ണന്‍ സഭയില്‍ നടത്തിയ പരാമര്‍ശം ഇപ്രകാരമായിരുന്നു:
	 "ചെയറിന് ഇത്രയും മണിക്കൂറുകള്‍ ഇരുന്നതുക�ൊണ്ട് ചില കാര്യങ്ങള്‍ പറ
യണമെന്നുണ്ട്. ഈ സമ്മേളനം പലതുക�ൊണ്ടും നമുക്ക് അഭിമാനിക്കാവുന്ന ഒന്നാണ്. 
ഒന്ന്, ഏതാണ്ട് ഇരുപത് മണിക്കൂറിലധികം നമ്മള്‍ ഇവിടെ ഇരുന്നു. ഒന്നര മണിക്കൂര്‍ 
കഴിഞ്ഞാല്‍ തുടര്‍ച്ചയായി പതിനെട്ടര മണിക്കൂര്‍ സമയം ബില്ലിനുവേണ്ടി ഉപയ�ോഗി
ക്കുന്നത് ഈ നിയമസഭയുടെ ചരിത്രത്തില്‍ ആദ്യമാണ്. ഇന്ത്യയിലെ ഒരു സംസ്ഥാന 
നിയമസഭയിലും ഒരുപക്ഷേ പാര്‍ലമെന്റില്‍ പ�ോലും ഇത്രയും നേരം സമ്മേളനം ഒന്നി
ച്ചുണ്ടാവുകയില്ല. പാര്‍ലമെന്റ് സമ്മേളിക്കുന്നത് പതിന�ൊന്ന് മണിക്കാണ്. ഇത് എട്ടര 
മണിക്ക് തുടങ്ങിയതാണ്. അതുക�ൊണ്ട് ഇതു പാര്‍ലമെന്റില്‍പോലും ഉണ്ടായിട്ടില്ല. 
കേരള നിയമസഭയിലും ആദ്യമാണ്. മറെറാരു സംഗതി 40 ഡിവിഷന്‍ വരുന്ന ഒരു 
ബില്‍ ഇതാണ്. അതും ആദ്യമായിട്ടാണ്. അതുപ�ോലെ ഒരു ബില്ലിനെ സംബന്ധിച്ചി
ടത്തോളം 764 ഓളം ഭേദഗതികള്‍ വരുന്നത് ആദ്യമാണ്. ഇത�ൊരു റിക്കാര്‍ഡാണ്. 
മറ്റൊരു കാര്യം എനിക്ക് പറയാനുള്ളത് ഒരു സ്റ്റാäyq«v എന്നു പറഞ്ഞാല്‍, ഒരു നിയമ 
നിര്‍മ്മാണ നടപടി എന്നു പറഞ്ഞാല്‍ ഇംഗ്ലീഷില്‍ പറയുകയാണെങ്കില്‍ A Statute 
is the reflection of the collective wisdom of the House. ഹൗസിന്റെ കൂട്ടായ 
ബുദ്ധി പ്രതിഫലിക്കുന്നതാണ് ഒരു നിയമനിര്‍മ്മാണം. ഇവിടെ ബഹുമാനപ്പെട്ട പ്രതി
പക്ഷാംഗങ്ങള്‍ക്കും ഭരണകക്ഷിയംഗങ്ങള്‍ക്കും ഒന്നുപ�ോലെ അഭിമാനിക്കാന്‍ ഈ 
സമ്മേളനം വക നല്‍കുന്നുണ്ട്. പ്രതിപക്ഷത്തെ സംബന്ധിച്ചിടത്തോളം അവര്‍ക്ക് 
നിരാശപ്പെടേണ്ടതായി ഒന്നും തന്നെയില്ല. കാരണം ഒരു ബില്ലിനെ സംബന്ധിച്ചി
ടത്തോളം ഒരു സ്റ്റാäyqട്ടും ആ കാര്യത്തില്‍ അവസാന വാക്കല്ല. ഒരു സ്റ്റാäyqട്ടും 
ല�ോകത്ത് ഇന്നുവരെ അവസാന വാക്കല്ല. മാറ്റങ്ങള്‍ ഉണ്ടായിക്കൊണ്ടിരിക്കും. 

ഇവിടെത്തന്നെ ഈ ബില്‍ അവതരിപ്പിച്ച അവസരത്തിലുണ്ടായിരുന്ന സ്വഭാവത്തി
ലല്ല, സബ്ജക്ട് കമ്മിറ്റി പരിശ�ോധിച്ചുവന്നപ്പോള്‍ ബില്ലില്‍ കാര്യമായ മാറ്റങ്ങള്‍ 
വന്നു. അതുപ�ോലെ ബഹുമാനപ്പെട്ട പ്രതിപക്ഷ മെമ്പര്‍മാര്‍ 764  ഓളം ഭേദഗതികള്‍ 
അവതരിപ്പിച്ചു. അതിന്റെ ഉദ്ദേശലക്ഷ്യത്തെ സംബന്ധിച്ച് അഭിപ്രായഭിന്നത ഉണ്ടാകാം. 
അത് വേറെ കാര്യം. പക്ഷെ കൂലംകഷമായി ബില്‍ പഠിക്കുന്ന ഒരാളിനുമാത്രമേ  
അമെന്റ്‌മെന്റുകള്‍ ക�ൊണ്ടുവരാന�ൊക്കുകയുള്ളു. വളരെ വാശിയ�ോടുകൂടി, ഒരു 
ലക്ഷ്യബ�ോധത്തോടുകൂടിതന്നെ ഈ ബില്‍ പഠിച്ച് എല്ലാ വകുപ്പിനും പത്തും പതിനഞ്ചും 
ഇരുപതും ഭേദഗതികള്‍ ക�ൊടുത്തത് വൃഥാവിലാകുമെന്ന് വിചാരിക്കേണ്ടതില്ല. അത്  
ഈ സഭയുടെ ഒരു മുതല്‍ക്കൂട്ടുതന്നെയാണ്. അതുപ�ോലെ അര്‍പ്പണമന�ോഭാവത്തോടു 
കൂടി ഈ ബില്‍ പാസാക്കുന്നതിനുവേണ്ടി അങ്ങേയറ്റം ത്യാഗവും ക്ലേശവും സഹന 
ശക്തിയും പ്രകടിപ്പിച്ച ഭരണകക്ഷിയംഗങ്ങളും ഒരുപ�ോലെ അനുമ�ോദനാര്‍ഹ 
രാണ്. നമ്മുടെ സഭയുടെ ചരിത്രത്തില്‍ ഇത്രയും നേരം ഒരു ലക്ഷ്യബ�ോധത്തോട് 
കൂടി പതിനെട്ടര മണിക്കൂര്‍ ഇരുന്ന് ഈ രാജ്യത്ത് നമ്മുടെ സാമൂഹ്യ ജീവിതത്തില്‍ 
ക്യാന്‍സര്‍ ര�ോഗം പ�ോലെ വ്യാപിച്ചിരിക്കുന്ന അഴിമതിയെ നിര്‍മ്മാര്‍ജനം ചെയ്യാന്‍ 
വേണ്ടി പ്രവര്‍ത്തിച്ച ഭരണകക്ഷി അംഗങ്ങളേയും ഞാന്‍ ഹാര്‍ദമായി അനുമ�ോദി
ക്കുന്നു."
വാല്‍ക്കഷണം
	 കേരള നിയമസഭാ ചരിത്രത്തില്‍ പുതിയ ഏടുകള്‍ കൂട്ടിച്ചേര്‍ത്തുക�ൊണ്ട് 
1987ല്‍ സഭ പാസ്സാക്കിയ ഈ നിയമത്തിലെ വ്യവസ്ഥകള്‍ക്ക് ശക്തി പകരുന്നതിലേ
ക്കായി 1989, 1990, 1992 എന്നീ വര്‍ഷങ്ങളില്‍ കൂടുതല്‍ മാറ്റങ്ങള്‍ വരുത്തിക്കൊണ്ട് 
നിയമം ഭേദഗതി ചെയ്യുകയുണ്ടായി. എന്നാല്‍ 1999 ഫെബ്രുവരി 22 ാം തീയതി സഭ 
പാസ്സാക്കി 1999 മാര്‍ച്ച് 4 ാം തീയതി രാഷ്ട്രപതിയുടെ അംഗീകാരം ലഭിച്ച 1999 ലെ 
കേരള ല�ോക് ആയുക്ത ആക്ട് നിലവില്‍ വന്നത�ോടുകൂടി 1987 ലെ കേരള  പ�ൊതു
പ്രവര്‍ത്തകരുടെ അഴിമതി (അന്വേഷണവും അന്വേഷണ വിചാരണയും) നിയമം 
റദ്ദായിപ്പോവുകയാണുണ്ടായത്.

(തുടരും...)

കേരളത്തിലെ സ്വാതന്ത്ര്യ സമര ചരിത്ര 
ത്തിലെ തിളക്കാമാര്‍ന്നൊരേടാണ്  

മലബാറിലെ താലിമാല സംഭവം. ബ്രിട്ടീഷ് പാര്‍ല 
മെന്റില്‍ പ�ോലും ചര്‍ച്ചയായ ഈ സംഭവം 1932 ല്‍ 
തലശ്ശേരി ക�ോടതിയിലാണ് നടന്നത്. വട്ടമേശ സമ്മേ
ളനത്തിന് ശേഷം ലണ്ടനില്‍ നിന്ന് തിരിച്ചെത്തിയ 
ഗാന്ധിജിയെ അറസ്റ്റ് ചെയ്ത സംഭവം വ്യാപക  
പ്രതിഷേധത്തിന് കാരണമായി. അതിന്റെ ഭാഗമായി 
രാജ്യത്തിന്റെ നാനാഭാഗത്തും പ്രതിഷേധ സമരങ്ങള്‍ 
നടന്നു. ഇതിനെത്തുടര്‍ന്ന് നിരവധി പേര്‍ അറസ്റ്റ് 
വരിച്ചു. ഈ പ്രക്ഷോഭങ്ങളുടെ അലയ�ൊലി ബ്രിട്ടീഷ് 
മലബാറിലും ഉണ്ടായി. പ്രതിഷേധത്തിന്റെ ഭാഗമായി 
മലബാറില്‍ അറസ്റ്റിലായ വനിതയാണ് കമലാ പ്രഭു. 
തലശ്ശേരിയിലെ പ്രമുഖ അഭിഭാഷകനും ക�ോണ്‍ഗ്രസ് 
പ്രവര്‍ത്തകനുമായ എസ്.എന്‍.പ്രഭുവിന്റെ ഭാര്യയും 
മദ്രാസ് വിദ്യാഭ്യാസ വകുപ്പില്‍ നിന്നും വിരമിച്ച 
ശേഷാദ്രി പ്രഭുവിന്റെ മകളുമാണ് കമലാ പ്രഭു. 
ഗാന്ധിജിയെ അറസ്റ്റ് ചെയ്തതില്‍ പ്രതിഷേധിച്ച് 
മലബാറില്‍ പിക്കറ്റിംഗ് നടത്തിയ വനിതകളില�ൊ
രാളായ കമലാ പ്രഭുവിനെ മറ്റ് രണ്ട് സ്ത്രീകള്‍ക്കൊപ്പ
മാണ് അറസ്റ്റ് ചെയ്ത് ക�ോടതിയില്‍ ഹാജരാക്കിയത്.  
	 തലശ്ശേരി സബ്കളക്ടറും ഒന്നാം ക്ലാസ് 
മജിസ്‌ട്രേട്ടുമായിരുന്ന സി.ഡബ്ല്യു.ഡ�ോഡ് വെല്‍ 
എന്ന് ഐ.സി.എസ്സുകാരന്‍ ജഡ്ജി കമലാ പ്രഭുവിന് 
ആറുമാസത്തെ തടവും ആയിരം രൂപ പിഴയും വിധിച്ചു. 
പിഴയടയ്ക്കാന്‍ വിസമ്മതിച്ച കമലയ�ോട് ക്ഷുഭിതനായ 
ജഡ്ജി അവര്‍ ധരിച്ചിരുന്ന സ്വര്‍ണ്ണാഭരണങ്ങള്‍ 
അഴിച്ച് പിഴ വസൂലാക്കാന്‍ കല്പിക്കുകയായിരുന്നു. 
ആഭരണങ്ങള്‍ നല്‍കാന്‍ കമല തയ്യാറായെങ്കിലും  
തന്റെ കഴുത്തില്‍ അണിഞ്ഞിരുന്ന താലിമാല അഴിച്ച് 
മാറ്റാന്‍ വിസമ്മതിച്ചു. ഹിന്ദു സ്ത്രീകള്‍ക്ക് മംഗല്യസൂത്രം 
പ്രധാനമാണെന്നും അത് അഴിച്ച് മാറ്റാന്‍ നിര്‍ബന്ധി
ക്കരുതെന്നും ക�ോടതിയിലുണ്ടായിരുന്ന വക്കീല്‍ അപേ
ക്ഷിച്ചെങ്കിലും ജഡ്ജി വഴങ്ങിയില്ല. ഇതിനിടയില്‍ 
ക�ോടതിയിലുണ്ടായിരുന്ന പ�ോലീസുകാരന�ോട് 
താലിമാല അഴിച്ച് മാറ്റാന്‍ ജഡ്ജി ആജ്ഞാപിച്ചു. 
ഈ അവസരത്തില്‍ കൂടെയുണ്ടായിരുന്ന സ്ത്രീയ�ോട് 
താലിമാല അഴിച്ച് നല്‍കാന്‍ കമലാ പ്രഭു ആവശ്യ
പ്പെടുകയും അത് പിഴയായി നല്‍കുകയുമായിരുന്നു. 
സ്ത്രീകള്‍ നിയമം  ലംഘിക്കുന്നത് ലജ്ജാകരമാണെന്ന് 
പറഞ്ഞ ജഡ്ജി മേലില്‍ ഇത്തരം നിയമലംഘനങ്ങള്‍ 
ആവര്‍ത്തിക്കില്ലെന്ന് ഉറപ്പ് നല്‍കിയാല്‍ ആഭരണം 
തിരികെ നല്‍കാമെന്ന് പറഞ്ഞു. എന്നാല്‍ കമല 
അതിന് തയ്യാറായില്ല. 

	 താലിമാല സംഭവം ഇന്ത്യയിലെ പ്രധാന 
പത്രങ്ങള്‍ പ്രാധാന്യത്തോടെ റിപ്പോര്‍ട്ട് ചെയ്തു. 
വി.പി.നാരായണന്‍ നമ്പ്യാര്‍ ഈ സംഭവം മദ്രാസ് 
അസംബ്ലിയില്‍ ഉന്നയിച്ചു. ജഡ്ജിക്കെതിരെ നടപടി 
വേണമെന്നാവശ്യപ്പെട്ട് അഖിലേന്ത്യാ മഹിളാ 
ക�ോണ്‍ഗ്രസ് മദ്രാസ് സര്‍ക്കാരിനും വൈസ്രോയിക്കും 
കമ്പിയടിച്ചു. പ്രശ്‌നം അഖിലേന്ത്യാ തലത്തില്‍ ചര്‍ച്ച 
ചെയ്യപ്പെട്ടു. താലിമാല ഉടന്‍ തിരിച്ച് നല്‍കാന്‍ മദ്രാസ് 
സര്‍ക്കാര്‍ ജഡ്ജിയ�ോട് ആവശ്യപ്പെട്ടു. എന്നാല്‍ 
ഇതില്‍ തൃപ്തരാകാതെ ഡ�ോ.മുത്തുലക്ഷ്മി റെഡ്ഡി, 
ജിനരാജദാസ്, അമ്മു സ്വാമിനാഥന്‍ എന്നിവരട
ങ്ങിയ സംഘം മദ്രാസ് നിയമ മെമ്പറെ നേരില്‍ 
കണ്ട് ജഡ്ജിക്കെതിരെ നടപടി ആവശ്യപ്പെട്ടു. 
ഇതിനിടയില്‍ സംഭവം ബ്രിട്ടീഷ് പാര്‍ലമെന്റിലുമെത്തി. 
ജഡ്ജിയുടെ നടപടി തെറ്റായിപ്പോയെന്നും താലിമാല 
തിരിച്ച് നല്‍കണമെന്നും ബ്രിട്ടീഷ് പാര്‍ലമെന്റ് അഭി
പ്രായപ്പെട്ടു. ഈ സംഭവങ്ങള്‍ക്ക് ശേഷം തിരിച്ചയച്ച് 
ക�ൊടുത്ത താലിമാല സ്വീകരിക്കാന്‍ എന്നാല്‍ 
കമലാ പ്രഭു കൂട്ടാക്കിയില്ല. സംഭവത്തിനുശേഷം 
ജഡ്ജി ഡ�ോഡ് വെല്ലിനെ ബ്രിട്ടനിലേക്ക് തിരികെ 
വിളിക്കുകയും ചെയ്തു.

kzmX{´y kacNcn{X¯nse  
A[nIw Adnbs¸Sm¯ Htc-Sv



tIcf \nbak`bpsS HutZymKnI \yqkv seäÀ

നിയമസഭാ പ്രസംഗത്തിലൂടെ

"നമ്മുടെ സംസ്ഥാനത്തിന്റെ തകര്‍ന്നുക�ൊ
ണ്ടിരിക്കുന്ന സാമ്പത്തിക സ്ഥിതിയുടെ 

ബീഭത്സമായ ഒരു ചിത്രമാണ് ഈ ബജറ്റില്‍ വരച്ചു 
കാണിക്കുന്നത്. നമ്മുടെ സങ്കീര്‍ണ്ണമായ പ്രശ്‌ന
ങ്ങള്‍ക്കുള്ള പരിഹാരം  അദ്ദേഹത്തിന്റെ ബജറ്റ് 
പ്രസംഗത്തില്‍ അദ്ദേഹം വിവരിക്കുന്നില്ല. ഈ  
പ്രതിസന്ധിഘട്ടത്തില്‍ വളരെ ദീര്‍ഘവീക്ഷണവും 
കര്‍മ്മധീരതയും ആവശ്യമാണ്. പല രംഗങ്ങളിലും 
അദ്ദേഹം പ്രസ്താവിച്ചിട്ടുള്ള കാര്യങ്ങള്‍ തീര്‍ച്ചയായും 
നമ്മുടെ സംസ്ഥാനത്തെ അഭിമുഖീകരിക്കുന്ന 
പ്രശ്‌നങ്ങളെ ധീരമായി നേരിടാന്‍ സാധിക്കുന്നില്ല.  
വാസ്തവത്തില്‍ ഈ ബജറ്റ് പരിശ�ോധിച്ചതില്‍ 
ഒരു ഭാവനാശൂന്യനായ ഒരു കര്‍മ്മഭീരുവിന്റെ 
പ്രതീതിയാണ് ഉളവാകുന്നത്. 
	 മാഡം, നമ്മുടെ സംസ്ഥാനത്തെ ഇന്നത്തെ 
ബജറ്റ് ഒരു കമ്മി ബജറ്റാണ്. അതിലെനിക്ക് 
പരാതിയില്ല. സ്വാഭാവികമായി വികസന പ്രവര്‍ത്ത 
നങ്ങള്‍ക്ക് ചിലപ്പോള്‍ പലയിടത്തും കമ്മി ബജറ്റു 
കള്‍ അവതരിപ്പിക്കേണ്ടതായി വരും. പക്ഷെ 
ഇന്നു നാം ഒരു ദൂഷിതവലയത്തിലാണ്. നമ്മുടെ 
സംസ്ഥാനത്തെ വരവും ചെലവുമായി ഒന്നു താര
തമ്യപ്പെടുത്തുമ്പോള്‍ ചെലവ് വര്‍ദ്ധിക്കുന്നതായി
ട്ടാണ് കാണുന്നത്. അതിനനുസരിച്ചു കടം വാങ്ങി
ക്കൊണ്ടിരിക്കുന്നു. കടം വാങ്ങി ചെലവ്  ചെയ്യുക, 
അത് തീരുമ്പോള്‍  ഇനിയും കടം വാങ്ങിക്കുക, 
ഇതിന്റെയെല്ലാം ഫലമായി മണി സര്‍ക്കുലേഷന്‍  
ഇവിടെ കൂടുന്നു. തല്‍ഫലമായി നിത്യോപയ�ോഗസാ
ധനങ്ങളുടെ വില വര്‍ദ്ധിക്കും. അങ്ങനെ വരുമ്പോള്‍ 
സാധാരണയായി ക്ലിപ്ത വരുമാനമുള്ള ജനങ്ങളുടെ 
ജീവിതച്ചെലവിനും വീട്ടുവാടക അലവന്‍സിനും 
മറ്റുമായിട്ടുള്ള മുറവിളി കൂടുന്നു. അപ്പോള്‍ വീണ്ടും 
കടം വാങ്ങിക്കുന്നു. അങ്ങനെ കേന്ദ്രത്തില്‍ 
നിന്നും റിസര്‍വ്വ് ബാങ്കില്‍ നിന്നുമെല്ലാം കിട്ടാവു
ന്നിടത്തോളം കടം വാങ്ങിക്കഴിഞ്ഞിരിക്കുകയാണ്. 
റിസര്‍വ്വ് ബാങ്ക് ഇനി കടം ക�ൊടുക്കുകയില്ല എന്നു 
പറഞ്ഞിട്ടുള്ളതായി  ഓര്‍മ്മിക്കുന്നു. ഇന്നധികാര
ത്തിലിരിക്കുന്ന കക്ഷി അധികാരത്തില്‍ കയറിയ 
ഉടനെ പത്രപ്രതിനിധികള്‍ക്കായി നല്‍കിയ ഒരു 
അഭിമുഖ സംഭാഷണത്തില്‍ നിത്യനിദാനത്തിന് 
പ�ോലും പ്രയാസമാണെന്നു പറഞ്ഞിട്ടുള്ളതായി 
ഓര്‍ക്കുന്നുണ്ട്. അങ്ങനെ കടം വാങ്ങി കടം വാ
ങ്ങിക്കഴിയുന്ന യഥാര്‍ത്ഥത്തില്‍ ഒരു മുടിയനായ 
പുത്രന്റെ അവസ്ഥയാണ് ഇന്ന് നമ്മുടെ സംസ്ഥാന
ത്തിനുള്ളത്. അതിനു നമ്മുടെ ധനകാര്യമന്ത്രിയെ 
കുറ്റപ്പെടുത്തിയിട്ട് കാര്യമില്ല. ഇതു കുറെ നാളായി 
നടന്നു വരുന്ന ഏര്‍പ്പാടാണ്. നമ്മുടെ പ്രത്യുല്‍പ്പാദ
നപരമായ കാര്യങ്ങള്‍ക്ക് വേണ്ടി നമ്മുടെ ചെലവ് 
വര്‍ദ്ധിച്ചിട്ടുണ്ട്. മാത്രമല്ല ക്രമാതീതമായി വര്‍ദ്ധി
ച്ചുക�ൊണ്ടിരിക്കുകയുമാണ്. കഴിഞ്ഞ പ്രാവശ്യം 
ബജറ്റ് അവതരിപ്പിച്ച അവസരത്തില്‍ പ്രത്യുല്‍പ്പാ
ദനപരമായ കാര്യങ്ങള്‍ക്കും കാര്‍ഷികാഭിവൃദ്ധി
ക്കും മുന്‍ഗണന നല്‍കും എന്നു പറഞ്ഞിരുന്നു. 
നിര്‍ഭാഗ്യവശാല്‍ മുന്‍ഗണന നല്‍കിയില്ല എന്നു 
മാത്രമല്ല, ചെലവ് വര്‍ദ്ധിക്കുകയുമാണുണ്ടായത്. 
ഒരു പക്ഷെ പറഞ്ഞേക്കാം വികസന പ്രവര്‍ത്ത
നങ്ങള്‍ക്കുവേണ്ടി ചെലവ് ചെയ്യുമ്പോള്‍ ചെലവ് 
വരും എന്ന്. പക്ഷെ അതിന് ഒരു ദീര്‍ഘവീക്ഷണം 
ആവശ്യമാണ്. നാം വികസന പ്രവര്‍ത്തനങ്ങള്‍ക്ക് 
വേണ്ടി വളരെ പണം ചെലവാക്കി. എന്നാല്‍ അതു 
ക�ൊണ്ടു എന്തു നേട്ടമുണ്ടായി എന്ന് ന�ോക്കുന്നതിന് 
എന്തെങ്കിലുമ�ൊരു പദ്ധതിയുണ്ടോ? ഈ പണമെല്ലാം 
ചെലവ് ചെയ്തു. അതുക�ൊണ്ട് എന്ത് പ്രയ�ോജ
നമുണ്ടായി എന്നുള്ളത് നാം അസ്സസ്സ് ചെയ്തു 
ന�ോക്കേണ്ടതാണ്. അതിന�ൊരു എക്‌സിക്യൂട്ടീവ് 
ആഡിറ്റ് സെക്ഷന്‍ വേണം. അങ്ങനെ ഒരു ആഡിറ്റ് 
സെക്ഷന്‍ ഇവാലുവേഷന്‍ കമ്മിറ്റി എന്ന നിലയില്‍ 
സംഘടിപ്പിക്കണം. 
	 അത് പ�ോലെ തന്നെ സര്‍, വളരെ വേദന 
യ�ോടുകൂടി അദ്ദേഹത്തിന്റെ ഭാവനാശക്തിയിലേക്കു 
ഞാന്‍ കടക്കുന്നു. അദ്ദേഹത്തിന്റെ പ്രസംഗത്തില്‍ 
വളരെ ശക്തിയായി പറയുന്നുണ്ട് അഗ്രികള്‍ച്ചര്‍ 
വര്‍ദ്ധിപ്പിച്ചു ഇവിടെ ഭക്ഷ്യ കാര്യത്തില്‍ സ്വയം 
പര്യാപ്തത നേടി അതിനുവേണ്ടി ഇന്ന് ചെലവായി
ക്കൊണ്ടിരിക്കുന്ന തുകകള്‍ ക�ൊണ്ട്  പുതിയ വ്യവസാ

യങ്ങള്‍ ഇവിടെ ആരംഭിക്കാന്‍ കഴിയുമെന്ന്. നിര്‍ഭാ
ഗ്യവശാല്‍ ആ അഭിപ്രായത്തോട് യ�ോജിക്കുവാന്‍ 
എനിക്ക് നിവൃത്തിയില്ല. നമ്മുടെ ഇന്നത്തെ പരിത
സ്ഥിതിയില്‍  കൃഷിക്ക് യ�ോജിക്കുന്ന സ്ഥലങ്ങള്‍  
പരിശ�ോധിച്ചാല്‍ ആ മാതിരി സ്ഥലങ്ങള്‍ വളരെ 
പരിമിതമാണ്. എന്നും ഈ സംസ്ഥാനം ഭക്ഷ്യകാര്യ
ത്തില്‍ കമ്മി സംസ്ഥാനമായിരിക്കും. അതുമാത്രമല്ല 
ഈ അഞ്ചുക�ൊല്ലത്തിനുള്ളില്‍ എത്രകണ്ട് കൃഷി 
വര്‍ദ്ധിപ്പിക്കാന്‍  കഴിയും എന്നുള്ളതും ന�ോക്കിക്കൊ
ണ്ടിരിക്കുകയാണ്. എത്ര തന്നെ കൃഷി വര്‍ദ്ധിപ്പി
ച്ചാലും ഭക്ഷ്യകാര്യത്തില്‍ പരിഹാരം ഉണ്ടാക്കാന്‍ 
സാധിക്കുകയില്ല. ക്രമാതീതമായ ജനപ്പെരുപ്പത്തെ 
അദ്ദേഹം വിസ്മരിച്ചു. അതുപ�ോലെ ദീര്‍ഘവീക്ഷണ
മില്ലാതെ പലതും ഇതില്‍ കാണുന്നുണ്ട്. 
	 അതുപ�ോലെ നികുതി നിര്‍ദ്ദേശം.  മദ്യത്തിന്  
നികുതി വര്‍ദ്ധിപ്പിച്ചത് ഞാന്‍ സ്വാഗതം ചെയ്യുക 
യാണ്. അതുപ�ോലെ രണ്ടേക്കറില്‍ കൂടുതലായിട്ടു 
ള്ളവരുടെ നികുതി വര്‍ദ്ധിപ്പിച്ചതും ഞാന്‍ സ്വാഗതം  
ചെയ്യുന്നു.  പക്ഷെ ഈ ഭക്ഷണ സാധനങ്ങളിന്മേ 
ലുള്ള നികുതി വര്‍ദ്ധിപ്പിച്ചത് ഒരിക്കലും സാധൂകരി 
ക്കാന്‍ നിവൃത്തിയില്ല. മദ്രാസില്‍ ഭക്ഷണ സാധ
നങ്ങളിന്മേല്‍ നികുതി ഏര്‍പ്പെടുത്തിയിട്ടുണ്ടെന്ന് 
പറഞ്ഞു. ഇന്ത്യയില്‍ വെസ്റ്റ് ബംഗാളും കേരളവും  
ഭക്ഷണകാര്യത്തില്‍ സ്വയം പര്യാപ്തത നേടിയിട്ടി
ല്ലാത്ത സംസ്ഥാനങ്ങളാണ്.  അങ്ങനെ എന്നും 
കമ്മിയായിരിക്കുന്ന നമ്മുടെ സംസ്ഥാനത്ത് ഈ 
നികുതി ചുമത്തുന്നത് ദ്രോഹകരമായിരിക്കും. ഫെയര്‍ 
പ്രൈസ് ഷാപ്പുകളില്‍ കൂടി വിതരണം നടത്തുന്ന 
അരിക്ക് വില്‍പ്പന നികുതിയില്ല എന്നു പറയുന്നു. 
ഈ ഭക്ഷണ സാധനങ്ങളുടെ കാര്യത്തില്‍ നമ്മുടെ 
സംസ്ഥാനത്തിന് ആവശ്യമുള്ളതില്‍ ആറില�ൊന്ന് 
മാത്രമേ ഈ ഫെയര്‍ പ്രൈസ് ഷാപ്പില്‍ കൂടി 
വിതരണം നടത്തുന്നുള്ളു. ബാക്കി ആറിലഞ്ച് 
ഭാഗവും മാര്‍ക്കറ്റ് വഴി വില്‍പ്പന നടത്തുന്നതാണ്. 
അതിന് ടാക്‌സ് ചുമത്തുക എന്നു പറഞ്ഞാല്‍ 
അതു സാധാരണക്കാരെ ബാധിക്കുകയാണ് 
ചെയ്യുന്നത്. എനിക്കു അതേ സംബന്ധിച്ചുള്ള ചില 
സംശയങ്ങള്‍ അദ്ദേഹത്തിന്റെ പ്രസംഗത്തില്‍ 
വ്യക്തമാക്കുമെന്ന് വിശ്വസിക്കുന്നു. പുറത്തുനിന്ന് 
ക�ൊണ്ടുവരുന്ന അരിക്കു മാത്രമേയുള്ളോ ടാക്‌സ് 
അത�ോ ചിറ്റൂര്‍ മുതലായ പ്രദേശങ്ങളില്‍ നിന്ന് 
ഇവിടുത്തെ ആവശ്യത്തിന് വേണ്ടി ക�ൊണ്ടു വരുന്ന 
അരിക്കും ടാക്‌സ് ഉണ്ടാകുമ�ോ? ഉണ്ടെങ്കില്‍ അതു 
പ്രത്യേകമായി കണക്കാക്കാന്‍ സാധിക്കുമ�ോ ?
	കെട്ടി ടനികുതിയെക്കുറിച്ച് അദ്ദേഹം പറ 
ഞ്ഞതിന�ോട് ഞാന്‍ യ�ോജിക്കുന്നു. പക്ഷെ ഒരു 
കെട്ടിടത്തിന് വേണ്ടി ചെലവാക്കുന്ന തുക എന്തെന്നു 
അസ്സസ്സ് ചെയ്ത് അതിന് നികുതി ഏര്‍പ്പെടുത്തുന്ന
തായിരിക്കും നല്ലത്. ഇന്‍കം ടാക്‌സില്‍ നിന്നും 
ഇന്‍വേഡ് ചെയ്യാനായി വലിയ കെട്ടിടങ്ങള്‍ക്ക് 
വേണ്ടി കൂടുതല്‍ തുക ചെലവാക്കുന്ന സമ്പ്രദായമുണ്ട്. 
അതുക�ൊണ്ട് കെട്ടിടത്തിന് വേണ്ടി ചെലവാക്കുന്ന 
തുക അസ്സസ്സ് ചെയ്ത് നികുതി ഈടാക്കുന്നതായി 
രിക്കും നല്ലത്.
	 സഭാനേതാവിന�ോട് ഒരപേക്ഷയുണ്ട്. 
കാരണം ഞാന്‍ സ്വതന്ത്രനാണെങ്കിലും ഒരു  
പ്രത്യേക വിഭാഗത്തില്‍പ്പെട്ട ആളുകളുടെ മന�ോവി
കാരങ്ങളെ പ്രകടിപ്പിക്കാന്‍ ചുമതലപ്പെട്ട ആളാണ് 
ഞാന്‍. ആ നിലയില്‍ സഭാനേതാവും പ്രതിപക്ഷ 
നേതാവും എന്നെ സഹായിക്കണം. എനിക്ക് സംസാ 
രിക്കാന്‍ അല്പം സമയം കൂടി അനുവദിക്കണം. 
അതാണ് എന്റെ അപേക്ഷ. 

	 മദ്യനിര�ോധനം എടുത്തു കളയണമെന്ന് 
എനിക്ക് അഭിപ്രായമുണ്ട്. അതുക�ൊണ്ട് സംസ്ഥാ 
നത്തെ വരവ് വര്‍ദ്ധിക്കുമെന്നു മാത്രമല്ല മദ്യ 
നിര�ോധനം ഫലപ്രദമായ രീതിയില്‍ ഏര്‍പ്പെടുത്തണ
മെന്നുണ്ടെങ്കില്‍ നിലവിലുള്ള നിര�ോധനം എടുത്തു 
കളഞ്ഞ് മദ്യത്തിന് കൂടുതല്‍ ടാക്‌സ് ഏര്‍പ്പെടുത്ത
ണമെന്നാണ് എനിക്ക് പറയാനുള്ളത്. ചാരായത്തിന്  
ഗാലനേജ് ഫീസ് വര്‍ദ്ധിപ്പിച്ചും, കള്ളിന് വില്‍പ്പന 
നികുതി വര്‍ദ്ധിപ്പിച്ചും ആളുകള്‍ക്ക് അതിന�ോട് സമീ
പിക്കാതിരിക്കാനുള്ള ഒരു മന�ോഭാവം ഉണ്ടാക്കേണ്ട
താണ്. ആ നിലയില്‍ മദ്യനിര�ോധനം ഫലപ്രദമായി 
നടപ്പിലാക്കുന്നതിന് ഇന്നത്തെ പരിതസ്ഥിതിയില്‍ 
ഇന്നുള്ള മദ്യനിര�ോധനം അവസാനിപ്പിക്കുകയാണ് 
വേണ്ടത്.  
	 അടുത്തതായി ട്രാന്‍സ്‌പ�ോര്‍ട്ട് ഫെയര്‍ 
വര്‍ദ്ധിപ്പിച്ചത് ഒരു ഭാവനാ ദാരിദ്ര്യമാണെന്ന് 
പറയുന്നത് ക്ഷമിക്കണം. അതു ചെയ്യാതെ കാറു 
കള്‍ക്കുള്ള ടാക്‌സ് വര്‍ദ്ധിപ്പിച്ച് വരവ് കൂട്ടാമായി 
രുന്നു. ഇന്ന് കാറിന് 30 രൂപ ടാക്‌സുള്ളത് 60 രൂപ 
ആക്കാമായിരുന്നു. അങ്ങനെയുള്ള കാര്യത്തില്‍ 
ശ്രദ്ധ കേന്ദ്രീകരിക്കാതെ സാധാരണക്കാരെ 
ബാധിക്കുന്ന ഭക്ഷ്യ ധാന്യങ്ങളുടെ മേല്‍ നികുതി 
ചുമത്തിയതും തെറ്റായിപ്പോയി എന്നാണ് എന്റെ 
അഭിപ്രായം. ഈ രണ്ടെണ്ണത്തില്‍ ഭക്ഷ്യധാന്യങ്ങ 
ളുടെ മേലുള്ള നികുതിയെങ്കിലും പിന്‍വലിക്കുമെ 
ന്നാണ് ഞാന്‍ പ്രതീക്ഷിക്കുന്നത്. 
	ദൈ നംദിന ചെലവുകളുടെ കാര്യത്തില്‍ 
കുറവ് വരുത്തിയും മറ്റും നമ്മുടെ സാമ്പത്തിക നില  
മെച്ചപ്പെടുത്താന്‍ സാധിക്കാതെ ധനകാര്യമന്ത്രി  
ഒരു മാപ്പു സാക്ഷിയായി മാറിയിരിക്കുകയാണെന്നും  
മുമ്പ് കമ്മ്യൂണിസ്റ്റ് ഗവണ്‍മെന്റിനെ ഇക്കാര്യത്തില്‍  
ആക്ഷേപിച്ചിട്ടുണ്ടെന്നും ശ്രീ. ഭാര്‍ഗ്ഗവന്‍ പറയുകയു
ണ്ടായി. നമ്മുടെസാമ്പത്തിക നിലയില്‍ മെച്ചമുണ്ടാ
ക്കാന്‍ കമ്മ്യൂണിസ്റ്റ് ഗവണ്‍മെന്റിന്റെ കാലത്ത് എന്റെ 
സ്‌നേഹിതന്‍ ഭാര്‍ഗ്ഗവന്‍ ബാങ്കും ത�ോട്ടവും ദേശ 
സാല്‍ക്കരിക്കുന്നതിന് നിര്‍ദ്ദേശങ്ങള്‍ വച്ചിട്ടുണ്ടായി
രുന്നു എന്നും പറഞ്ഞു. എന്നാല്‍ ശ്രീ. ഭാര്‍ഗ്ഗവന്‍ പ്രതി 
നിധീകരിക്കുന്ന കക്ഷി ഇരുപത്തെട്ട് മാസം അധി 
കാരത്തിലിരുന്നിട്ട് അത�ൊന്നും ചെയ്യാതെ ഒരു  
മാപ്പുസാക്ഷിയായി മാറുകയല്ലേ ചെയ്തിട്ടുള്ളതെന്ന്  
ഞാന്‍ ച�ോദിക്കുകയാണ്. നടപ്പിലാക്കാന്‍ കഴി 
യാത്ത ആ കക്ഷി എന്തിന് ആ നിര്‍ദ്ദേശങ്ങള്‍  
ക�ൊണ്ടുവന്നു എന്നാണ് ഞാന്‍ ച�ോദിക്കുന്നത്. 
പക്ഷെ ആ നിര്‍ദ്ദേശം നല്ലതാണ്.  ആ സംഗതി കൂടി 
ധനകാര്യമന്ത്രി കണക്കിലെടുത്തുക�ൊണ്ട് അടുത്ത 
വര്‍ഷം  ബജറ്റ് അവതരിപ്പിക്കുമ്പോള്‍  കുറച്ചു ക്രിയാ 
ത്മകമായി കാര്യങ്ങളെ സമീപിക്കണമെന്നും  
കൂടുതല്‍ ടാക്‌സ്  ക�ൊടുക്കാന്‍ കഴിവുള്ളവരില്‍ 
നിന്നും ടാക്‌സ് ഈടാക്കുന്നതിനുള്ള നടപടികള്‍ 
സ്വീകരിക്കണമെന്നും പറഞ്ഞുക�ൊണ്ട്  ഞാന്‍  
അവസാനിപ്പിക്കുന്നു". 

ബേബി ജ�ോണ്‍ (1920-2008)
	സെ ബാസ്റ്റ്യന്‍ ജ�ോണിന്റെയും മേരി 
ജ�ോണിന്റെയും മകനായി 1920 സെപ്റ്റംബര്‍  
14 ന് ജനിച്ച ബേബി ജ�ോണ്‍ 1952-54 കാല 
യളവില്‍ തിരു-ക�ൊച്ചി നിയമസഭാംഗവും 
രണ്ടാം കേരള നിയമസഭ മുതല്‍ പത്താം കേരള 
നിയമസഭ വരെ തുടര്‍ച്ചയായി ആര്‍.എസ്.പി. 
യുടെ പ്രതിനിധിയായി കേരള നിയമസ
ഭാംഗവുമായിരുന്നു. ചവറ, കരുനാഗപ്പള്ളി  
മണ്ഡലങ്ങളെ പ്രതിനിധീകരിച്ചിട്ടുള്ള അദ്ദേഹം 
1970-77 കാലയളവില്‍ റവന്യൂവും ത�ൊഴിലും  
വകുപ്പ് മന്ത്രി, 1977-78 കാലയളവില്‍ റവന്യൂ 
വകുപ്പ് മന്ത്രി, 1978-79 കാലയളവില്‍  റവ 
ന്യൂവും സഹകരണവും വകുപ്പ് മന്ത്രി, 1980-81 
കാലയളവില്‍ വിദ്യാഭ്യാസ വകുപ്പ് മന്ത്രി,  
1987-91 ല്‍ ജലസേചന വകുപ്പ് മന്ത്രി, 1996- 
98 ല്‍ ജലസേചനവും ത�ൊഴിലും വകുപ്പ് മന്ത്രി 
എന്നീ ചുമതലകള്‍ വഹിച്ചിട്ടുണ്ട്. ആര്‍.എസ്.പി. 
ജനറല്‍ സെക്രട്ടറി, യു.റ്റി.യു.സി. അഖിലേന്ത്യാ 
പ്രസിഡന്റ് എന്നീ നിലകളിലും പ്രവര്‍ത്തിച്ചി 
ട്ടുണ്ട്. മുന്‍ മന്ത്രി ഷിബു ബേബി ജ�ോണ്‍ 
മകനാണ്. 2008 ജനുവരി 29 ന് അന്തരിച്ച 
ബേബി ജ�ോണിന് 2008 മാര്‍ച്ച് 19 ന് കേരള 
നിയമസഭ ചരമ�ോപചാരം അര്‍പ്പിച്ചു.

സഭാ നായകരുടെ ജീവിത രേഖയിലൂടെ.......

കലയും സാഹിത്യവും സാമൂഹ്യ പരിഷ്‌ക്കരണ  
പ്രവര്‍ത്തനങ്ങളും രാഷ്ട്രീയവുമ�ൊക്കെ നിറഞ്ഞു 

നിന്ന ഗൃഹാന്തരീക്ഷത്തില്‍ വളര്‍ന്ന് മാതൃകാ പൂര്‍ണ്ണമായ 
ജീവിതത്തിലൂടെ ജനമനസ്സുകളില്‍ ഇടം പിടിച്ച വ്യക്തി
യായിരുന്നു മൂന്നാം കേരള നിയമസഭയുടെ അധ്യക്ഷന്‍ 
ഡി. ദാമ�ോദരന്‍ പ�ോറ്റി. ശ്രീമൂലം പ്രജാസഭയില്‍ അംഗ 
മായിരുന്ന കെ. ദാമ�ോദരന്‍ പ�ോറ്റിയുടെയും ആര്യാ 
ദേവിയുടെയും മകനായി 1921 മേയില്‍ ക�ൊട്ടാരക്കര 
താലൂക്കിലെ ക�ോട്ടവട്ടം എന്ന ഗ്രാമത്തിലായിരുന്നു 
അദ്ദേഹത്തിന്റെ  ജനനം. സഹ�ോദരന്‍ കൃഷ്ണന്‍ പ�ോറ്റി  
ശ്രിചിത്രാ സ്റ്റേറ്റ് കൗണ്‍സില്‍ അംഗമായിരുന്നു. 
കേരളത്തിന്റെ സാമൂഹ്യപരിഷ്‌കരണത്തിന് വഴി 
തെളിച്ച ഒട്ടനവധി സാഹിത്യസൃഷ്ടികള്‍ മലയാളത്തിന് 
സമ്മാനിച്ച ലളിതാംബിക അന്തര്‍ജ്ജനം അദ്ദേഹ 
ത്തിന്റെ മൂത്ത സഹ�ോദരിയായിരുന്നു.
	 വളരെ ചെറുപ്പത്തില്‍ തന്നെ പഠനത്തില്‍ മികവ് 
പുലര്‍ത്തിയിരുന്ന ദാമ�ോദരന്‍ പ�ോറ്റി ക�ൊട്ടാരക്കര 
ഹൈസ്‌കൂളില്‍ നിന്നും സ്‌കൂള്‍ വിദ്യാഭ്യാസം  പൂര്‍ത്തി
യാക്കിയ ശേഷം ചങ്ങനാശ്ശേരി എസ്.ബി. ക�ോളേജില്‍ 
നിന്നും ഇന്റര്‍മീഡിയറ്റും തിരുവനന്തപുരം ആര്‍ട്‌സ് 
ക�ോളേജില്‍ നിന്നും ബി.എ. ബിരുദവും നേടി. തിരു
വനന്തപുരം ല�ോ ക�ോളേജില്‍ നിന്നും നിയമത്തില്‍ 
ഫെല�ോഷിപ്പും നേടിയിട്ടുണ്ട്. വിദ്യാര്‍ത്ഥിയായിരിക്കു 
മ്പോള്‍ തന്നെ ഗാന്ധിയന്‍ ആദര്‍ശങ്ങള�ോടുണ്ടായി 
രുന്ന ആഭിമുഖ്യം അദ്ദേഹത്തെ സ്റ്റുഡന്റ്‌സ് ക�ോണ്‍ഗ്ര 
സ്സില്‍ അംഗമാക്കി. വിദ്യാര്‍ത്ഥി സമരത്തില്‍ പങ്കെടുത്ത് 
അറസ്റ്റ് വരിച്ച ദാമ�ോദരന്‍ പ�ോറ്റി ജയില്‍ ശിക്ഷയും 
അനുഭവിച്ചിട്ടുണ്ട്. 1941 ല്‍ ഇംപീരിയല്‍ സെക്രട്ടേറി
യറ്റ് സര്‍വ്വീസില്‍ പ്രവേശനം ലഭിച്ചുവെങ്കിലും 1942 
ആഗസ്റ്റില്‍ ക്വിറ്റ് ഇന്ത്യാ സമരത്തോടനുബന്ധിച്ചുണ്ടായ 
കൂട്ടരാജി പ്രസ്ഥാനത്തോട് അനുഭാവം രേഖപ്പെടുത്തി 
അദ്ദേഹം സെന്‍ട്രല്‍ സെക്രട്ടേറിയറ്റ് സര്‍വ്വീസ് ഉപേ
ക്ഷിക്കുകയായിരുന്നു. 
	 ഇന്ത്യന്‍ നാഷണല്‍ ക�ോണ്‍ഗ്രസ്സില്‍ സജീ 
വാംഗത്വം സ്വീകരിച്ച് മുഴുവന്‍ സമയ രാഷ്ട്രീയ ജീവിതം  
ആരംഭിച്ച അദ്ദേഹം പിന്നീട് സ�ോഷ്യലിസ്റ്റ് ചേരിയ�ോ 
ട�ൊപ്പം നിലയുറപ്പിക്കുകയും പ്രജാ സ�ോഷ്യലിസ്റ്റ് പാര്‍ട്ടി 
യുടെ സജീവ പ്രവര്‍ത്തകനായി മാറുകയുമായിരുന്നു. 
1954 ല്‍ തിരു-ക�ൊച്ചി നിയമസഭയിലേക്ക്  നടന്ന തെര 
ഞ്ഞെടുപ്പില്‍ മുപ്പത്തിമൂന്നാം  വയസ്സില്‍  ചടയമംഗലം  
നിയ�ോജക മണ്ഡലത്തില്‍ നിന്നും തെരഞ്ഞെടുക്ക 
പ്പെട്ട അദ്ദേഹം 1954 മാര്‍ച്ച് 24 മുതല്‍ 1956 മാര്‍ച്ച് 23 
വരെ ഡെപ്യൂട്ടി സ്പീക്കറായി പ്രവര്‍ത്തിച്ചു. 1960 ല്‍ രണ്ടാം 
കേരള നിയമസഭയില്‍ ക�ൊട്ടാരക്കരയില്‍ നിന്നും 
തുടര്‍ന്ന് 1965 ലും (നിയമസഭ രൂപീകരിച്ചില്ല) 1967 ലും  
ചടയമംഗലത്ത് നിന്ന് മൂന്നാം കേരള നിയമസഭയി 
ലേക്കും തെരഞ്ഞെടുക്കപ്പെട്ടു. 
	പട്ടം  താണുപിള്ള നേതൃത്വം നല്‍കിയ 
സംയുക്ത മന്ത്രിസഭയില്‍ 1960 ഫെബ്രുവരി 22 മുതല്‍ 
1962 സെപ്റ്റംബര്‍ 26 വരെ ദാമ�ോദരന്‍ പ�ോറ്റി 
പ�ൊതുമരാമത്ത് വകുപ്പ് മന്ത്രിയായിരുന്നു. ടൂറിസം, 
തുറമുഖങ്ങള്‍, പ�ോസ്റ്റ് ആന്റ് ടെലഗ്രാഫ് എന്നിവയുടെ 
ചുമതലയും അദ്ദേഹം വഹിച്ചു. പ�ൊതുമരാമത്ത് മന്ത്രി 
എന്ന നിലയില്‍ നിരവധി പാലങ്ങള്‍, റ�ോഡുകള്‍ 
തുടങ്ങി ധാരാളം പദ്ധതികള്‍ അദ്ദേഹം നടപ്പിലാക്കി. 
കേരളത്തില്‍ ടൂറിസത്തിന്റെയും ടൂറിസം വകുപ്പിന്റെയും 
തുടക്കക്കാരന്‍ അദ്ദേഹമായിരുന്നു. വകുപ്പുമന്ത്രിയെ
ന്ന നിലയില്‍ അദ്ദേഹം നടപ്പാക്കിയ പരിഷ്‌കാരങ്ങ
ളാണ് ഈ മേഖലയുടെ ഇന്നത്തെ വളര്‍ച്ചയ്ക്ക് തുടക്ക
മിട്ടത്. 1962 സെപ്റ്റംബര്‍ 26 മുതല്‍ ഒക്‌ട�ോബര്‍ 8 
വരെ ആര്‍.ശങ്കര്‍ മന്ത്രിസഭയിലും അദ്ദേഹം അതേ 
വകുപ്പുകളുടെ ചുമതല വഹിച്ചു. പട്ടം താണുപിള്ള 
പഞ്ചാബ് ഗവര്‍ണ്ണറായി നിയമിതനായതിനെ തുടര്‍ന്ന് 
പ്രജാ സ�ോഷ്യലിസ്റ്റ് പാര്‍ട്ടി തീരുമാന പ്രകാരം അദ്ദേഹം 
മന്ത്രി സ്ഥാനം രാജി വയ്ക്കുകയായിരുന്നു. 1963-64 
കാലയളവില്‍ അദ്ദേഹം കേരള നിയമസഭയിലെ 
ഗവണ്‍മെന്റ് നല്‍കുന്ന ഉറപ്പുകള്‍ സംബന്ധിച്ച സമിതി 
യുടെ ചെയര്‍മാനായി പ്രവര്‍ത്തിച്ചു. തുടര്‍ന്ന് 1965 ല്‍  
നടന്ന തെരഞ്ഞെടുപ്പില്‍ വീണ്ടും മന്ത്രിസഭയിലേക്ക് 
തെരഞ്ഞെടുക്കപ്പെട്ടുവെങ്കിലും 1965 ല്‍ നിയമസഭ  
രൂപീകരിച്ചിരുന്നില്ല. 

	 1967 ല്‍ നടന്ന തെരഞ്ഞെടുപ്പില്‍ എസ്.എസ്.പി. സ്ഥാനാര്‍ത്ഥിയായി 
മത്സരിച്ച് നിയമസഭയിലേക്ക് വീണ്ടും തെരഞ്ഞെടുക്കപ്പെട്ട ദാമ�ോദരന്‍ പ�ോറ്റിയെ 
1967 മാര്‍ച്ച് 15 ന് കേരള നിയമസഭയുടെ അഞ്ചാമത് സ്പീക്കറായി ഐകകണ്‌ഠ്യേന  
തെരഞ്ഞെടുക്കുകയായിരുന്നു. കേരള രാഷ്ട്രീയത്തിലെ ഒരു നിര്‍ണ്ണായക കാലഘട്ടത്തി 
ലാണ് ദാമ�ോദരന്‍ പ�ോറ്റി സഭാധ്യക്ഷനായത്. സമ്മേളനത്തിന്റെ ഓര�ോ ദിനങ്ങളും 
സംഘര്‍ഷം നിറഞ്ഞതായിരുന്നു. എന്നാല്‍ തന്റേതായ ശാന്തഗംഭീരമായ വാക്കുകളിലൂടെ 
ആരുടെയും ക�ോപത്തിനും വിദ്വേഷത്തിനും ഇടവരാത്ത രീതിയില്‍ സഭയില്‍ സമാധാനവും 
സമന്വയവും കണ്ടെത്താന്‍ ഏറെക്കുറെ അദ്ദേഹത്തിന് കഴിഞ്ഞിരുന്നു. രണ്ട് മന്ത്രി 
സഭകള്‍ നിലവില്‍ വന്ന മൂന്നാം കേരള നിയമസഭയില്‍ രണ്ട് മന്ത്രിസഭാ കാലയളവിലും 
ദാമ�ോദരന്‍ പ�ോറ്റി തന്നെയായിരുന്നു സഭാധ്യക്ഷന്‍.
	 1970 മാര്‍ച്ച് 18 ന് സി.അച്യുത മേന�ോന്‍ മുഖ്യമന്ത്രിയായിരിക്കെ അവതരി
പ്പിച്ച വിശ്വാസപ്രമേയ ചര്‍ച്ചാ വേളയില്‍ സഭാധ്യക്ഷനായിരുന്ന ദാമ�ോദരന്‍ പ�ോറ്റി 
വിശ്വാസ പ്രമേയാവതരണ വേളയില്‍ സ്വീകരിക്കേണ്ട നടപടി ക്രമത്തെ സംബന്ധിച്ച് 
നല്‍കിയ റൂളിംഗ് സഭാ രേഖകളില്‍ ഇപ്പോഴും തിളക്കമാര്‍ന്നതാണ്. ഷ�ോര്‍ട്ട് ന�ോട്ടീസ് 
ക്വസ്റ്റ്യന്‍സ്  സംബന്ധിച്ച് അദ്ദേഹം നല്‍കിയിട്ടുള്ള റൂളിംഗും സഭയ്ക്കുള്ളില്‍ അംഗങ്ങള്‍ 
പാലിക്കേണ്ട മര്യാദകളെ സംബന്ധിച്ചും മറ്റുമുള്ള റൂളിംഗുകളും പ്രശസ്തമാണ്. 1970 ജനുവരി  
29 ാം തീയതി സ്പീക്കറുടെ ഡയസിലേക്ക് അംഗങ്ങള്‍ തള്ളി കയറുകയും സ്പീക്കറെ 
വളയുകയും ചെയ്ത സന്ദര്‍ഭത്തിലും  സമചിത്തത കൈവിടാതെ  സ്പീക്കര്‍ എന്ന പദവിയുടെ 
മഹനീയത കാത്തു സൂക്ഷിച്ചുക�ൊണ്ട് സഭയുടെ അന്തസ്സും പ്രൗഢിയും നിലനിര്‍ത്താന്‍ 
അദ്ദേഹത്തിന് കഴിഞ്ഞു. 
	 1971 ല്‍ നടന്ന പാര്‍ലമെന്റ് തെരഞ്ഞെടുപ്പില്‍ തിരുവനന്തപുരം പാര്‍ലമെന്റ് 
നിയ�ോജക മണ്ഡലത്തില്‍ നിന്നും വി.കെ. കൃഷ്ണമേന�ോനെതിരെ ഐക്യ ജനാധിപത്യ 
മുന്നണി സ്ഥാനാര്‍ത്ഥിയായി മത്സരിച്ചെങ്കിലും വളരെ ചെറിയ വ�ോട്ടിന്റെ വ്യത്യാസത്തില്‍ 
അദ്ദേഹം പരാജയപ്പെട്ടു. ഇതിന് ശേഷം  സജീവ രാഷ്ട്രീയത്തില്‍ നിന്നും മാറി നിന്നെങ്കിലും  
മുപ്പത് വര്‍ഷത്തോളം അദ്ദേഹം പ�ൊതുരംഗത്ത്  സജീവമായിരുന്നു. 
	 ജയപ്രകാശ് നാരായണന്റെ അനുയായിയായി പ�ൊതുരംഗത്ത് പ്രവര്‍ത്തിച്ച 
ദാമ�ോദരന്‍ പ�ോറ്റി ഭാരത് സേവക് സമാജിന്റെ സജീവ പ്രവര്‍ത്തകനായിരുന്നു. ശബരി 
മലയിലേക്ക് വരുന്ന തീര്‍ത്ഥാടകരുടെ പ്രശ്‌നങ്ങള്‍ പരിഹരിക്കുന്നതിനായി ദേവസ്വം 
ബ�ോര്‍ഡിനേയും അയ്യപ്പ സേവാസംഘത്തെയും സന്നദ്ധ സംഘടനകളെയും യുവജന
ങ്ങളെയും സര്‍ക്കാരിനേയും ക�ോര്‍ത്തിണക്കി അദ്ദേഹം നടത്തിയ പ്രവര്‍ത്തനങ്ങള്‍ 
അവിസ്മരണീയമാണ്. ഏകദേശം കാല്‍ നൂറ്റാണ്ട് കാലത്തോളം അയ്യപ്പ സേവാസംഘ
ത്തിന്റെ പ്രസിഡന്റായിരുന്നു ദാമ�ോദരന്‍ പ�ോറ്റി. തുഞ്ചന്‍ സ്മാരക സമിതി, ഭാരത് സേവക് 
സമാജ്, ഗ്രന്ഥശാലാ സംഘം എന്നിവയുടെയെല്ലാം ഭാരവാഹിയായി പ്രവര്‍ത്തിച്ചിരുന്നു.  
എസ്.എസ്.പി. കേരള യൂണിറ്റ് ചെയര്‍മാന്‍, ല�ോക കാര്യക്ഷേത്ര സമിതി കേരള 
ചെയര്‍മാന്‍, പ്ലൈവുഡ് എംപ്ലോയിസ് യൂണിയന്‍, ക�ൊട്ടാരക്കര ചുമട്ടു ത�ൊഴിലാളി 
യൂണിയന്‍, മധ്യ കേരള കശുവണ്ടി ത�ൊഴിലാളി യൂണിയന്‍ എന്നിവയുടെ പ്രസിഡന്റ് 
പദവിയും അദ്ദേഹം വഹിച്ചിട്ടുണ്ട്.  വൈവിദ്ധ്യമാര്‍ന്ന വിഷയങ്ങളില്‍ നിരവധി ലേഖനങ്ങള്‍ 
ആനുകാലിക പ്രസിദ്ധീകരണങ്ങളില്‍ അദ്ദേഹം എഴുതിയിരുന്നു. 
	 ഉന്നത ജ�ോലി ഉപേക്ഷിച്ച് പ�ൊതുരംഗത്തേക്ക് കടന്നു വരികയും  കുടുംബത്തില്‍ 
നിന്നും തനിക്ക് ലഭിച്ചതെല്ലാം ജന�ോപകാര പ്രവര്‍ത്തനങ്ങള്‍ക്കായി സംഭാവന നല്‍കിയും 
നാടിനെ സേവിച്ച ദാമ�ോദരന്‍ പ�ോറ്റി, പ്രവര്‍ത്തിച്ച എല്ലാ മേഖലകളിലും തന്റേതായ 
വ്യക്തിമുദ്ര പതിപ്പിച്ചു. 2002 നവംബര്‍ 15 ന് അദ്ദേഹം നമ്മെ വിട്ടു പിരിഞ്ഞു. 2003 ജനുവരി 
27 ന് കേരള നിയമസഭ അദ്ദേഹത്തിന് ചര�ോമപചാരം അര്‍പ്പിച്ചു. 

മുന്‍ സാമാജികര്‍ മനസ്സ് തുറക്കുന്നു........

1991 ജൂണ്‍ 18 നു നടന്ന തെരഞ്ഞെടുപ്പിലാണ് 
ഞാന്‍ ആദ്യമായി നിയമസഭാംഗമാകുന്നത്. 

പള്ളുരുത്തി നിയ�ോജക മണ്ഡലത്തില്‍ നിന്നും  
മൂന്നു പ്രാവശ്യം വിജയിച്ച ടി. പീതാംബരന്‍ മാസ്റ്ററെ 
പരാജയപ്പെടുത്തിയാണ് ഞാന്‍ വിജയിക്കുന്ന
ത്. ജൂണ്‍ 24 ാം തീയതി കെ. കരുണാകരന്‍ 
മുഖ്യമന്ത്രിയായി യു.ഡി.എഫ്. സര്‍ക്കാര്‍ നിലവില്‍ 
വന്നുവെങ്കിലും ജൂലൈ മാസത്തിലാണ് പഴയ 
നിയമസഭാ മന്ദിരത്തില്‍ ഒമ്പതാം കേരള 
നിയമസഭയിലെ അംഗമായി സത്യപ്രതിജ്ഞ 
ചെയ്യുന്നത്. ക�ൊച്ചി നഗരസഭാംഗമായിരിക്കുമ്പോ 
ഴാണ് ഞാന്‍ നിയമസഭാംഗമാകുന്നത്. ഭരണ 
പക്ഷത്തും പ്രതിപക്ഷത്തും വളരെയേറെ പ്രഗത്ഭന്മാ
രുണ്ടായിരുന്ന ഒരു സഭയാണ് ഒമ്പതാം നിയമസഭ.  
പി.പി. തങ്കച്ചനായിരുന്നു സ്പീക്കര്‍. പഴയ നിയമസഭാ 
ഹാളിന്റെ ഏറ്റവും പ്രധാന സവിശേഷത  സഭാംഗ 
ങ്ങളും പത്രക്കാരുമായുള്ള ദൂരമില്ലായ്മയാണ്. 
നിയമസഭാ ഹാളിന്റെ കിഴക്കു  ഭാഗത്താണ് പത്ര
പ്രതിനിധികളുടെയും അംഗങ്ങളുടെയും ല�ോഞ്ച്. 
അതുക�ൊണ്ടു തന്നെ പത്രക്കാരുമായുള്ള അടുപ്പവും 
ബന്ധങ്ങളും പുതിയ നിയമസഭാ മന്ദിരത്തേക്കാളും  
ഊഷ്മളമായിരുന്നു എന്റെ അനുഭവത്തില്‍. 
	 എം.എല്‍.എ. ഹ�ോസ്റ്റലില്‍ നിന്നും  
കെ.എസ്.ആര്‍.ടി.സി. ബസ്സിലാണ് പഴയ നിയമസഭാ 
മന്ദിരത്തിലേക്കുള്ള യാത്ര. ആദ്യമായി സഭയില്‍ 
അംഗമായതിനാല്‍ എല്ലാ ദിവസവും കൃത്യസമയത്ത് 
സഭയില്‍ എത്താന്‍ പ്രത്യേകം ശ്രദ്ധിക്കുമായിരുന്നു.  
ച�ോദ്യോത്തരവേള കഴിഞ്ഞ് അടിയന്തരപ്രമേയ 
മുണ്ടെങ്കില്‍ അതും കഴിഞ്ഞിട്ടേ പ്രാതൽ കഴിക്കാന്‍ 
നിയമസഭ ക�ോമ്പൗണ്ടിലെ ഇന്ത്യന്‍ ക�ോഫീ 
ഹൗസില്‍ പ�ോയിരുന്നുള്ളു. ഉച്ചഭക്ഷണവും 
ചിലപ്പോഴെല്ലാം അവിടെയായിരുന്നു. സഭയില്‍  
ബെല്ലടിക്കുമ്പോള്‍ അത് ക�ോഫീ ഹൗസിലും 
കേള്‍ക്കാം. ചിലപ്പോള്‍ പെട്ടെന്ന് ‘പ�ോള്‍’ ച�ോദിക്കു 
മ്പോള്‍ ഭക്ഷണം മുഴുവനാക്കാതെ സഭയിലേക്ക് 
ഓടിക്കയറിയ സന്ദര്‍ഭവും ഉണ്ടായിട്ടുണ്ട്. ഒമ്പതാം 
കേരള നിയമസഭ ഏറെ പ്രത്യേകതകള്‍ നിറഞ്ഞ 
ഒന്നായിരുന്നു. കെ.കരുണാകരന്‍ രാജിവച്ച് 
പകരം എ.കെ.ആന്റണി വന്നത് ഈ സഭയിലാണ്. 
ഏറ്റവും അധികം സിറ്റിംഗ് എം.എല്‍.എ.മാര്‍ കാല
യവനികയ്ക്ക് പിന്നിലായതും ഈ സഭയില്‍ തന്നെ.  
	ല�ോ നപ്പന്‍ നമ്പാടന്‍ മാസ്റ്റര്‍ പ്രതിപക്ഷ 
നിരയിലെ സ്വതന്ത്ര എം.എല്‍.എ. ആയിരുന്നു. ഒരു 
മിനിറ്റാണ് അദ്ദേഹത്തിന് പ്രസംഗിക്കുവാന്‍ കിട്ടുന്ന 
സമയം. ആ സമയത്തിനുള്ളില്‍ ചുരുങ്ങിയത് 
5 മിനിറ്റു ക�ൊണ്ട് പറയേണ്ട കാര്യം അദ്ദേഹം 
എഴുതി ഒറ്റശ്വാസത്തില്‍ വായിക്കും. പിറ്റേദിവസം 
പത്രങ്ങളില്‍ അതുമുഴുവന്‍ അച്ചടിച്ചു വരും. 
കാര്യങ്ങള്‍ പഠിച്ച് ആധികാരികമായി  പ്രസംഗി
ക്കുന്ന പല അംഗങ്ങളുടെയും പ്രസംഗം ‘അദ്ദേഹവും 
ചര്‍ച്ചയില്‍ പങ്കെടുത്തു’ എന്നായിരിക്കും വരിക.  
	 ഒമ്പതാം നിയമസഭ കേരള രാഷ്ട്രീയത്തിലെ  
അതികായന്മാരുടെ സഭയായിരുന്നു - ഭരണപക്ഷ
ത്തും പ്രതിപക്ഷത്തും. കെ. കരുണാകരന്‍,  
ഉമ്മൻ  ‍ചാണ്ടി, കെ.എം. മാണി, പി.കെ. കുഞ്ഞാലി 
ക്കുട്ടി, ആര്‍. ബാലകൃഷ്ണപിള്ള, എം.വി.രാഘവന്‍,  
ടി.എം. ജേക്കബ്, ആര്യാടന്‍ മുഹമ്മദ്, സീതിഹാജി, 
വി.എം. സുധീരന്‍, സി.വി. പത്മനാഭന്‍ തുടങ്ങിയവര്‍ 
ഭരണപക്ഷത്തും ഇ.കെ.നായനാര്‍, വി.എസ്.അച്യുതാ
നന്ദന്‍, ബേബി ജ�ോണ്‍, പി.എസ്.ശ്രീനിവാസന്‍,  
കെ. ചന്ദ്രശേഖരന്‍, വര്‍ക്കല രാധാകൃഷ്ണന്‍, 
കെ.ആര്‍. ഗൗരിയമ്മ, കെ. കൃഷ്ണന്‍കുട്ടി,  
വി.വി.രാഘവന്‍ തുടങ്ങിവര്‍ പ്രതിപക്ഷത്തും. 1994 ല്‍  
കരുണാകരന്‍ മാറി എ.കെ. ആന്റണി  
മുഖ്യമന്ത്രിയായി. 
	 ഒമ്പതാം നിയമസഭയ്ക്ക് രണ്ട് അധ്യക്ഷ
ന്മാരുണ്ടായിരുന്നു. ആദ്യം പി.പി. തങ്കച്ചനും പിന്നീട് 
തേറമ്പില്‍ രാമകൃഷ്ണനും. ആദ്യമായി സഭയിലെത്തിയ
പ്പോള്‍ സഭയിലെ ചട്ടങ്ങളും പ്രവര്‍ത്തനവും എങ്ങനെ 
യെന്നും ച�ോദ്യങ്ങള്‍ ച�ോദിക്കുന്ന കാര്യങ്ങളില്‍ 
വരെ സഹായവും നിര്‍ദ്ദേശങ്ങളും തന്നിരുന്ന 
നിയമസഭാ സെക്രട്ടേറിയറ്റിലെ ആശാരിസാറിനെ 
ഇപ്പോഴും നന്ദിയ�ോടെ സ്മരിക്കുന്നു. 
	 ഒമ്പതാം നിയമസഭയാണ് 1995 ലെ പഞ്ചാ 
യത്തീരാജ് - നഗരസഭാ നിയമം പാസ്സാക്കിയത്. 
പ്രാദേശിക തെരഞ്ഞെടുപ്പുകള്‍ കൃത്യമായി നടക്കുന്നു 
എന്ന് ഉറപ്പു വരുത്തിയത് ആ നിയമമാണ്.  ആ നിയമ 
ത്തിന് വേണ്ടി ഉണ്ടാക്കപ്പെട്ട സെലക്ട് കമ്മിറ്റിയില്‍ 

അംഗമാകാന്‍ കന്നിക്കാരനായ എനിക്ക് അവസരം 
കിട്ടി. സി.ടി.അഹമ്മദ് അലി ആയിരുന്നു മന്ത്രി. 
എ.കെ.ആന്റണിയായിരുന്നു മുഖ്യമന്ത്രി. ആ നിയമ 
പ്രകാരമാണ് 1995 ല്‍ തദ്ദേശ സ്വയംഭരണ  
സ്ഥാപനങ്ങളിലെ തെരഞ്ഞെടുപ്പ് നടത്തിയത്.  
1994 ല്‍ ഗൗരിയമ്മ സി.പി.ഐ.(എം.) ല്‍ നിന്ന്  
പുറത്താക്കപ്പെടുകയും അവര്‍ പുതിയ പാര്‍ട്ടി രൂപീകരി 
ച്ചതും പ്രതിപക്ഷത്തു നിന്നും മാറി ഒറ്റയ്ക്ക് ഭരണപക്ഷ 
അംഗങ്ങള്‍ക്കിടയില്‍  സഭയില്‍ ഇരുന്നതും 
ഒമ്പതാം നിയമസഭയുടെ പ്രത്യേകതയായിരുന്നു.  
	 1996 ല്‍ ഭരണമാറ്റമുണ്ടായി. സഭയില്‍  
അംഗമല്ലാതിരുന്ന ഇ.കെ.നായനാര്‍,  
വി.എസ്.അച്യുതാനന്ദന്‍ തെരഞ്ഞെടുപ്പില്‍ പരാജയ 
പ്പെട്ടത് കാരണം മുഖ്യമന്ത്രിയായി. പത്താം നിയമ 
സഭയുടെ സ്പീക്കറായത് താരതമ്യേന ചെറുപ്പക്കാര
നായിരുന്ന എം.വിജയകുമാറാണ്. അദ്ദേഹത്തിന്റെ 
കാലത്താണ് പുതിയ നിയമസഭാ മന്ദിരത്തിന്റെ  
ഉദ്ഘാടനം. ‘കേരളം ഇന്ത്യയ്ക്ക് നല്‍കിയ മാണിക്യം’ 
രാഷ്ട്രപതിയായിരുന്ന കെ.ആര്‍.നാരായണനാണ് 
പുതിയ നിയമസഭാ മന്ദിരം ഉദ്ഘാടനം ചെയ്തത്. 
പഴയ നിയമസഭാ ഹാളിലും പുതിയ നിയമസഭാ 
ഹാളിലും ഇരിപ്പിടം ലഭിക്കുകയെന്ന അപൂര്‍വ്വ ഭാഗ്യം 
ലഭിച്ച സഭാംഗങ്ങളുടെ കൂട്ടത്തില്‍ പത്താം നിയമ 
സഭയില്‍ ഞാനും ഉള്‍പ്പെടുന്നു എന്നത് അഭിമാന 
ത്തോടെ ഓര്‍ക്കുന്നു. 
	പത്താം  നിയമസഭയിലാണ് കേരള 
ല�ോക്പാല്‍ ബില്‍ വന്നതും ദീര്‍ഘമായ ചര്‍ച്ചകള്‍ 
നടന്നതും അത് നിയമമായി മാറുന്നതും. ഇ. ചന്ദ്ര
ശേഖരന്‍ നായരായിരുന്നു ബില്‍ പൈലറ്റ് ചെയ്തത്. 
മുഖ്യമന്ത്രിയായിരുന്ന ഇ.കെ.നായനാരും ആ നിയമം 
കുറ്റമറ്റതാക്കാന്‍ കാര്യമായി ഇടപെടുകയുണ്ടായി. 
പ്രതിപക്ഷത്ത് നിന്ന് ടി.എം.ജേക്കബും ആര്യാടന്‍ 
മുഹമ്മദും നിരവധി ഭേദഗതികള്‍ അവതരിപ്പിച്ചു 
ക�ൊണ്ട് ശ്രദ്ധേയമായ സംഭാവനകള്‍ നല്‍കുകയു 
ണ്ടായി. പ�ൊതുരംഗത്തും ഉദ്യോഗസ്ഥതലത്തിലും  
അഴിമതി അവസാനിപ്പിക്കും എന്നുളള മുഖ്യമന്ത്രി  
നായനാരുടെ പ്രഖ്യാപനം ഇപ്പോഴും ഓര്‍ക്കുന്നു.  
ഇന്നത്തെ നിയമസഭയില്‍ അവതരിപ്പിച്ചു 
പാസ്സാക്കിയ ഭേദഗതികള്‍ ആ നിയമത്തിന്റെ അന്ത:
സത്തയെ ഇല്ലാതാക്കുമെന്ന ആശങ്കയാണ്  
ആ ബില്‍ നിയമമാക്കുന്ന സഭയില്‍ അംഗമായിരുന്ന  
എനിക്കുള്ളത്. വനം മന്ത്രിയായിരുന്ന നീലല�ോഹിത 
ദാസന്‍ നാടാരുടെ രാജിയുള്‍പ്പെടെ വിവാദങ്ങള്‍ 
പലതും അരങ്ങേറിയ സഭയായിരുന്നു അത്. 
	 2001 ലെ തെരഞ്ഞെടുപ്പില്‍ നൂറ് സീറ്റെന്ന 
സകലകാല റെക്കോര്‍ഡുമായി യു.ഡി.എഫ്. 
അധികാരത്തില്‍ വന്നു. എ.കെ. ആന്റണി മുഖ്യമന്ത്രി
യായ ആ മന്ത്രിസഭയില്‍ കെ.ആര്‍.ഗൗരിയമ്മയും 
ഉണ്ടായിരുന്നു എന്നത് കൗതുകകരമായിരുന്നു. രണ്ട് 
മുന്‍ സി.പി.എം. നേതാക്കളായ ഗൗരിയമ്മയും  
എം.വി.രാഘവനും  കമ്മ്യൂണിസ്റ്റ് വിരുദ്ധ മുന്നണി 
മന്ത്രിസഭയില്‍  വന്നു എന്നത് കാലത്തിന്റെ പ്രത്യേ
കതയായിട്ടെ കാണാന്‍ കഴിയൂ. പതിന�ൊന്നാം 
നിയമസഭയും പലതുക�ൊണ്ടും പ്രത്യേകത നിറഞ്ഞതാ
യിരുന്നു. 2004 ലെ പാര്‍ലമെന്റ് തെരഞ്ഞെടുപ്പില്‍   
യു.ഡി.എഫിനുണ്ടായ പരാജയത്തെത്തുടര്‍ന്ന്  
എ.കെ. ആന്റണി രാജിവയ്ക്കുകയും പകരം  
ഉമ്മന്‍ ചാണ്ടി മുഖ്യമന്ത്രിയായി അധികാരത്തിലേ 
റുകയും ചെയ്തു. അപ്രതീക്ഷിതമെന്നോണം 
ഞാനും ആ മന്ത്രിസഭയില്‍ അംഗമായി. ഫിഷറീസ്, 

സ്‌പ�ോര്‍ട്‌സ്, ന്യൂനപക്ഷ ക്ഷേമം എന്നിവയായിരുന്നു 
വകുപ്പുകള്‍. പിന്നീട് ന്യൂനപക്ഷ ക്ഷേമത്തിനു പകരം 
എയര്‍പോര്‍ട്ടുകളുടെ ചുമതല കൂടി നല്‍കപ്പെട്ടു. 
	 2004 ഡിസംബര്‍ 26 ാം തീയതിയാണ് 
ഇന്ത്യയെയും തെക്കുകിഴക്കന്‍ ഏഷ്യന്‍ രാജ്യങ്ങ 
ളെയും പിടിച്ചുലച്ച സുനാമി ദുരന്തമുണ്ടാകുന്നത്. 
തമിഴ്‌നാട്, ആന്റമാന്‍ ദ്വീപസമൂഹം, കേരളം എന്നി
വിടങ്ങളില്‍ അതിന്റെ രൂക്ഷത വലുതായിരുന്നു. 
കേരളത്തില്‍ ക�ൊല്ലം ജില്ലയിലെ ആലപ്പാട്ട് 
പഞ്ചായത്തിലും ആലപ്പുഴ ജില്ലയിലെ ആറാട്ടുപുഴ 
പഞ്ചായത്തിലുമായിരുന്നു ഏറ്റവും രൂക്ഷം. ഈ രണ്ടു 
പഞ്ചായത്തുകളിലേയും തീരദേശത്തെ മുഴുവന്‍ 
വീടുകളും തകരുകയും നൂറുകണക്കിന് മനുഷ്യ 
ജീവനുകള്‍ പ�ൊലിയുകയും ചെയ്തു. എറണാകുളം 
ജില്ലയിലെ ചെല്ലാനം, എടവനക്കാട് എന്നീ പഞ്ചാ
യത്തുകളിലും രൂക്ഷമായ സുനാമി തിരമാലകള്‍ 
ആഞ്ഞടിച്ചു. എടവനക്കാട് മൂന്ന് കുട്ടികളും ആലപ്പുഴ 
യിലെ അന്ധകാരനഴി പ്രദേശത്ത് മൂന്ന് പേരും 
മരണപ്പെടുകയുണ്ടായി. കേരളത്തെ നടുക്കിയ ആ 
ദുരന്തത്തില്‍ മുഖ്യമന്ത്രിയായ ഉമ്മന്‍ ചാണ്ടിയുടെ 
ഇടപെടല്‍ ശ്രദ്ധേയമായിരുന്നു. ദുരിതഭൂമിയായി 
മാറിയ പഞ്ചായത്തുകളിലെ കടല�ോരത്ത് ആദ്യം 
എത്തിയത് ഉമ്മന്‍ ചാണ്ടിയാണ്. കടല്‍തീരത്തി
ലൂടെ ജനങ്ങള�ോട�ൊപ്പം നടന്ന് ജനങ്ങളില്‍ 
ആത്മവിശ്വാസം ഉണ്ടാകുന്ന തരത്തില്‍ ദുരിതാശ്വാസ 
പ്രവര്‍ത്തനങ്ങള്‍ക്ക് നേതൃത്വം ക�ൊടുക്കാനും 
അദ്ദേഹത്തിന് കഴിഞ്ഞു. പ്രധാനമന്ത്രിയായിരുന്ന 
ഡ�ോ.മന്‍മോഹന്‍ സിംഗിന്റെ സാന്നിദ്ധ്യത്തില്‍ 
രാജ്ഭവനില്‍ മന്ത്രിസഭാ യ�ോഗം ചേരുകയും 
ദുരന്തഭൂമി പ്രധാനമന്ത്രി സന്ദര്‍ശിക്കുകയും 
ചെയ്തു. യുദ്ധകാലാടിസ്ഥാനത്തില്‍ ദുരിതാശ്വാസ 
പ്രവര്‍ത്തനങ്ങള്‍ നടത്താനും പുനരധിവാസ 
പാക്കേജുകള്‍ ഉണ്ടാക്കാനും സര്‍ക്കാര്‍ മുന്നിട്ടിറങ്ങി. 
അര്‍ഹരായവര്‍ക്കെല്ലാം ജീവന�ോപാധികള്‍ക്ക് 
നഷ്ടപരിഹാരം നല്‍കാനും വീട് നഷ്ടപ്പെട്ടവര്‍ക്ക് 
വീട് വച്ച് നല്‍കാനുമുള്ള പദ്ധതികള്‍ യുദ്ധകാലാടി
സ്ഥാനത്തില്‍ നടപ്പാക്കി. ഇന്ത്യയില്‍ തന്നെ സുനാമി 
ദുരന്തത്തില്‍ വീട് നഷ്ടപ്പെട്ടവര്‍ക്ക് അന്ന് വീട് വച്ച് 
നല്‍കിയത് കേരളത്തിലായിരുന്നു. എറണാകുളം 
ജില്ലയിലെ എടവനക്കാട് ഇരുപത്തിയാറ് വീടുകള്‍ 
2005 ജൂലൈ മാസത്തില്‍ തന്നെ നിര്‍മ്മിച്ച് നല്‍കു
കയുണ്ടായി. കുവൈറ്റില്‍ വ്യവസായിയായ തിരുവല്ലാ 
സ്വദേശി കെ.ജി.എബ്രഹാമായിരുന്നു സൗജന്യമായി 
വീട് വച്ച് നല്‍കിയത്. അത് ഒരു തുടക്കം മാത്രമായി 
രുന്നു. പിന്നീട് നിരവധി സന്നദ്ധ സംഘടനകള്‍ ,  
അമൃതാനന്ദമയി മഠം, കാരിത്താസ്, മറ്റ് ക്രിസ്തീയ 
സഭകള്‍, രാഷ്ട്രീയ പാര്‍ട്ടികള്‍ തുടങ്ങിയവരുടെ 
സഹായത്തോടെ നൂറുകണക്കിന് ഭവനങ്ങള്‍ 
നിര്‍മ്മിച്ചു. ദിവസങ്ങള�ോളം ദുരിതത്തില്‍പ്പെട്ട 
വരുമായി ചര്‍ച്ചകള്‍ നടത്തി അവര്‍ക്കു നഷ്ടപ്പെട്ട 
മത്സ്യബന്ധന ഉപകരണങ്ങള്‍, വള്ളവും വലയും, 
എന്‍ജിന്‍ ഉള്‍പ്പെടെയുള്ളവയ്ക്ക് പകരം ഉപകര
ണങ്ങള്‍, ഭാഗികമായി കേടുവന്ന വീടുകള്‍ക്ക് 
നഷ്ടപരിഹാരം എന്നിവ സമയബന്ധിതമായി 
നല്‍കാന്‍ സര്‍ക്കാരിന് സാധിച്ചു. ഏഷ്യന്‍ 
ഡെവലപ്പ്‌മെന്റ് ബാങ്കിന്റെ സഹായത്തോടെ 
'TEAP' എന്ന പ്രോജക്ട് നടപ്പാക്കിക്കൊണ്ട് മത്സ്യ
മേഖലയെ പുനരുജ്ജീവിപ്പിക്കാന്‍ നടപടിയെടു
ത്തു. ഫിഷറീസ് മന്ത്രിയെന്ന നിലയില്‍ ഇതിന് 
നേതൃത്വം ക�ൊടുക്കാന്‍ എനിക്ക് കഴിഞ്ഞത് 

മുഖ്യമന്ത്രിയായ ഉമ്മന്‍ ചാണ്ടിയുടെ നിസ്സീമമായ 
സഹകരണവും നേതൃത്വവും ക�ൊണ്ടാണ്. 
	 അദ്ദേഹത്തിന്റെ നിര്‍ദ്ദേശപ്രകാരം 
വിവിധ വകുപ്പുകള്‍ ഏക�ോപിപ്പിച്ചുക�ൊണ്ട് ഒരു 
സമഗ്ര പാക്കേജ് 2005 ഒക്‌ട�ോബര്‍ മാസം കേന്ദ്ര
സര്‍ക്കാരിന് സമര്‍പ്പിക്കുകയും 2006 ഫെബ്രുവരി 
മാസത്തില്‍ 1,471 ക�ോടി രൂപ ആ പാക്കേജിന് 
കേന്ദ്ര സര്‍ക്കാര്‍ അനുവദിച്ചു നല്‍കുകയും 
ചെയ്തു. 2006 മേയ് മാസത്തില്‍ അധികാരമേറ്റ 
വി.എസ്.അച്യുതാനന്ദന്‍ സര്‍ക്കാരിന്റെ 
കാലത്താണ് ആ പാക്കേജ് നടപ്പാക്കിയത്. 
	 ഇന്ന് ഇന്ത്യയില്‍ തന്നെ വനിതകളുടെ 
ഏറ്റവും വലിയ SHG (Self Help Group) യായ SAF 
(Society for Assistance to Fisher Women) എന്ന 
സംഘടന ഉണ്ടാക്കുകയും മത്സ്യത്തൊഴിലാളി  
സ്ത്രീകളുടെ ഗ്രൂപ്പിന് 25,000 രൂപ വച്ച് സബ്‌സിഡി 
നല്‍കുകയും ചെയ്തു. മന്ത്രി എന്ന നിലയില്‍ SAFന്റെ  
ആദ്യ ചെയര്‍മാന്‍ ഞാനാണ്. ഇന്ന് SAF ല്‍ 50,000 
ത്തിലധികം വനിതകള്‍ പ്രവര്‍ത്തിക്കുന്നു. ഡല്‍ഹി 
യില്‍ നടക്കുന്ന വലിയ പ്രദര്‍ശനങ്ങളില്‍  
പങ്കെടുത്ത് അവാര്‍ഡുകള്‍ വാങ്ങുന്ന സംഘടന 
യായി SAF മാറിയിട്ടുണ്ട്. 
 	 സ്‌പ�ോര്‍ട്‌സ് വകുപ്പിലും ശ്രദ്ധേമായ 
പ്രവര്‍ത്തനങ്ങള്‍ നടന്നു. ഒളിമ്പ്യന്‍ പി.ടി.ഉഷയ്ക്ക് 
ക�ോഴിക്കോട് ജില്ലയിലെ കിനാലൂരില്‍ സ്‌പ�ോര്‍ട്‌സ് 
അക്കാദമിക്ക് 30 ഏക്കര്‍ സ്ഥലം 50 ക�ൊല്ലത്തേക്ക് 
പ്രതിവര്‍ഷം സെന്റിന് ഒരു രൂപ പാട്ടത്തിന് (ആകെ 
ഒരു വര്‍ഷം 3000 രൂപ) ക�ൊടുത്തത് ഞാന്‍ 
മുന്‍കൈ എടുത്താണ്. അതിനും സഹായമായി 
നിന്നത് വ്യവസായ മന്ത്രിയായിരുന്ന കുഞ്ഞാലി
ക്കുട്ടിയും മുഖ്യമന്ത്രി ഉമ്മന്‍ ചാണ്ടിയുമായിരുന്നു. 
	 കേരളത്തിലെ ആദ്യത്തെ സിന്തറ്റിക് ട്രാക്ക് 
എറണാകുളം മഹാരാജാസ് ക�ോളേജ് ഗ്രൗണ്ടില്‍ 
ആരംഭിക്കുന്നത് 2005 ഡിസംബര്‍ മാസത്തിലാണ്. 
ക�ോളേജ് അധികൃതരും വിദ്യാര്‍ത്ഥി പ്രതിനിധിക
ളുമായി ദീര്‍ഘമായ ചര്‍ച്ചകള്‍ക്കുശേഷമാണ് അത് 
ആരംഭിക്കാന്‍ കഴിഞ്ഞത്. 2007 ല്‍ അതിന്റെ 
പണി പൂര്‍ത്തിയായി. Flying Club  എന്ന പേരില്‍ 
സ്‌പ�ോര്‍ട്‌സ് വകുപ്പില്‍ വിമാനം പറപ്പിക്കാന്‍ പഠിപ്പി
ക്കുന്ന സ്ഥാപനം നിര്‍ജ്ജീവാവസ്ഥയില്‍ ആയിരുന്നു. 
അതിനെ രാജീവ് ഗാന്ധി ഇന്‍സ്റ്റിറ്റ്യൂട്ട് ഓഫ് എയ്‌റ�ോ
ന�ോട്ടിക്‌സ് എന്ന പേരില്‍ സ�ൊസൈറ്റിയായി 
മാറ്റി രണ്ടു ചെറുവിമാനങ്ങള്‍ വാങ്ങാന്‍ ബജറ്റില്‍ 
തുക അനുവദിച്ചതും ആ സ�ൊസൈറ്റിയുടെ ആദ്യ 
ചെയര്‍മാനായതും സന്തോഷത്തോടെ ഓര്‍ക്കുന്നു. 
സ്‌പ�ോര്‍ട്‌സ്  വകുപ്പില്‍ ഓര�ോ വര്‍ഷവും നൂറ് 
സ്‌പ�ോര്‍ട്‌സ് താരങ്ങള്‍ക്ക് ജ�ോലി നല്‍കുന്ന സംവി 
ധാനമുണ്ടായിരുന്നു. മുടങ്ങി കിടന്നവയുള്‍പ്പെടെ  
ഇരുന്നൂറ് സ്‌പ�ോര്‍ട്‌സ് താരങ്ങള്‍ക്ക് സര്‍ക്കാര്‍ 
സര്‍വ്വീസില്‍ ജ�ോലി നല്‍കാന്‍ ചുരുങ്ങിയ 
കാലയളവില്‍ മന്ത്രിയായിരുന്ന എനിക്ക് കഴിഞ്ഞു 
എന്നത് സന്തോഷത്തോടെ സ്മരിക്കുന്നു. 	
	 ഇന്ത്യന്‍ രാഷ്ട്രപതിയായിരുന്ന എ.പി.ജെ. 
അബ്ദുള്‍ കലാമിന�ൊപ്പം മിനിസ്റ്റര്‍ ഇന്‍ വെയിറ്റിം 
ഗായി രണ്ടുദിവസം യാത്രചെയ്യാന്‍ ഭാഗ്യമുണ്ടായി. 
കാറിലും ഹെലിക�ോപ്റ്ററിലും യാത്ര ചെയ്തതും അദ്ദേഹ
ത്തോട�ൊപ്പം ഭക്ഷണം കഴിച്ചതും വിദ്യാര്‍ത്ഥി 

കളുമായുള്ള അദ്ദേഹത്തിന്റെ ഇന്ററാക്ഷനും ഇന്നും 
മായാതെ മനസ്സില്‍ തങ്ങുന്നു. സാധാരണക്കാരനായ  
എന്നോട് ല�ോകം മുഴുവന്‍ ആദരിക്കുന്ന 
ശാസ്ത്രജ്ഞനും ഇന്ത്യയുടെ സര്‍വ്വസൈന്യാധിപനും 
കൂടിയായ രാഷ്ട്രപതി എളിമയ�ോടും ആദരവ�ോടും 
വാത്സല്യത്തോടെയും പെരുമാറിയത�ോര്‍ക്കുമ്പോള്‍ 
ഇപ്പോഴും ഹൃദയം ത്രസിക്കാറുണ്ട്. അദ്ദേഹത്തിന്റെ  
ഓര്‍മ്മയ്ക്ക് മുന്നില്‍ ആയിരം പ്രണാമം. 
	 2006 ലെ തെരഞ്ഞെടുപ്പില്‍ ഞാന്‍  
പരാജയപ്പെട്ടു. എന്നാല്‍ 2009 ലെ ഉപതെരഞ്ഞെടു
പ്പില്‍ എറണാകുളത്ത് നിന്നും ഞാന്‍ വിജയിക്കുകയും 
എന്നെ പരാജയപ്പെടുത്തിയ വ്യക്തിക്കൊപ്പം അതേ 
നിയമസഭയില്‍ അംഗമാകുകയും ചെയ്തു.  ഇത് 
കേരള നിയമസഭയിലെ അപൂര്‍വ്വ സംഭവമായി 
ഇന്നും തുടരുന്നു. വി.എസ്.അച്യുതാനന്ദന്‍ മുഖ്യ 
മന്ത്രിയും കെ.രാധാകൃഷ്ണന്‍ സ്പീക്കറുമായ 
സഭയിലേക്കാണ് ഞാന്‍ എത്തിയത്. ഉമ്മന്‍ ചാണ്ടി 
യായിരുന്നു പ്രതിപക്ഷ നേതാവ്. ആ സഭയിലും രാഷ്ട്രീ
യബന്ധങ്ങളില്‍ മാറ്റമുണ്ടായി. ഭരണപക്ഷത്താ 
യിരുന്ന പി.ജെ.ജ�ോസഫ് നയിക്കുന്ന കേരള 
ക�ോണ്‍ഗ്രസ് യു.ഡി.എഫ്. ലേക്ക് വന്നതും 
അതേ രാഷ്ട്രീയ പാര്‍ട്ടിയിലെ എല്ലാ എം.എല്‍.എ. 
മാരും മാറിമാറി മന്ത്രിമാരായതും ഓര്‍ക്കുന്നു.
	 പുനര്‍വിന്യാസം നടത്തിയ നിയമസഭാ 
മണ്ഡലാടിസ്ഥാനത്തിലാണ് 2011 ല്‍ തെരഞ്ഞെടുപ്പ് 
നടന്നത്. പുതുതായി രൂപീകൃതമായ ക�ൊച്ചി മണ്ഡല 
ത്തില്‍ നിന്നും ഞാന്‍ തെരഞ്ഞെടുക്കപ്പെട്ടു. നേരിയ 
ഭൂരിപക്ഷത്തില്‍ യു.ഡി.എഫ്. അധികാരത്തി 
ലെത്തി. പ്രതിപക്ഷ നിരയും അതിശക്തമായിരുന്നു.  
	 സംഭവബഹുലമായിരുന്നു പതിമൂന്നാം കേരള 
നിയമസഭ. വിവാദങ്ങളും ആര�ോപണങ്ങളും മൂലം 
സഭാതലം പ്രകമ്പനം ക�ൊണ്ട നിരവധി അവസര
ങ്ങളുണ്ടായി. സെക്രട്ടേറിയറ്റുവരെ വളയുന്ന വലിയ 
സമരമുറ അന്ന് കേരളം കാണുകയുണ്ടായി. സ്പീക്ക
റായിരുന്ന ജി.കാര്‍ത്തികേയന്റെ അകാലനിര്യാണം 
മൂലം ഡെപ്യൂട്ടി സ്പീക്കറായിരുന്ന എന്‍.ശക്തന്‍ 
ആക്ടിംഗ് സ്പീക്കറായി. സ്പീക്കര്‍ സ്ഥാനത്തേക്ക് 
മത്സരിക്കാന്‍ ശക്തനെ നിയ�ോഗിച്ചപ്പോള്‍ അദ്ദേഹം 
ഡെപ്യൂട്ടി സ്പീക്കര്‍ സ്ഥാനം രാജിവച്ചു. പ്രോടെം 
സ്പീക്കറായി ഗവര്‍ണ്ണര്‍ എന്നെ നിയ�ോഗിച്ചു. ധനാഭ്യ
ര്‍ത്ഥനകള്‍ പാസ്സാക്കേണ്ടിയിരുന്നതിനാല്‍ ച�ോദ്യോ
ത്തരവേള ഉള്‍പ്പെടെ ഒരു ദിവസത്തെ മുഴുവന്‍ സഭാ 
നടപടികളും നിയന്ത്രിക്കാനുള്ള അവസരം എനിക്ക് 
ലഭിച്ചു. പിറ്റേ ദിവസത്തെ ച�ോദ്യോത്തരവേളയും  
കഴിഞ്ഞാണ് സ്പീക്കര്‍ തെരഞ്ഞെടുപ്പ് നടന്നത്. 
ശക്തനെ സ്പീക്കറായി പ്രഖ്യാപിക്കാനുള്ള അവ 
സരവും എനിക്കുണ്ടായി. അതുവഴി രണ്ടു ദിവസം 
സഭാദ്ധ്യക്ഷനാകാനുള്ള നിയ�ോഗവും എനിക്ക് ലഭിച്ചു  
	 തുടക്കം മുതലേ വളരെ പ്രക്ഷുബ്ധമായ 
സഭയായിരുന്നു പതിമൂന്നാം നിയമസഭ. 2015 ലെ 
സംസ്ഥാന ബജറ്റ് ധനമന്ത്രിയായിരുന്ന  
കെ.എം. മാണിയെക്കൊണ്ട് അവതരിപ്പിക്കാതിരി
ക്കാന്‍ പ്രതിപക്ഷം നടത്തിയ സഭയ്ക്കകത്തെ പ്രക
ടനങ്ങള്‍ നിയമസഭയുടെ ചരിത്രത്തിലെ കറുത്ത 
അധ്യായമായി ഇന്നും തുടരുന്നു. ക�ോടതിയില്‍  
കേസുള്ളതിനാല്‍ അതിന്റെ ന്യായാന്യായങ്ങളി 
ലേക്ക് കടക്കുന്നില്ല.

	 അഞ്ച് നിയമസഭകളിലായി 22 
വര്‍ഷത്തോളം സാമാജികനാകാന്‍ എനിക്കു 
കഴിഞ്ഞു. നിയമസഭാ സമിതി ചെയര്‍മാനായും 
വിവിധ  കമ്മിറ്റികളില്‍ അംഗമെന്ന നിലയിലും 
ഭാരതത്തിലെ നിരവധി സംസ്ഥാനങ്ങള്‍ സന്ദര്‍ശി 
ക്കുവാന്‍ അവസരം കിട്ടിയിട്ടുണ്ട്. ഇന്ത്യയ�ൊട്ടാ
കെ സഞ്ചരിക്കാന്‍ അവസരം ലഭിച്ചത് നിയമ
സഭാംഗമെന്ന നിലയിലാണ്. ഫലത്തില്‍ ഒരു 
പ�ൊതുപ്രവര്‍ത്തകന് ഇന്ത്യയെ കണ്ടെത്താന്‍ 
ഇതില്‍ കൂടുതല്‍ അവസരം വേറെ ലഭിക്കില്ല. 
	 പുതിയ അംഗങ്ങള�ോട് പറയാനുള്ളത് 
ഇത്രമാത്രം. സഭയില്‍ കൃത്യമായി വരണം.  ച�ോദ്യോ 
ത്തരവേള ത�ൊട്ട് സഭ തീരുന്നതുവരെ സഭയിലുണ്ടാ 
കണം. സഭയിലുണ്ടാകുമ്പോള്‍ റൂള്‍സ് ഓഫ് പ്രൊസീ 
ജിയര്‍  നിര്‍ബന്ധമായും  കൈയിലുണ്ടാകണം. 
ചര്‍ച്ചകളില്‍ നന്നായി ഗൃഹപാഠം ചെയ്ത് പങ്കെടു 
ക്കണം. പ്രതിപക്ഷത്താണെങ്കില്‍ ആനുകാലിക  
പ്രശ്‌നങ്ങള്‍ അടിയന്തര പ്രമേയമായ�ോ സബ്മിഷ 
നായ�ോ സഭയില്‍ ഉന്നയിക്കണം. ക�ോളിംഗ്  
അറ്റന്‍ഷന്‍ എന്ന പ്രൊവിഷന്‍ ഫലപ്രദമായി  
ഉപയ�ോഗിക്കണം.
	 ബില്ലുകള്‍ പഠിക്കുകയും ഭേദഗതികള്‍ അവ
തരിപ്പിക്കുകയും വേണം. ബില്ലുകള്‍ ഭരണഘടനാനു 
സൃതമാണെന്ന് ഉറപ്പു വരുത്താന്‍ അവതരണ 
വേളയില്‍ പ്രതിപക്ഷാംഗങ്ങള്‍ക്കുള്ള അവസരം  
വിനിയ�ോഗിക്കണം. വാര്‍ത്തകളില്‍ ഇടംപിടിക്കാന്‍  
വേണ്ടി മാത്രമുള്ള പ്രകടനം ഒഴിവാക്കണം. നിയ�ോ
ജകമണ്ഡലത്തിലേതടക്കം ജനങ്ങളെ ബാധിക്കുന്ന 
പ്രശ്‌നങ്ങള്‍ സര്‍ക്കാരിന്റെ ശ്രദ്ധയില്‍ ക�ൊണ്ടു 
വരാന്‍ ഒരു സഭാംഗത്തിന് കഴിയുമെങ്കില്‍  
അതായിരിക്കും ആ അംഗത്തിന്റെ ഏറ്റവും വലിയ  
സംഭാവന. 

ഡ�ൊമിനിക് പ്രസന്റേഷന്‍
ഒമ്പതാം കേരള നിയമസഭയില്‍ പള്ളുരുത്തി 
മണ്ഡലത്തെ പ്രതിനിധീകരിച്ച് ആദ്യമായി കേരള 
നിയമസഭയിലെത്തി. തുടര്‍ന്ന് പത്ത്, പതിന�ൊന്ന് 
നിയമസഭകളില്‍ ഇതേ മണ്ഡലത്തില്‍ നിന്നും 
പന്ത്രണ്ടാം കേരള നിയമസഭയിലേക്ക് 2009 
നവംബര്‍ പത്തിന് നടന്ന ഉപതെരഞ്ഞെടുപ്പില്‍  
എറണാകുളത്ത് നിന്നും പതിമൂന്നാം കേരള 
നിയമസഭയില്‍ ക�ൊച്ചിയില്‍ നിന്നും നിയമസ
ഭാംഗമായി. 2004-2006 കാലയളവില്‍ മത്സ്യബ
ന്ധനവും കായികവും വകുപ്പ് മന്ത്രിയായിരുന്നു. 
കേരള നിയമസഭയുടെ പ്രോടെം സ്പീക്കര്‍, 
2011-16 കാലയളവില്‍ മത്സ്യത്തൊഴിലാളിക
ളുടെയും അനുബന്ധ ത�ൊഴിലാളികളുടെയും 
ക്ഷേമം സംബന്ധിച്ച സമിതിയുടെ ചെയര്‍മാന്‍, 
എറണാകുളം ഡി.സി.സി. ജനറല്‍ സെക്രട്ടറി, 
കെ.എസ്.യു. എറണാകുളം ജില്ലാ പ്രസിഡന്റ്, 
യൂത്ത് ക�ോണ്‍ഗ്രസ് എറണാകുളം ജില്ലാ സെക്രട്ടറി, 
1988-94 കാലയളവില്‍ ക�ൊച്ചി ക�ോര്‍പ്പറേഷന്‍ 
കൗണ്‍സില്‍ അംഗം, ‘കുഫ�ോസ് ’ ഗവേണിംഗ് 
കൗണ്‍സില്‍, മഹാത്മാഗാന്ധി സര്‍വ്വകലാ
ശാല സിന്‍ഡിക്കേറ്റ്, സംസ്ഥാന ഓര്‍ഫനേജ് 
കണ്‍ട്രോള്‍ ബ�ോര്‍ഡ് എന്നിവയില്‍ അംഗം, 
ക�ൊച്ചി ക�ോര്‍പ്പറേഷന്‍ കൗണ്‍സില്‍ പ്രതിപക്ഷ 
നേതാവ് എന്നീ നിലകളിലും പ്രവര്‍ത്തിച്ചിട്ടുണ്ട്.

നിയമനങ്ങളില്‍ ചില്‍ഡ്രന്‍സ് ഹ�ോമിലെ കുട്ടികള്‍ക്ക് പ്രത്യേക സംവരണം ഏര്‍പ്പെ
ടുത്തുന്നതിനും ഭിന്നശേഷി വിഭാഗത്തില്‍പ്പെട്ടവര്‍ക്ക് അര്‍ഹതപ്പെട്ട ആനുകൂല്യങ്ങള്‍ 
ലഭ്യമാക്കുന്നതിനും ഇടപെടല്‍ നടത്തുമെന്നും വ്യക്തമാക്കി.
	     യ�ോഗത്തില്‍ സമിതി അംഗങ്ങളായ ഒ. എസ്. അംബിക, സി. കെ. ആശ,  
ദെലീമ, കാനത്തില്‍ ജമീല, ഡ�ോ. എന്‍. ജയരാജ്, ശാന്തകുമാരി കെ., ഉമ ത�ോമസ് 
എന്നിവരും പ്രത്യേക ക്ഷണിതാവെന്ന നിലയില്‍ ഗുരുവായൂര്‍ എം.എല്‍.എ.  
എന്‍. കെ. അക്ബറും പങ്കെടുത്തു.

ഭിന്നശേഷിക്കാര്‍ക്ക് മികച്ച സൗകര്യം 
ലഭ്യമാക്കണം : നിയമസഭാ സമിതി

കേരള നിയമസഭയുടെ സ്ത്രീകളുടെയും ട്രാന്‍സ്‌ജെന്ററു
കളുടെയും കുട്ടികളുടെയും ഭിന്നശേഷിക്കാരുടെയും 

ക്ഷേമം സംബന്ധിച്ച സമിതി 2023 ജൂലൈ 11, 12 തീയതികളില്‍ 
തൃശൂര്‍ ജില്ലാ കളക്‌ട്രേറ്റ് ക�ോണ്‍ഫറന്‍സ് ഹാള്‍, ഗുരുവായൂര്‍ 
നഗരസഭ ടൂറിസ്റ്റ് ഫെസിലിറ്റേഷന്‍ സെന്റര്‍ എന്നിവിടങ്ങളില്‍ 
സമിതി അധ്യക്ഷ യു. പ്രതിഭ, എം.എല്‍.എ.യുടെ അധ്യക്ഷതയില്‍ 
യ�ോഗം ചേര്‍ന്നു. 
	 തൃശൂര്‍ ജില്ലയുമായി ബന്ധപ്പെട്ട വിവിധ പരാതികളിന്മേല്‍ 
ജില്ലാതല ഉദ്യോഗസ്ഥരില്‍ നിന്നും തെളിവെടുപ്പ് നടത്തിയശേഷം 
സര്‍ക്കാര്‍ മഹിളാമന്ദിരം, ചില്‍ഡ്രന്‍സ് ഹ�ോം, സഖി വണ്‍സ്റ്റോപ് 
സെന്റര്‍, നിപ്മര്‍ (NIPMR) എന്നിവിടങ്ങള്‍ സന്ദര്‍ശിച്ച സമിതി 
Cerebral Palsy and Mimics, Autism Spectrum Disorders, 
Down Syndrome, Spinal Muscular Atrophy,  Spinal Cord 
Injury, Stroke തുടങ്ങിയവ മൂലം ബുദ്ധിമുട്ടുകളനുഭവിക്കുന്നവരുടെ 
തുടര്‍ചികിത്സയ്ക്കും  പുനരധിവാസത്തിനുമായി പ്രവര്‍ത്തിക്കുന്ന 
സ്ഥാപനമായ നിപ്മറിന്റെ പ്രവര്‍ത്തനം വിപുലപ്പെടുത്തുന്നതിനായി  
കൂടുതല്‍ സര്‍ക്കാര്‍ സഹായം ലഭ്യമാക്കുന്നതിന് പ്രത്യേക ശിപാര്‍ശ 
നല്‍കുമെന്ന് വ്യക്തമാക്കി. കൂടാതെ ട്രാന്‍സ്‌ജെന്ററുകള്‍ക്കായി
പ്രത്യേക ഷെല്‍ട്ടര്‍ ഹ�ോം സ്ഥാപിക്കുന്നതിനും കുട്ടികള്‍ക്കിടയില്‍ 
ലഹരി പദാര്‍ത്ഥങ്ങളുടെ ഉപയ�ോഗം വര്‍ദ്ധിച്ചുവരുന്ന സാഹചര്യ
ത്തില്‍ സ്‌കൂളുകളില്‍ മുന്‍കാലങ്ങളിലുണ്ടായിരുന്ന പി.റ്റി./വര്‍ക്ക് 
എക്‌സ്പീരിയന്‍സ് പീരീഡുകള്‍ പുനഃസ്ഥാപിക്കുന്നതിനും സര്‍ക്കാര്‍  

കേരള നിയമസഭ അന്താരാഷ്ട്ര പുസ്തക�ോത്സവം  
2 ാം പതിപ്പിന്റെ  പ്രവര്‍ത്തന�ോദ്ഘാടനം സ്പീക്കര്‍  
എ.എന്‍. ഷംസീര്‍ നിര്‍വ്വഹിക്കുന്നു

2023 വര്‍ഷത്തെ എസ്.എസ്.എല്‍.
സി./ സി.ബി.എസ്.ഇ/ ഐ.സി.എസ്.ഇ., 
പത്താം ക്ലാസ് പരീക്ഷകളില്‍ ഉന്നത 
വിജയം കരസ്ഥമാക്കിയ നിയമസഭാ 
സെക്രട്ടേറിയറ്റ് ജീവനക്കാരുടെ മക്കൾ  
നിയമസഭാ സ്പീക്കര്‍, നിയമസഭാ 
സെക്രട്ടറി എന്നിവര�ോട�ൊപ്പം 

പതിന�ൊന്നാം കേരള നിയമസഭയുടെ കാലയളവില്‍ 2001 ഡിസംബര്‍ 3 ാം തീയതി 
നടന്ന കേരള നിയമസഭാ ഔദ്യോഗിക വെബ്‌സൈറ്റിന്റെ ഉദ്ഘാടന ചടങ്ങില്‍ മുഖ്യമന്ത്രി 
എ.കെ. ആന്റണി, സ്പീക്കര്‍ വക്കം പുരുഷ�ോത്തമന്‍, പാര്‍ലമെന്ററികാര്യ വകുപ്പുമന്ത്രി  
എം.എം.ഹസ്സന്‍, പ്രതിപക്ഷ നേതാവ് വി.എസ്.അച്യുതാനന്ദന്‍, നിയമസഭാ സെക്രട്ടറി 
എന്നിവര്‍ സംബന്ധിക്കുന്നു.

1957 Â eï\nÂ \n¶v  

sImÂ¡¯bnte¡v Bcw`n¨  

_kv kÀÆokv. temI¯nÂ  

Gähpw IqSpXÂ Zqcw  

k©cn¨ncp¶ Cu _kv  

16,100 IntemaoädmWv   

Hä ZnibnÂ Xmïnbncp¶Xv.  

1957 G{]nÂ 15 \v ]pds¸« _kv 

HmKÌv 2 \mWv Xncns¨¯nbXv.

വിജ്ഞാനപഥം
1. 	 ഇന്ത്യയില്‍ ആദ്യമായി ഹൈക്കോടതി 	
	 നിലവില്‍ വന്ന വര്‍ഷം?

1862 (കല്‍ക്കത്ത)

2.	 ഹൈക്കോടതികളെ കുറിച്ച് 		
	 പരാമര്‍ശിക്കുന്ന ഭരണഘടനാ 		
	 അനുച്ഛേദം?

അനുച്ഛേദം 214 മുതല്‍ 231 വരെ

3.  നിലവില്‍ ഇന്ത്യയില്‍ എത്ര 			
	 ഹൈക്കോടതികള്‍ ഉണ്ട്?

25 എണ്ണം

4. 	ഇന്ത്യയില്‍ അവസാനം രൂപം 		
	 ക�ൊണ്ട ഹൈക്കോടതികള്‍?

തെലങ്കാന, ആന്ധ്രാപ്രദേശ് 
(2019 ല്‍ സ്ഥാപിതമായി)

5.	 ഇന്ത്യയില്‍ ഏറ്റവും കൂടുതല്‍ 		
	 ജഡ്ജിമാരുള്ള ഹൈക്കോടതി ഏത്?

അലഹബാദ് (160 ജഡ്ജിമാര്‍)

6.	 ഏറ്റവും കൂടുതല്‍ അധികാര 		
	 പരിധിയുള്ള ഹൈക്കോടതി?  

ഗ�ോഹട്ടി (ആസാമിനെ കൂടാതെ 
അരുണാചല്‍ പ്രദേശ്, നാഗാലാന്റ്, 
മിസ�ോറാം എന്നീ സംസ്ഥാനങ്ങളുടെയും 
ഹൈക്കോടതിയായി പ്രവര്‍ത്തിക്കുന്നു).

7.	ഗ്രീ ന്‍ ബഞ്ച് (പരിസ്ഥിതി സംബന്ധമായ 		
	 വിഷയങ്ങള്‍ കൈകാര്യം ചെയ്യുന്നതിനുള്ള 		
	 പ്രത്യേക ഡിവിഷന്‍ ബഞ്ച്) സ്ഥാപിച്ച ആദ്യ 	
	 ഹൈക്കോടതി?

ക�ൊല്‍ക്കത്ത

8.	 നാഷണല്‍ ജുഡീഷ്യല്‍ അക്കാദമി 			 
സ്ഥിതി ചെയ്യുന്നതെവിടെ ?

ഭ�ോപ്പാല്‍

9.	കേര ള ഹൈക്കോടതിയുടെ പുതിയ ക�ോടതി 
സമുച്ചയം രാജ്യത്തിന് സമര്‍പ്പിച്ചതെന്ന്?

2006 ഫെബ്രുവരി 11

10. ഇപ്പോഴത്തെ കേരള 			 
ഹൈക്കോടതി ചീഫ് ജസ്റ്റിസ്?

 ആഷിഷ് ജിതേന്ദ്ര ദേശായി

ക�ൊല്‍ക്കത്ത ഹൈക്കോടതി

 ആഷിഷ് ജിതേന്ദ്ര ദേശായി

കേരള നിയമസഭയുടെ സ്ത്രീകളുടെയും  
ട്രാന്‍സ്‌ജെന്ററുകളുടെയും കുട്ടികളു 

ടെയും ഭിന്നശേഷിക്കാരുടെയും ക്ഷേമം സംബന്ധിച്ച 
സമിതി (2021-23) ഇടുക്കി ജില്ലയിലെ  മറയൂരിലുള്ള 
നെല്ലിപ്പെട്ടിക്കുടി ആദിവാസി ഊര് സന്ദര്‍ശിക്കു 
കയും മുതുവാന്‍ ഗ�ോത്രവിഭാഗത്തില്‍പ്പെട്ട സ്ത്രീകളുടെ 
പ്രശ്‌നങ്ങള്‍, ശിശുപരിപാലനം, ജീവിതരീതി തുട 
ങ്ങിയവ നേരിട്ട്  കണ്ട് മനസ്സിലാക്കുകയും റവന്യൂ, 
തദ്ദേശസ്വയംഭരണം, വനം-വന്യജീവി, പ�ൊതു 
വിദ്യാഭ്യാസം, വനിതാ ശിശു വികസനം, പട്ടികജാതി 
പട്ടികവര്‍ഗ്ഗ വികസനം, ആര�ോഗ്യ കുടുംബക്ഷേമം 
എന്നീ വകുപ്പുകളിലെ ഉദ്യോഗസ്ഥര്‍, ജനപ്രതിനി
ധികള്‍, ആര�ോഗ്യ പ്രവര്‍ത്തകര്‍ എന്നിവരുമായി 
ചര്‍ച്ച നടത്തുകയും അതില്‍ നിന്നും ഉയര്‍ന്നു വന്ന 
അഭിപ്രായങ്ങളും നിര്‍ദ്ദേശങ്ങളും സമിതിയുടെ  
നിരീക്ഷണങ്ങളും അടങ്ങുന്ന അഞ്ചാമത് റിപ്പോര്‍ട്ട് 
സമിതി അധ്യക്ഷ യു. പ്രതിഭ എം.എല്‍.എ. 2023 
മാര്‍ച്ച് 20 ന് സഭയില്‍ സമര്‍പ്പിക്കുകയും ചെയ്തു.
	പിന്നാ ക്ക അവസ്ഥയില്‍ ജീവിക്കുന്ന 
മുതുവാന്‍ വിഭാഗക്കാരെ മുഖ്യധാരയിലേക്ക് ക�ൊണ്ടു 
വരുന്നതിനായി ധാരാളം പദ്ധതികള്‍ നടപ്പാക്കി
യിട്ടുണ്ടെങ്കിലും ഈ മേഖലയിലെ ജനങ്ങള്‍ക്ക് 
വീട്, വൈദ്യുതി, ഗതാഗത സൗകര്യം തുടങ്ങിയവ
യ�ൊക്കെ പൂര്‍ണത�ോതില്‍ ഇനിയും ലഭ്യമാക്കാന്‍ 
കഴിഞ്ഞിട്ടില്ലെന്ന് സമിതി അഭിപ്രായപ്പെട്ടു. വിദ്യാ
ഭ്യാസപരമായി വളരെ പിന്നാക്കം  നില്‍ക്കുന്ന  
ആദിവാസി മേഖലയിലെ കുട്ടികള്‍ക്ക് സ്‌കൂളുകളി
ലേക്കും തിരിച്ചും പ�ോയിവരാന്‍ വാഹന സൗകര്യം 
ലഭ്യമാക്കുന്ന ‘ഗ�ോത്രസാരഥി’ പദ്ധതിയുടെ ഫലപ്രാപ്തി 
വിലയിരുത്താനും പ്രായ�ോഗികമല്ലെങ്കില്‍ മറ്റു സം
വിധാനമ�ൊരുക്കാനും വിജയപ്രദമാണെങ്കില്‍ 
പദ്ധതിക്കായി  കൂടുതല്‍ തുക ലഭ്യമാക്കുന്നതിന് 
നടപടി സ്വീകരിക്കാനും സമിതി ശിപാര്‍ശ ചെയ്തു. 
മറയൂരില്‍  പെണ്‍കുട്ടികള്‍ക്കായി ഹ�ോസ്റ്റല്‍ സംവി
ധാനമ�ൊരുക്കണമെന്നും കൂടുതല്‍ കുട്ടികളെ താമ
സിപ്പിക്കുന്നതിനാവശ്യമായ കെട്ടിട സൗകര്യങ്ങളും 
ശുചിമുറികളും ഏര്‍പ്പെടുത്തണമെന്നും നിലവിലുള്ള 
മ�ോഡല്‍ റെസിഡന്‍ഷ്യല്‍ സ്‌കൂളുകളുടെയും 
ട്രൈബല്‍ ഹ�ോസ്റ്റലുകളുടെയും അടിസ്ഥാന 

സൗകര്യങ്ങള്‍ വര്‍ദ്ധിപ്പിക്കുന്നതിന് ആവശ്യമായ 
നടപടി സ്വീകരിക്കണമെന്നും സമിതി ശിപാര്‍ശ 
ചെയ്തു.
	  കുട്ടികള്‍ക്ക് വിവിധ ത�ൊഴിലുകളെക്കുറിച്ചും  
അവയുടെ സാങ്കേതികതയെപ്പറ്റിയും  മനസ്സിലാ
ക്കുന്നതിനായി ബ�ോധവല്‍ക്കരണ ക്ലാസ്സുകളും 
ഇഷ്ടപ്പെട്ട മേഖലയില്‍ ത�ൊഴില്‍ നേടുന്നതി 
നായി ത�ൊഴിലധിഷ്ഠിത ക്ലാസ്സുകളും സംഘടിപ്പിക്കു
ന്നതിനും  സര്‍ക്കാര്‍ മേഖലയില്‍ ജ�ോലി നേടുന്ന 
തിന് പി.എസ്.സി. ക�ോച്ചിംഗ് ഉള്‍പ്പെടെയുള്ള 
സംവിധാനമ�ൊരുക്കുന്നതിനും സമിതി ശിപാര്‍ശ 
ചെയ്തു. നൂതന വാര്‍ത്താ വിനിമയ ഉപാധികളായ 
മ�ൊബൈല്‍ ഫ�ോണും ഇന്റര്‍നെറ്റും ഇപ്പോഴും ഇവ
രിലേക്കെത്തിക്കുവാന്‍ കഴിഞ്ഞിട്ടില്ല. മറയൂരിലെ 
ആദിവാസി ഊരുകളിലെ കുട്ടികളുടെ വിദ്യാഭ്യാ
സത്തിനും ആര�ോഗ്യ പരിപാലനത്തിനും ഭക്ഷ്യ 
വിതരണ രംഗത്തും ഈ സേവനങ്ങള്‍ എത്തിക്കു
ന്നതിനാവശ്യമായ നടപടി സ്വീകരിക്കാനും സമിതി 
ശിപാര്‍ശ ചെയ്തു. മറയൂര്‍ മേഖലയിലെ ആദിവാസി 
കുടികളില്‍ വൈദ്യുതി ക്ഷാമം പരിഹരിക്കുന്നതിന്  
പ്രദേശത്ത് അണ്ടര്‍ ഗ്രൗണ്ട് കേബിളുകള്‍ സ്ഥാപിച്ച് 
അടിയന്തരമായി വൈദ്യുതി കണക്ഷന്‍ ലഭ്യമാ 
ക്കുന്നതിനും സമിതി നിര്‍ദ്ദേശം നല്‍കി.
	 ഈ മേഖലകളില്‍ വന്യമൃഗശല്യം മൂലം 
കൃഷിനാശവും ആള്‍നാശവും ഉണ്ടാവുന്ന സാഹ
ചര്യത്തില്‍ വന്യമൃഗശല്യം ഫലപ്രദമായി തടയുന്ന 
തിന് നൂതന ആശയങ്ങള്‍ നടപ്പാക്കണമെന്ന് 
സമിതി നിര്‍ദ്ദേശിച്ചു. മറയൂര്‍ ഗ്രാമപഞ്ചായത്തിലെ 
ഊരുകളിലേക്കുള്ള റ�ോഡിന്റെ  ശ�ോചനീയാവസ്ഥ  
പരിഹരിക്കുന്നതിന് വേണ്ട നടപടി സ്വീകരിക്കണ 
മെന്നും സമിതി ആവശ്യപ്പെട്ടു. മുതുവാന്‍ വിഭാഗ 
ത്തിലെ ഗര്‍ഭിണികളുടെയും പ്രസവാനന്തരം 
അമ്മയുടെയും കുഞ്ഞിന്റെയും മരണ നിരക്കിലു 
ണ്ടാകുന്ന വര്‍ദ്ധനവ് വിലയിരുത്തിയ സമിതി 
അങ്കണവാടികള്‍ മുഖേന തനതു ഭക്ഷണമുള്‍പ്പെ
ടെയുള്ള പ�ോഷകാഹാരങ്ങള്‍ ലഭ്യമാക്കാന്‍ നടപടി 
സ്വീകരിക്കണമെന്നും അട്ടപ്പാടി മാതൃകയില്‍ ഒരു 
സ്‌പെഷ്യാലിറ്റി ഹ�ോസ്പിറ്റല്‍ മറയൂരില്‍ ആരംഭിക്കു

ന്നതിന് നടപടി സ്വീകരിക്കണമെന്നും ശിപാര്‍ശ 
ചെയ്തു.
	 മുതുവാന്‍ വിഭാഗത്തിലെ സ്ത്രീകള്‍ ആചാ 
രത്തിന്റെ ഭാഗമായി ആര്‍ത്തവ സമയത്തും പ്രസവ 
കാലഘട്ടങ്ങളിലും സ്വന്തം വീടുകളില്‍ നിന്നും മാറി 
ഇടുങ്ങിയതും വൃത്തിഹീനവും സുരക്ഷിതമല്ലാത്തതു
മായ ‘വാലായ്മപുരകളില്‍ താമസിക്കുന്നതിനാല്‍ 
അത്തരം പുരകളില്‍ മതിയായ സൗകര്യങ്ങള്‍ 
ഉറപ്പാക്കുന്നതിനും  ഈയവസരങ്ങളില്‍ സ്ത്രീകള്‍ 
പാലിക്കേണ്ട ആര�ോഗ്യ ശുചിത്വ കാര്യങ്ങളെക്കുറിച്ച് 
മതിയായ ബ�ോധവല്‍ക്കരണം നടത്തുന്നതിനും 
ആവശ്യമായ മരുന്നുകളും മറ്റും ലഭ്യമാക്കുന്നതിനും 
സമിതി നിര്‍ദ്ദേശം നല്‍കി. ഇവിടങ്ങളില്‍  അടിയ
ന്തരമായി ഊരുവികസന സമിതികള്‍/അയല്‍ക്കൂ 
ട്ടങ്ങള്‍ എന്നിവ രൂപീകരിച്ച് അവ പ്രവര്‍ത്തന 
സജ്ജമാക്കുന്നതിനും സമിതികളുടെ ഒരു വര്‍ഷ 
ത്തെ പ്രവര്‍ത്തന റിപ്പോര്‍ട്ട് ലഭ്യമാക്കാനും മതി 
യായ ഉദ്യോഗസ്ഥരെ ഉള്‍പ്പെടുത്തി വികസന 
സമിതികളുടെ പ്രവര്‍ത്തനം മെച്ചപ്പെടുത്തുന്നതിനും 
സമിതി നിര്‍ദ്ദേശം നല്‍കി.
	 മുതുവാന്‍ വിഭാഗക്കാരുടെ ജീവിത നില 
വാരം ഉയര്‍ത്തുന്നതിന്റെ ഭാഗമായി വാസയ�ോഗ്യ 
മായ സ്ഥലങ്ങളില്‍ ഭൂമിയും ഭൂമിക്ക് പട്ടയവും 
അവിടെ വീട് നിർമ്മിച്ചു നല്‍കുന്നതിന് നടപടിയും  
സ്വീകരിക്കണമെന്നും ശിപാര്‍ശ ചെയ്തു. പരമ്പരാ 
ഗത ആഹാര രീതികളും ജീവിതശൈലിയും പിന്തു 
ടരുന്ന ഇവര്‍ക്ക് തനത് ഭക്ഷ്യവസ്തുക്കളായ 
റാഗി, തിന, വരക് തുടങ്ങിയ ചെറുധാന്യങ്ങള്‍ 
കൂടി റേഷനില്‍ ഉള്‍പ്പെടുത്തുന്നതിനും അവരുടെ 
ഊരിനു സമീപം പ�ൊതു വിതരണ കേന്ദ്രങ്ങള്‍ 
ആരംഭിക്കുകയ�ോ വാതില്‍പ്പടി സേവനം വഴി അവ 
ലഭ്യമാക്കുകയ�ോ ചെയ്യുന്നതിനും  സമിതി ശിപാര്‍ശ 
ചെയ്തു.
	 സാമാജികരായ  ഒ.എസ്.അംബിക,  
സി.കെ.ആശ, ദെലീമ, കാനത്തില്‍ ജമീല, 
ഡ�ോ.എന്‍.ജയരാജ്, ഡ�ോ.എം.കെ.മുനീര്‍, 
ശാന്തകുമാരി കെ., ഉമ ത�ോമസ് എന്നിവര്‍ സമിതി 
അംഗങ്ങളാണ്.

നിയമസഭാ സമിതി റിപ്പോര്‍ട്ടിലൂടെ.....

ഇരുപത്തിമൂന്ന് വര്‍ഷങ്ങൾക്ക് ശേഷം 
ഡാര്‍ജിലിങ്ങില്‍ പഞ്ചായത്ത് തെരഞ്ഞെടുപ്പ്

ഇരുപത്തിമൂന്ന് വര്‍ഷത്തെ ഇടവളയ്ക്കു ശേഷം പഞ്ചായത്ത് തെര 
ഞ്ഞെടുപ്പ് നടത്തി ഡാര്‍ജിലിങ്ങ്. ഗൂര്‍ഖാലാന്‍ഡ് ടെറിട്ടോറിയല്‍ 

അഡ്മിനിസ്‌ട്രേഷന്‍ എന്ന സ്വയം ഭരണാധികാര പ്രദേശത്തിന് കീഴിലുള്ള 
ഹില്‍ സ്റ്റേഷനുകളായ ഡാര്‍ജിലിങ്ങിലും കാലിപ�ോങ്ങിലും 2000 ലാണ് 
അവസാനമായി തെരഞ്ഞെടുപ്പ് നടന്നത്. ജൂലൈ 8 ന് ബംഗാളിലെ മറ്റ്  
ജില്ലകളില്‍ ഗ്രാമപഞ്ചായത്ത്, പഞ്ചായത്ത് സമിതി, ജില്ലാ പരിഷത്ത് 
എന്നിങ്ങനെ ത്രിതല പഞ്ചായത്ത് തെരഞ്ഞെടുപ്പ് നടന്നപ്പോള്‍ ഈ 
രണ്ട് ജില്ലകളിലും ദ്വിതല തെരഞ്ഞെടുപ്പാണ് നടന്നത്്. പഞ്ചായത്ത്  
സമിതിയുടെ അധികാരങ്ങള്‍ ഡാര്‍ജിലിംഗ് ഗൂര്‍ഖാ ഹില്‍ കൗണ്‍സിലിന്റെ 
അധികാരങ്ങള്‍ക്ക്  മുകളില്‍ വരുമെന്ന ഗൂര്‍ഖാ നാഷണല്‍ ലിബറേഷന്‍ 
ഫ്രണ്ടിന്റെ (ജി.എന്‍.എല്‍.എഫ.്) എതിര്‍പ്പ് മൂലമാണ് രണ്ട് പതിറ്റാണ്ട് 
കാലത്തോളം ഡാര്‍ജിലിങ്ങില്‍ പഞ്ചായത്ത് തെരഞ്ഞെടുപ്പ് നടക്കാ
തിരുന്നത്. തെരഞ്ഞെടുപ്പില്‍ തൃണമൂല്‍ ക�ോണ്‍ഗ്രസ് ഉള്‍പ്പെടെയുള്ള 
കക്ഷികളുടെ സഖ്യമായ ഭാരതീയ ഗൂര്‍ഖാ പ്രജാതാന്ത്രിക് മ�ോര്‍ച്ച  
(ബി.ജി.പി.എം.) വന്‍ വിജയം നേടി.

ഡ�ോ.എം.എ.കുട്ടപ്പന്‍, മുന്‍ മന്ത്രി

മുന്‍ മന്ത്രിയും മുതിര്‍ന്ന ക�ോണ്‍ഗ്രസ് നേതാവുമായ   
ഡ�ോ.എം.എ. കുട്ടപ്പന്‍ (76) 2023 ജൂണ്‍ 20 ന് അന്തരിച്ചു. 

1980 ല്‍ വണ്ടൂരില്‍ നിന്ന് ആദ്യമായി നിയമസഭയിലെത്തിയ 
അദ്ദേഹം 1987 ല്‍ ചേലക്കരയില്‍ നിന്നും 1996, 2001 വര്‍ഷങ്ങളില്‍ 
ഞാറക്കലില്‍ നിന്നും നിയമസഭാംഗമായി. 2001 മേയ് മുതല്‍ 2004 
ആഗസ്റ്റ് വരെ പിന്നാക്ക-പട്ടിക വിഭാഗ ക്ഷേമ വകുപ്പ് മന്ത്രിയായി
രുന്നു. ക�ോണ്‍ഗ്രസ് നിയമസഭാ കക്ഷി വിപ്പ്, ഖാദി ആന്റ് വില്ലേജ് 
ഇന്‍ഡസ്ട്രീസ് കമ്മീഷന്‍, ദക്ഷിണ റെയില്‍വെ ഗ്രൂപ്പ് ‘ഡി’ റിക്രൂ
ട്ട്‌മെന്റ് ബ�ോര്‍ഡ്, കാലിക്കറ്റ് സര്‍വ്വകലാശാല സെനറ്റ്, കെ.പി.
സി.സി. എക്‌സിക്യൂട്ടീവ് എന്നിവയില്‍ അംഗം, ക�ോണ്‍ഗ്രസ് (ഐ) 
എസ്.സി. ആന്റ് എസ്.റ്റി. സെല്‍ ചെയര്‍മാന്‍, കെ.പി.സി.സി. 
ജനറല്‍ സെക്രട്ടറി, ഭാരതീയ ഡിപ്രസ്ഡ് ക്ലാസ് ലീഗ് സെക്രട്ടറി 
എന്നീ പദവികളും അദ്ദേഹം വഹിച്ചിട്ടുണ്ട്. ആലപ്പുഴ മെഡിക്കല്‍ 
ക�ോളേജില്‍ പീഡിയാട്രിക് സര്‍ജറി വിഭാഗം  ട്യൂട്ടര്‍, കേരള 
ഹെല്‍ത്ത് സര്‍വ്വീസില്‍ അസിസ്റ്റന്റ് സര്‍ജന്‍, ക�ൊച്ചിന്‍ പ�ോര്‍ട്ട് 
ട്രസ്റ്റ് ഹ�ോസ്പിറ്റലില്‍ മെഡിക്കല്‍ ഓഫീസര്‍ എന്നീ ചുമതലകളും 
അദ്ദേഹം വഹിച്ചിട്ടുണ്ട്. 
	 ഭാര്യ ബീബി ജ�ോണും രണ്ട് ആണ്‍മക്കളും അടങ്ങുന്ന 
താണ് കുടുംബം.

വേര്‍പാട്‌
ഇതര സഭാ വാര്‍ത്തകള്‍

സഭാ നേതാവിന്റെ പേജ്

]nWdmbn hnP-b³ 
apJya{´n

'എല്ലാവര്‍ക്കും ഇന്റര്‍നെറ്റ് ' എന്ന കേരളത്തിലെ 
എല്‍. ഡി. എഫ.് സര്‍ക്കാരിന്റെ സ്വപ്നം 

യാഥാര്‍ത്ഥ്യമായിരിക്കുകയാണ്. കേരളത്തിലെ 
എല്ലാ വീടുകളിലും സര്‍ക്കാര്‍ ഓഫീസുകളിലും 
ബ്രോഡ്ബാന്‍ഡ് ഇന്റര്‍നെറ്റ് സൗകര്യം ലഭ്യമാ
ക്കുന്ന പദ്ധതിയാണ് കേരള ഫൈബര്‍ ഒപ്റ്റിക്  
നെറ്റ്‌വര്‍ക്ക്, അഥവാ കെ-ഫ�ോണ്‍. കെ-ഫ�ോണി 
ലൂടെ സാമ്പത്തികമായി പിന്നോക്കം നില്‍ക്കുന്ന 
സംസ്ഥാനത്തെ ഇരുപത് ലക്ഷത്തോളം കുടുംബ
ങ്ങള്‍ക്ക് സൗജന്യമായും മറ്റുള്ളവര്‍ക്ക് മിതമായ 
നിരക്കിലും അതിവേഗ ഇന്റര്‍നെറ്റ് സൗകര്യം ലഭ്യ
മാക്കുകയാണ്.
	 ജനങ്ങളുടെ അവകാശമാണ് ഇന്റര്‍നെറ്റ് 
എന്ന് പ്രഖ്യാപിച്ച ഇന്ത്യയിലെ ഏക സംസ്ഥാനമാണ് 
കേരളം. അത് കേവലം പ്രഖ്യാപനം മാത്രമായി 
ഒതുങ്ങുന്നില്ല എന്നുറപ്പുവരുത്താനാണ് സര്‍ക്കാര്‍ 
കെ-ഫ�ോണ്‍ പദ്ധതി നടപ്പാക്കുന്നത്. അതിലൂടെ 
എല്ലാവര്‍ക്കും ഇന്റര്‍നെറ്റ് ലഭ്യമാക്കുന്നതിനു 
വേണ്ട അടിസ്ഥാന സൗകര്യങ്ങള്‍ ഒരുക്കുകയാണ്. 
അങ്ങനെ ഇന്റര്‍നെറ്റ് എന്ന അവകാശം എല്ലാ 
വര്‍ക്കും പ്രാപ്യമാകുന്നു എന്ന് ഉറപ്പുവരുത്തുകയാണ്. 
വാഗ്ദാനങ്ങള്‍ നിറവേറ്റുന്നതിന്റെ, പ്രഖ്യാപനങ്ങള്‍ 
നടപ്പാക്കുന്നതിന്റെ, ഉത്തരവാദിത്തബ�ോധമുള്ള 
ഭരണനിര്‍വ്വഹണത്തിന്റെ മറ്റൊരു ഉദാഹരണമായി 
മാറുകയാണ് കെ-ഫ�ോണ്‍ പദ്ധതി.
	കെ -ഫ�ോണ്‍ പദ്ധതിയുടെ ഭാഗമായ അടി 
സ്ഥാന സേവനങ്ങള്‍ നല്‍കുന്നതിനാവശ്യമായ 
കാറ്റഗറി 1 ലൈസന്‍സും ഔദ്യോഗികമായി 
ഇന്റര്‍നെറ്റ് സേവനങ്ങള്‍ നല്‍കാനുള്ള ഇന്റര്‍നെറ്റ്  
സര്‍വീസ് പ്രൊവൈഡര്‍ (ഐ എസ് പി) കാറ്റഗറി 
ബി യൂണിഫൈഡ് ലൈസന്‍സും നേരത്തെ 
തന്നെ നമ്മള്‍ നേടിയെടുത്തിരുന്നു. നിലവില്‍ 
17,926 സര്‍ക്കാര്‍ സ്ഥാപനങ്ങളില്‍ കെ-ഫ�ോണ്‍ 
കണക്ഷന്‍ ലഭ്യമാക്കി കഴിഞ്ഞിട്ടുണ്ട്. 3,187 വീടു 
കളില്‍ കണക്ഷന്‍ നല്‍കി. കെ-ഫ�ോണ്‍ കണ 
ക്ഷന്‍ നല്‍കിയിട്ടുള്ള ഓഫീസുകളിലും വീടുക
ളിലുമെല്ലാം ഇതിന�ോടകം തന്നെ ഇന്റര്‍നെറ്റ് 
സേവനങ്ങള്‍ ലഭ്യമാണ്. കേരളത്തിലെ എല്ലാ 
വീടുകളിലും സര്‍ക്കാര്‍ ഓഫീസുകളിലും എത്രയും 
വേഗം തന്നെ ബ്രോഡ്ബാന്‍ഡ് കണക്ടിവിറ്റിയും 
ഇന്റര്‍നെറ്റ് സേവനങ്ങളും ലഭ്യമാക്കും.
	ല�ോകത്തേറ്റവ ും അധികം ഇന്റര്‍നെറ്റ് 
ഷട്ട്ഡൗണുകള്‍ നടക്കുന്ന രാജ്യമാണ് ഇന്ത്യ. 
കഴിഞ്ഞ പത്തു വര്‍ഷത്തിനുള്ളില്‍ എഴുനൂറിലധികം 
ഇന്റര്‍നെറ്റ് ഷട്ട്ഡൗണുകളാണ് ഇന്ത്യയില്‍ ഉണ്ടായി
ട്ടുള്ളത്. അങ്ങനെയുള്ള രാജ്യത്താണ് എല്ലാവര്‍ക്കും 
ഇന്റര്‍നെറ്റ് ലഭ്യമാക്കി ഒരു സംസ്ഥാന സര്‍ക്കാര്‍ 
സവിശേഷമായി ഇടപെടുന്നത്. ആ നിലയ്ക്ക്, 
കേരളത്തിലെ ഇടതുപക്ഷ ജനാധിപത്യ മുന്നണി 
സര്‍ക്കാരിന്റെ ജനകീയ ബദല്‍ നയങ്ങളുടെ 
മറ്റൊരു ഉദാഹരണമായി മാറുകയാണ് കെ-ഫ�ോണ്‍ 
പദ്ധതി.
	 ക�ോവിഡാനന്തര ഘട്ടത്തില്‍ പുതിയ ഒരു 
ത�ൊഴില്‍സംസ്‌കാരം രൂപപ്പെട്ടുവരികയാണ്. 
വര്‍ക്ക് ഫ്രം ഹ�ോം, വര്‍ക്ക് നിയര്‍ ഹ�ോം, വര്‍ക്ക് 
എവേ ഫ്രം ഹ�ോം എന്നിങ്ങനെയുള്ള പ്രവൃത്തിരീതി
കള്‍ വര്‍ദ്ധിച്ച ത�ോതില്‍ നിലവില്‍ വരികയാണ്. 

അവയുടെ പ്രയ�ോജനം നമ്മുടെ ചെറുപ്പക്കാര്‍ക്ക് 
ലഭിക്കണം എന്നുണ്ടെങ്കില്‍ മികച്ച ഇന്റര്‍നെറ്റ് 
സേവനങ്ങള്‍ നാട്ടില്‍ എല്ലായിടത്തും ഉണ്ടാകണം. 
അതിനുള്ള ഉപാധിയാണ് കെ-ഫ�ോണ്‍ പദ്ധതി. 
	 മികച്ച വാസസ്ഥലമായി കണക്കാക്കപ്പെ 
ടുന്ന കേരളത്തിലേക്ക് വരുന്ന ടൂറിസ്റ്റുകളില്‍ പലരും 
ഇവിടെ തന്നെ താമസിക്കാനും ഇവിടെ താമസിച്ച് 
ജ�ോലി ചെയ്യാനും ഒക്കെ ആഗ്രഹിക്കുന്നവരാണ്. 
ആ ചിന്താഗതി ഉള്ളവരെ കൂടി ആകര്‍ഷിച്ചു 
ക�ൊണ്ട് കേരളത്തിന്റെ സാമ്പത്തിക മേഖലയില്‍ 
വലിയ ചലനം ഉണ്ടാക്കാന്‍ കെ-ഫ�ോണിലൂടെ 
നമുക്ക് കഴിയും. മാറുന്ന ല�ോകത്തിന�ൊപ്പം മുന്നോട്ടു 
കുതിക്കാന്‍ സാര്‍വത്രികമായ ഇന്റര്‍നെറ്റ് സൗകര്യം 
അനിവാര്യമാണ്. അതിനുവേണ്ട അടിസ്ഥാന
സൗകര്യം ഒരുക്കിക്കൊണ്ട് കെ-ഫ�ോണിലൂടെ 
കേരളത്തെയാകെ ഗ്ലോബല്‍ ഇന്‍ഫര്‍മേഷന്‍ 
ഹൈവേയുമായി ബന്ധിപ്പിക്കുകയാണ് നമ്മള്‍. 
അങ്ങനെ ആഗ�ോള മാനങ്ങളുള്ള നവകേരള 
നിര്‍മ്മിതിക്ക് അടിത്തറയ�ൊരുക്കുകയാണ്. 
	ടെലി ക�ോം മേഖലയിലെ ക�ോര്‍പറേറ്റ് 
ശക്തികള്‍ക്കെതിരെയുള്ള ജനകീയ ബദല്‍ 
മാതൃക കൂടിയാണ് കെ-ഫ�ോണ്‍ പദ്ധതി. സ്വകാര്യ 
മേഖലയിലെ കേബിള്‍ ശൃംഖലകളുടെയും 
മ�ൊബൈല്‍ സേവനദാതാക്കളുടെയും ചൂഷണ 
ത്തില്‍ നിന്ന് ജനങ്ങള്‍ക്ക് മ�ോചനം നല്‍കണം 
എന്ന നിശ്ചയദാര്‍ഢ്യത്തോടെയാണ് ഇടതുപക്ഷ 
ജനാധിപത്യ മുന്നണി സര്‍ക്കാര്‍ കെ-ഫ�ോണ്‍ 
പദ്ധതിക്ക് തുടക്കമിട്ടത്. മറ്റ് സര്‍വീസ് പ്രൊവൈ 
ഡര്‍മാര്‍ നല്‍കുന്നതിനെ അപേക്ഷിച്ച് കുറഞ്ഞ 
നിരക്കിലാവും കെ-ഫ�ോണ്‍ സേവനങ്ങള്‍ ലഭ്യ 
മാക്കുക. കേരളത്തിലാകമാനം, നഗര-ഗ്രാമ വ്യത്യാ
സമില്ലാതെ, ഉയര്‍ന്ന സ്പീഡിലും ഒരേ ഗുണനിലവാ
രത്തോടുകൂടിയും കെ-ഫ�ോണിന്റെ സേവനങ്ങള്‍ 
ലഭ്യമാക്കും.
	 എല്ലാവര്‍ക്കും ഇന്റര്‍നെറ്റ് എന്ന ആശ
യമുയര്‍ത്തി കെ-ഫ�ോണ്‍ പദ്ധതി അവതരിപ്പിച്ച
പ്പോള്‍ പലരും ച�ോദിച്ചു, എന്തിനാണ് ആളുകള്‍ക്ക് 
ഇന്റര്‍നെറ്റ്? എല്ലാവരുടെയും കൈകളില്‍ 
ഫ�ോണില്ലേ? ഒറ്റന�ോട്ടത്തില്‍ ശരിയാണ്, നാം 
ചുറ്റുപാടും കാണുന്ന നിരവധി പേര്‍ക്ക്  സ്മാര്‍ട്ട് 
ഫ�ോണുണ്ട്. എന്നാല്‍, ഇന്ത്യയിലെ ഡിജിറ്റല്‍ 
ഡിവൈഡ് എത്രത്തോളം ആഴത്തിലുള്ളതാണ് 
എന്നു വ്യക്തമാക്കുന്നതാണ് അതുമായി ബന്ധപ്പെട്ട് 
പുറത്തു വന്നിട്ടുള്ള കണക്കുകള്‍. 
	 നമ്മുടെ രാജ്യത്ത് അമ്പത് ശതമാനത്തില്‍ 
താഴെ ആളുകള്‍ക്ക് മാത്രമാണ് ഇന്റര്‍നെറ്റ് ഉപ 
യ�ോഗം സാധ്യമാകുന്നത്. മുപ്പത്തിമൂന്ന് ശതമാനം 
സ്ത്രീകള്‍ക്ക് മാത്രമാണ് ഇന്റര്‍നെറ്റ് ആക്‌സെസ് 
ഉള്ളത്. ഗ്രാമപ്രദേശത്താകട്ടെ അത് ഇരുപത്തി
യഞ്ച്  ശതമാനം മാത്രമാണ്. മറ്റു വിഭാഗങ്ങളെ 
അപേക്ഷിച്ച് മുപ്പത് ശതമാനം കുറഞ്ഞ ത�ോതില്‍ 
മാത്രമേ ആദിവാസി ജനവിഭാഗങ്ങള്‍ക്ക് 
ഇന്റര്‍നെറ്റ് സൗകര്യങ്ങള്‍ ലഭ്യമാകുന്നുള്ളൂ. 
ഇത്രയേറെ ആഴത്തില്‍ ഡിജിറ്റല്‍ ഡിവൈഡ് 
നിലനില്‍ക്കുന്ന ഒരു രാജ്യത്താണ് കേരളത്തിലെ 
ഇടതുപക്ഷ ജനാധിപത്യ മുന്നണി സര്‍ക്കാര്‍ 
അതില്ലാതാക്കാനുള്ള ശ്രമങ്ങള്‍ നടത്തുന്നത്. 

ഓഫീസുകളിലും വീടുകളിലും മാത്രമല്ല ഇടമലക്കുടി 
ഉള്‍പ്പെടെയുള്ള ആദിവാസി ഊരുകളില്‍ വരെ 
കണക്ടിവിറ്റി ഉറപ്പാക്കിക്കൊണ്ട് ആരും പിന്തള്ള
പ്പെട്ടു പ�ോകുന്നില്ല എന്ന് ഉറപ്പുവരുത്തുകയാണ് 
സര്‍ക്കാര്‍ ചെയ്യുന്നത്. അതുക�ൊണ്ടുതന്നെ, ആദി
വാസികളടക്കമുള്ള അരികുവല്‍ക്കരിക്കപ്പെട്ട 
വിഭാഗങ്ങളെ സമൂഹത്തിന്റെ ഭാഗമായി കാണുന്ന 
ഒരാളും അത്തരത്തിലുള്ള പിന്തിരിപ്പന്‍ ച�ോദ്യങ്ങള്‍ 
ഉന്നയിക്കുകയില്ല. 
	 സ്‌കൂള്‍ വിദ്യാഭ്യാസരംഗത്ത് ഉണ്ടാകു
മായിരുന്ന ഡിജിറ്റല്‍ ഡിവൈഡിനെ കൂട്ടായ 
പ്രവര്‍ത്തനത്തിലൂടെയാണ് നമ്മള്‍ മറികടന്നത്. 
അന്നും നിരവധി ച�ോദ്യങ്ങള്‍ ഉയര്‍ന്നു. എന്തിനാണ് 
കുട്ടികള്‍ക്ക് ഇത്തരം സൗകര്യങ്ങള്‍ ലഭ്യമാക്കുന്നത് 
എന്ന ച�ോദ്യം കേട്ട് പിന്നോട്ടുപ�ോയിരുന്നെങ്കില്‍ 
ഇന്ന് എല്ലാ കുട്ടികള്‍ക്കും ഡിജിറ്റല്‍ വിദ്യാഭ്യാസം 
സാധ്യമാക്കിയ ഇന്ത്യയിലെ ഏക സംസ്ഥാനമായി 
നമ്മള്‍ മാറുമായിരുന്നില്ല. എന്നു മാത്രമല്ല, ക�ോവിഡ് 
ഘട്ടത്തില്‍ വിദ്യാഭ്യാസ രംഗത്ത്  നിന്നുതന്നെ 
നമ്മുടെ ഒരു വിഭാഗം കുട്ടികള്‍ ക�ൊഴിഞ്ഞു 
പ�ോയേനേ. കേരളത്തില്‍ അതുണ്ടാവുന്നില്ല എന്നു
റപ്പുവരുത്താന്‍ നമുക്കു കഴിഞ്ഞു. എല്ലാവരെയും 
ഉള്‍ക്കൊള്ളുന്ന സമീപനം മുന്‍നിര്‍ത്തി നടത്തുന്ന 
ഭരണത്തിന്റെ ഫലമായാണ് അതും സാധ്യമായത്. 
	 സമസ്ത മേഖലകളിലും മുന്നേറ്റം കൈവരി 
ക്കാന്‍ ഉതകുന്ന സമഗ്രമായ ഇടപെടലുകളാണ് 
ഇടതുപക്ഷ ജനാധിപത്യ മുന്നണി സര്‍ക്കാര്‍ നട
ത്തിക്കൊണ്ടിരിക്കുന്നത്. അവയിലൂടെ അടുത്ത 
ഇരുപത്തിയഞ്ച് വര്‍ഷം ക�ൊണ്ട് കേരളത്തെ 
മധ്യവരുമാന വികസിത രാജ്യങ്ങള്‍ക്ക് തുല്യമായ 
നിലയിലേക്ക് ഉയര്‍ത്തുകയാണ്. അതിനായി 
കാര്‍ഷിക നവീകരണം, വ്യവസായ പുനഃസംഘടന, 
നൈപുണ്യവികസനം എന്നിവയില്‍ ഊന്നുകയാണ്. 
അവയിലൂടെ കേരളത്തെ വിജ്ഞാന സമ്പദ്ഘ
ടനയായും നൂതനത്വ സമൂഹമായും പരിവര്‍ത്തിപ്പി
ക്കുകയാണ്. അതിന് ഉത്തേജനം പകരുന്നതാണ് 
കെ-ഫ�ോണ്‍ പദ്ധതി. 
	കെ -ഫ�ോണ്‍ ഒരു പ�ൊതുമേഖലാ സംരംഭ 
മാണ്. പ�ൊതുമേഖലാ സ്ഥാപനങ്ങളെ ക്ഷയിപ്പി
ക്കുകയും വിറ്റുതുലയ്ക്കുകയും ചെയ്യുന്ന നയ-നിലപാടു
കള്‍ക്കുള്ള കേരളത്തിന്റെ ബദലാണിത്. കേന്ദ്രം 
വില്‍പ്പനയ്ക്കുവച്ച ഭെല്‍ - ഇ. എം. എല്‍., എച്ച.് എന്‍. 
എല്‍. എന്നിവയ�ൊക്കെ ഏറ്റെടുത്ത് നവീകരിച്ച് 
പ്രവര്‍ത്തനക്ഷമമാക്കിയ ബദല്‍ കാഴ്ചപ്പാടിന്റെ 
തുടര്‍ച്ചയാണിത്. കേരളം പ�ൊതുമേഖലയ്‌ക്കൊപ്പം  
നില്‍ക്കുമെന്ന ഉറച്ച പ്രഖ്യാപനം കൂടിയാണ് 
കെ-ഫ�ോണ്‍ യാഥാര്‍ത്ഥ്യമാക്കുന്നതിലൂടെ നമ്മള്‍ 
നടത്തിയിരിക്കുന്നത്.
	കെ -ഫ�ോണ്‍ കേരളത്തിന്റെ സ്വന്തം  
ഇന്റര്‍നെറ്റാണ്. സംസ്ഥാനത്തെ ഡിജിറ്റല്‍ 
ഇന്‍ഫ്രാസ്ട്രക്ചര്‍ ശക്തവും കാര്യക്ഷമവുമാക്കു
ന്നതിനും ഇ-ഗവേണന്‍സ് സാര്‍വത്രികമാക്കുന്ന
തിനും കെ-ഫ�ോണ്‍ സഹായകമാവും. അങ്ങനെ 
ഇത് നവകേരള നിര്‍മ്മിതിയെ കൂടുതല്‍ വേഗത്തി
ലാക്കുകയും ചെയ്യും.

